
ABSTRAKT 

 

Shkurorëzimi si dukuri shoqërore gjithmonë ka qenë dhe ka mbetur një ‘e keqe e domosdoshme’ 

e shoqërisë njerëzore, sepse nuk ekziston vend në rruzullin tokësor ku nuk ka patur ndonjë 

prishje të martesës ose të lidhjes bashkëshortore. Shkurorëzimi si fenomen shoqëror gjithmonë 

nga njerëzit shikohet dhe cilësohet si diçka e shëmtuar dhe e urryer, për faktin se ai i ndanë 

partnerët jetësor, i traumatizon fëmijët, shkakton probleme juridiko-pronësore etj. Mirëpo, 

përvoja jetësore e njerëzimit ka treguar se në raste të caktuara shkurorëzimi është e vetmja 

rrugëdalje nga këto probleme, sepse ndonjëherë më mirë është që fundi të jetë dramatik, se sa 

drama të jetë pa fund! Është e njohur botërisht se për fenomenin e shkurorëzimit, shkaqeve, 

pasojave dhe problemeve që dalin nga kjo, në shumë vende të botës, përfshirë këtu edhe vendin 

tonë Republikën e Maqedonisë Veriore, janë realizuar hulumtime shkencore të shumta dhe të 

ndryshme. Por, kjo temë edhe më tej mbetet një nga problemet më sfiduese të mileniumit të ri, 

sepse sipas shumë statistikave, numri i shkurorëzimeve ka pësuar rritje të vazhduesdme. Nisur 

nga këto arsye, unë si një studiues i ri vendosa që për temë të masterit ta zgjedh pikërisht 

çështjen e fenomenit të shkurorëzimit në vendin tonë (RMV) në dhjetë vitet e fundit, me 

vështrim në qytetin e Kumanovës, ku unë jetoj. Në këtë studim masteri do të orvatem t’i nxjerr 

në shesh disa nga faktorët veprues siç janë faktorët social, psikologjik, kulturologjik, ekonomik, 

edukativ etj, që në një a tjetër mënyrë kanë impakt në shfaqjen dhe rritjen e kësaj dukurie të 

padëshiruar shoqërore. Ndër çështjet më kryesore që do të shtjellohen në këtë studim shkencor 

do të jenë shkaqet e shkurorëzimit, problemet, shqetësimet, fëmijët, prindërimi, alimantacioni, 

pronësia, pasojat psikologjike, morale, materiale etj. Përveç kësaj, një synim krucial i këtij 

hulumtimi shkencor do të jetë edhe ekzaminimi dhe diagnostifikimi i atyre faktorëve që e 

mundësojnë shfaqjen e kësaj dukurie shoqërore, sepse vetëm duke i njohur shkaqet dhe pasojat e 

rënda të shkurorëzimit, ne do të mundemi që ato t’i parandalojmë ose zvogëlojmë. Përveç kësaj, 

ky studim mbi fenomenin e shkurorëzimit ka për synim edhe ngritjen e vetëdijes sonë kolektive 

për ruajtjen e vlerës sonë të paçmuar - familjes (martesës, kurorëzimit), si dhe ndërmarrjen e të 

gjitha veprimeve që do të mund ta orientonin lidhjen martesore drejt një jete më të lumtur.  

Fjalët kyçe: shkurorëzimi, familja, prindërimi, fëmijët, traumat, stresi, faktorët social, ekonomik, 

psikologjik, kulturologjik. 

АБСТРАКТ 

 

 

Разводот како општествен феномен отсекогаш бил и останал едно “неминовно зло“ на 

човековото општество, бидејќи не постои место во земјината топка каде што немало 

прекин на брачната врска или развод на брак. Иако луѓето разводот го гледаат и 

квалификуваат како нешто несакано и грдо, бидејќи ги разделува животните партнери, 

трауматизира децата, предизвикува имотно-правни проблеми, животното искуство 

покажало дека понекогаш тој е единствениот излез од овие проблеми, затоа што некојпат 

подобро е крајот да биде драматичен, отколку драмата да нема крај. Општо познато е дека 

за феноменот на разводот, причините, последиците, и другите проблеми што 

произлегуваат од него, во многу земји на светот, вклучувајќи ја и Република Северна 

Македонија, се направени разни научни истражувања. Но и покрај тоа, оваа тема сеуште 

останува една од најпредизвикувачките проблеми на новиот милениум, бидејќи според 

многуте статистики, бројот на разводите постепено расте. Поаѓајќи од овие причини, како 

еден млад истражувач одлучив темата на мојот магистерски труд да ми биде токму темата 

за феноменот на разводот во Република Северна Македонија во последните 10 години, со 

осврт во градот Куманово, каде што јас живеам. Во овој мој мастерски труд, ќе се обидам 

да ги расветлам некои највлијателни фактори како што се социјалните, психолошките, 

културолошките, економските и едукативните чинители, кои на еден или друг начин 

имаат импакт во појавувањето и зголемувањето на оваа несакана општествена појава. 

Меѓу главните прашања кои ќе бидат опфатени во оваа моја научна студија се: причините 

за развод, проблемите, тешкотиите, децата, родителството, алиментацијата, имотот, 

психолошките, моралните и материјалните последици и др. Секако дека круцијално 

тежнеење на овој научен труд е и екзаминација и диагностификација на сите оние фактори 

кои го овозможуваат појавувањето на оваа грда општествена појава, бидејќи само преку 

разбирањето на причините и последиците на оваа штетна појава како што е разводот, ние 

можеме да го спречиме или редуцуираме тоа. Освен тоа, оваа истражување за феноменот 

на разводот има за цел и подигнување на нашата колективна свест за чување на 

непроценливата вредност како што е семејството (бракот), но и превземање на сите 

соодветни мерки кои би можеле да ја ориентираат брачната врска кон еден среќен живот. 

Клучни зборови: развод, семејство, родителствување, деца, трауми, стрес, социјални, 

економски, психолошки, културолошки фактори. 

ABSTRACT 

 

Divorce as a social phenomenon has always been and remains a ‘bad necessary’ of human 

society, because there is no place on earth where there has not been any breakdown of marriage 

or marital bond. Although divorce as a social phenomenon is always seen and considered by 

people as something bad and hated, even though he separates life partners, traumatizes children, 

causes legal-property problems, etc., the life experience of mankind has shown that in certain 

cases, divorce is the only way out of these problems, because sometimes it is better for the end to 

be dramatic, than for the drama to be endless! It is universally known that for the phenomenon of 

divorce, causes, consequences and problems arising from this, in many countries of the world, 

including our country, the Republic of Northern Macedonia, numerous and various scientific 

researches have been conducted. But, this topic still remains one of the most challenging 

problems of the new millennium, because according to many statistics, the number of divorces 

has increased steadily. 

Based on these reasons, me, as a researcher, decided to choose the issue of the phenomenon of 

divorce in our country (RNV) in the last ten years as my master's thesis, mainly in the 

municipality of Kumanovo, where I live. In this master study i will try to bring to light some of 

the operating factors such as social, psychological, cultural, economic, educational, etc., which in 

one way or another have an impact on the growth of this unwanted social phenomenon. Among 

the main issues that will be elaborated in this scientific study will be the causes of divorce, 

problems, worries, children, parenting, alimony, ownership, psychological, moral, material 

consequences, etc. In addition, a crucial goal of this scientific research will be the examination 

and diagnosis of those factors that enable the occurrence of this social phenomenon, because 

only by knowing the causes and serious consequences of divorce, we will be able to address 

them, prevent or reduce. In addition, this study on the phenomenon of divorce also aims to raise 

our collective awareness of the preservation of our invaluable value - family (marriage), as well 

as to take all actions that could orient the marital relationship towards a happy life. 

 

Keywords: divorce, dysfunctional family, fragile parenting, traumatized children, systematic 

stress, social, economic, psychological, cultural factors etc. 

1. KAPITULLI I 

 

1.1. HYRJE 

 

Dukuria e shkurorëzimit paraqet një çështje delikate në jetën e njeriut, e cila është e pranishme 

që nga historia më e hershme e ekzistencës njerëzore. Për ta mbajtur gjallë llojin e vet si homo 

sapiens, njeriu është dashur doemos të bashkohet (martohet) me një individ të gjinisë së kundërt. 

Megjithatë, jo gjithmonë kjo lidhje intime bashkëshortore (martesore) ka funksioniuar si duhet, 

gjë që për pasojë ka sjellur edhe prishjen e kësaj lidhjeje të kurorëzimit, pra aktin e 

shkurorëzimit.  

Pa dyshim se ky fenomen shoqëror i padëshiruar te të dy (ish)bashkëshortët, gjithmonë me vete 

ka sjellur shumë shqetësime dhe mërzi, sikur edhe stres, depresion, fëmijë të braktisur, jetimë, 

dhe konflikte të ashpra përplot me mosdurim dhe urrejtje, të cilat ndonjëherë kanë përfunduar 

edhe me fatalitet për jetën e partnerëve (ish)bashkëshortor si dhe të familjeve të tyre. Prandaj, 

nuk është ndonjë prurje e re kur theksojmë se nuk mbahet mend ndonjë periudhë kohore në 

historinë e njeriut, ose se nuk ekziston ndonjë vend i botës ku ky fenomen i dhimbshëm nuk ka 

qenë prezent, dikund më shumë e dikund më pak, dikund me pasoja më të lehta, e dikund me 

pasoja më të rënda.  

Së këtejmi, pa asnjë hamendje mund të konstatojmë se problemi i shkurorëzimit nuk është 

ndonjë shqetësim i ri i kohës sonë, por një problem që moti ka ekzistuar në të jetuarit tonë 

shoqëror dhe nëpër vende të ndryshme të botës. Mirëpo, çudit fakti se kohëve të fundit, jo vetëm 

që është rritur shkalla e përhapjes së shkurorëzimit, por është çoroditur edhe forma manifestuese 

e tij, ku kjo gërshetohet me dhunë, agresivitet, shantazhe, kërcënime, mashtrime, kidnapime, 

trauma të pashërueshme, si dhe sorollatje e drama pikëlluese nëpër seancat gjyqësore të gjata me 

gjyqtarë të korruptuar. 

E gjithë kjo situatë e vështirë duhet ta alarmojë shoqërinë, institucionet përkatëse, ekspertët e 

fushës, por edhe të gjithë neve si qytetarë të përgjegjshëm që të ndërmarrim masa konkrete lidhur 

me parandalimin ose zvogëimin e këtij shqetësimi social, sepse nëse kihet parasysh fakti se ‘e 

ardhmja iu takon të rinjve’, tani është momenti i fundit që të gjithë ne tok të bëjmë diçka më 

tepër për edukimin dhe formimin e shëndoshë të të rinjve tanë. 

E për t’u bërë një person qytetar i ndershëm dhe i dobishëm i një shoqërie dhe për t’u bërë 

protagonist i të ardhmes së ndritur të një vendi, ai fillimisht duhet të bëhet një person që i 

respekton normat, zakonet dhe vlerat e bashkësisë shoqërore ku jeton, duke qëndruar larg atyre 

personave që mundohen t’i shkelin këto norma. Andaj, si kusht i parë për ta realizuar këtë qëllim 

drejt një shoqërie të mirëqenë dhe të lumtur, është edukimi dhe arsimimi i duhur i rinisë në 

kuptimin socio-moral të fjalës, me çka ata do të ishin të aftë të merrnin vendime të drejta për 

veten e tyre dhe shoqërinë ku jetojnë. Në këtë mënyrë, duhet inkurajuar rininë që të mësojnë nga 

prindërit e tyre, nga mësuesit e tyre, nga këshillat dashamirëse të të moshuarve me eksperiencë. 

Këta të rinj, duke u etabluar në një mjedis social të shëndoshë, do të duhet ta manifestojnë 

gatishmërinë dhe pjekurinë e tyre për familjaritet, për marrjen e vendimeve të rëndësishme 

jetësore, por edhe për marrjen e përgjegjësive rreth gabimeve të bëra në jetë. Asnjëherë nuk 

duhet harruar se disa vendime tona të gabuara në jetë, mund të na kushtojnë shumë shtrenjtë, 

duke i paguar llogaritë derisa të jemi gjallë. Prandaj, vetëm nëse i kanë parasysh këto pasoja, të 

rinjtë tanë mund të shmangen ose të mbrohen nga situatat dhe dukuritë e pakëndshme siç është 

shkurorëzimi, sepse sa më herët të kuptohen pasojat e një dukurie shoqërore të dëmshme si kjo, 

aq më herët mund të ndërmirren masat adekuate për eliminimin e shkaqeve të shfaqjes së tyre.  

1.2. STRUKTURA E PUNIMIT 

 

Struktura e punimit është ndarë në gjashtë Kapituj, përmbajtja e të cilëve vijon si më poshtë:  

Kapitulli i parë, i titulluar si “Hyrje”, përmbledh arsyet e studimit të këtij fenomeni shoqëror, 

duke u përqëndruar te qëllimi i vetë studimit dhe rëndësia e tij për shkencën dhe shoqërinë. Më 

tej aty janë përfshirë edhe hipotezat dhe objektivi i hulumtimit, të cilat kanë qenë si pikënisje për 

qasjen shkencore të këtij studimi, së bashku me metodologjinë e përdorur në hulumtim. Përveç 

kësaj, në këtë kapitull gjenden edhe çështje të lidhura me qasjen teorike, arsyetimin e problemit 

hulumtues si dhe rishikimin e literaturës së përdorur. Aty mund të hasen edhe qasjet e disa feve 

(religjioneve) për fenomenin e shkurorëzimit, si dhe faktorët kryesorë, të cilët sjellin deri te kjo 

dukuri sociale e dhembshme.  

Kapitulli i dytë me titull “Familja si bërthamë e shoqërisë dhe pjesët konstitutive të saj” i 

përfshinë funksionet themelore të familjes si dhe teoritë e ndryshme për familjen. Këtu flitet 

edhe mbi evoluimin e familjes dhe format e familjes nëpër histori. Ndërkaq që këtu jepen edhe 

përkufizime të ndryshme për atë se ç’është shkurorëzimi dhe pse ndodhë ai, duke u ndalur edhe 

në analizimin e trajtimit të shkurorëzimit nga prizmi fetar dhe atë sipas Dhiatës së Vjetër, 

Dhiatës së Re, por edhe sipas Doktrinës Islame.  

Kapitulli i tretë bën fjalë mbi disa dimensione të tjera të shkurorëzimit si p.sh, shkaqet dhe 

pasojat e shkurorëzimit, ndikimi i faktorëve social në shkurorëzimin e çifteve si dhe ndikimi i 

faktorëve ekonomik në shkurorëzimin e çifteve. Këtu fokusi vihet edhe në analizën e rolit të 

medies dhe ndikimit të mjedisit shoqëror në dukurinë e shkurorëzimit. Por, një çështje shtjellimi 

e këtij Kapitulli do të jetë edhe tradhëtia bashkëshortore si shkak i shkurorëzimit si dhe viktimat 

e shkurorëzimit. 

Kapitulli i katërt i këtij punimi të masterit orvatet t’i shtjellojë disa çështje të së drejtës martesore 

dhe çështjes së shkurorëzimit në disa vende të Unionit Europian. Këtu si shembuj analize do të 

merret e drejta martesore në Francë, në Gjermani, në Itali, në Angli dhe Uells. Por, këtu do të 

jepet edhe një vështrim historik për të drejtat dhe obligimet e bashkëshortëve në Kosovë dhe 

Shqipëri, si dy vende fqinje të RMV, si dhe mbi çështjet për të cilat bashkëshortët mund të 

arrijnë ose nuk mund të arrijnë marrëveshje. 

Kapitulli i pestë shtjellon esencën e këtij studimi master, që do të thotë se këtu jepet pasqyra 

tabelare dhe statistikore e të gjitha shkurorëzimeve në RMV nga viti  2010-2020. Më pas kjo 

analizë statistikore vazhdon për shkurorëzimet nga viti 2010-2020 në RMV, por sipas përkatësisë 

etnike maqedonase, sipas përkatësisë etnike shqiptare, sipas përkatësisë etnike turke, sipas 

përkatësisë etnike rome, sipas përkatësisë etnike serbe, si dhe për shkurorëzimet nga viti 2010-

2020 në RMV sipas etnive tjera (pakicë) që jetojnë aty. Në këtë kontekst jepen tabelarët së 

bashku me interpretimin e statistikave të paraqitura për shkurorëzimet në Komunën e 

Kumanovës, si dhe programet rehabilituese për çiftet e ardhura para aktit të shkurorëzimit. 

Kapitulli i gjashtë si një kaptinë e fundit, brenda vetes i përfshinë të gjitha konkluzionet, këshillat 

dhe rekomandimet tona të shprehura si rezultat i këtij studimit shkencor. Gjithsesi që në këtë 

pjesë përfundimtare të punimit tonë janë të paraqitura edhe bibliografia dhe webografia, të cilat 

janë përdorur gjatë tërë strukturimit të këtij punimi Master. 

1.3. QËLLIMI I STUDIMIT 

 

Viteve të fundit, në kohën e boom-it globalizues, e sidomos me ardhjen në skenë të epokës së 

teknologjisë informatike, pothuajse çdo vend në botë është afektuar nga problemet e ndryshme 

sociale, ku një vend të posaçëm zë edhe fenomeni i shkuroëzimit. Tanimë është e njohur 

botërisht se numri i të rinjve që prishin martesën e tyre sa vjen e rritet, ndërsa numri i atyre 

rasteve ku është bërë intervenimi adekuat dhe janë arritur rezultate të konsiderueshme janë të 

pakta, sa për të mos thënë se janë kurrëfare. Pikërisht për këtë rekomandohet edhe implementimi 

i përvojave të atyre personave që e kanë mbijetuar këtë sfidë përplot me ethe të sikletshme, sepse 

mendohet se kjo mënyrë do t’iu kishte ndihmuar shumë të rinjve për konceptimin e duhur të 

institucionit martesë, duke e zhvilluar kështu ndjenjën për kuptimin dhe ruajtjen e ‘shëndetit të 

bashkëshortësisë’, që figurativisht nënkupton gjendjen e ashtuquajtur ‘kultivim të martesës 

funksionale’. 

Gjithashtu, ky projekt shkencor mund të shërbejë edhe si një bazë referimi e mirë për njohjen e 

problemit të shkurorëzimit në RMV, e sidomos në Kumanovë me rrethinë, me ç’rast do të 

ndihmonte në realizimin e suksesshëm të shumë studimeve shkencore dhe hulumtimeve tjera 

empirike, të cilat kanë të bëjnë me parandalimin ose amortizimin e fenomenit të shkurorëzimit. 

Përveç kësaj, në këtë studim shkencor do të përfshihet edhe perceptimi i të rinjve lidhur me 

shkaqet, rrethanat dhe motivet të cilat i shtyjnë ata drejtë marrjes së vendimeve për shkurorëzim. 

Ndër pyetjet e ndryshme që kanë për qëllim hulumtimin e kësaj dukurie shoqërore janë:  

1. Pse vie deri te prishja e martesave (shkurorëzimeve) të sotshme?  

2. Cilët janë faktorët kryesorë që shpien kah fenomeni i shkurorëzimit? 

3. Cila është shkalla e shkurorëzimeve në RMV dhe Komunën e Kumanovës? 

4. Sa kanë institucionet tona qasje të duhur në trajtimin e shkurorëzimeve? 

5. Cilat janë masat preventive për ruajtjen e martesave dhe mosprishjen e tyre? 

1.4. RËNDËSIA E STUDIMIT 

 

Kuptimi i fenomenit të shkurorëzimit dhe të shkallës së tij në vendin tonë (RMV) si dhe në 

qytetin e Kumanovës, është e rëndësisë së veçantë sepse ky fakt do të mund të shërbente si një 

bazë e mirë mbi të cilën mund të shtrohen hipoteza të reja dhe të bëhen edhe hulumtime tjera, të 

cilat do të synonin ndriçimin sa më të mirë të kësaj dukurie të padëshiruar sociale. Ky punim 

studioz ofron një qasje paksa më ndryshe nga ato të zakonshmet, jo vetëm për shkak të 

metodologjisë së aplikuar, por edhe për shkak të qasjes studimore komparative, ku përveç tjerash 

mund të shihet edhe trajtimi i ndryshëm i disa shteteve europiane dhe rajonale përsa i përket 

çështjes së shkurorëzimit. Rëndësia e këtij punimi qëndron edhe në aspektin e interpretimit 

sociologjik të shkaqeve, pasojave dhe statistikave të ndryshme për shkrurorëzimin, të paraqitura 

nëpër tabelarët e dhënë në Kapitullin e pestë, gjë që presupozon ofrimin e një pasqyre mjaft reale 

dhe faktike mbi fenomenin e shkurorëzimit në RMV si dhe në Komunën e Kumanovës. 

Duke e marr parasysh krejt atë që u tha më lartë, pesha e këtij punimi të masterit qëndron në 

ndriçimin shkencor të fenomenit të shkurorëzimit në RMV, me vështrim në Komunën e 

Kumanovës, në sfondin e sfidave bashkëkohore dhe problemeve që lindin aty, gjithmonë duke u 

bazuar në statistikat zyrtare dhe analizat tona profesionale. Përveç kësaj, ky punim shkencor ka 

një rëndësi të veçantë edhe për faktin se paraqet një përpjekje modeste për njohjen dhe sheshitjen 

e shkaqeve, rrethanave dhe problemeve më kryesore të cilat i shtyjnë çiftet bashkëshortore drejt 

shkurorëzimit. Në fund, ky studim shkencor duhet t’i ndihmojë të gjithë njerëzit në shoqëri, e 

sidomos pjesën e rinisë tonë, që ata ta kuptojnë problemin e shkurorëzimit nga rrënjët e deri te 

degët, sepse vetëm nëse e kuptojmë këtë dukuri si duhet, në të ardhmen nuk do të merremi me 

pasojat e këtij problemi, meqë atëherë do të dimë si ta parandalojmë apo ta ulim shfaqjen e tij.  

1.5. HIPOTEZAT DHE OBJEKTIVAT E HULUMTIMIT 

 

Ashtu siç e kemi përmendur edhe në titujt e mëparshëm, qëllimi i kësaj teme të diplomës master 

është fenomeni i shkurorëzimit në vendin tonë, në Republikën e Maqedonisë Veriore gjatë dhjetë 

viteve të fundit, me vështrim në Komunën e Kumanovës, duke i sheshitur dhe analizuar 

shkaktarët më kryesorë që sjellin deri te shthurrja e martesës. Për të patur ky hulumtimi ynë një 

peshë shkencore relevante, ka qenë e domosdoshme që t’i nxjerrim disa hipoteza konkrete, për të 

cilat konsiderojmë se janë shkaktarët kryesorë që mund t’i shpjegojnë arsyet, përmasat dhe 

pasojat e kësaj dukurie shoqërore të padëshirueshme. Prandaj, duke u bazuar në këto premisa të 

cekura, ne i kemi shtruar edhe hipotezat për problemin tonë hulumtues mbi shkurorëzimin:  

- Shkalla e shkurorëzimit në vendin tonë është shqetësuese, megjithëse në krahasim me vendet 

tjera të Europës ajo është më e ulët; 

- Statusi socio-ekonomik dhe komponenta psiko-kulturore janë disa faktorë që e përcaktojnë 

rritjen e shkallës së shkurorëzimeve në vend; 

- Mungon edukimi profesional dhe qasja adekuate e institucioneve për parandalimin ose uljen e 

shkurorëzimeve në vend; 

Hipotezat janë ngritur në bazë të shqyrtimit të literaturës profesionale, studimeve përkatëse si 

dhe të dhënave statistikore oficiale të siguruara nga institucionet relevante, të publikuara nga 

institucionet gjegjëse siç është Enti Statistikor i RMV, Enti për punë sociale etj.  

1.6. METODOLOGJIA E PËRDORUR NË HULUMTIM 

 

Metodologjia e përdorur për hulumtimin e kësaj dukurie shoqërore është e larmishme dhe e 

kombinuar me metoda të përgjithshme dhe ato speciale, krejt me synim të arritjes së qëllimit dhe 

objektivave të përcaktuara më herët. Metodat më të përdorura në këtë studim janë këto: 

- Metoda e analizës së përmbajtjes 

- Metoda deduktive  

- Metoda induktive 

- Metoda e hulumtimit të rastit 

- Metoda e hulumtimit të ekzemplarit  

- Metoda krahasimtare 

- Metoda historike 

- Metoda statistikore 

Të gjitha këto metoda dhe teknika hulumtuese të përdorura në këtë studim, do të na ndihmojnë 

në arritjen e rezultateve të ndryshme, me të cilat duhet t’i vërtetojmë hipotezat e ngritura, me çka 

në fund do të orvatemi që të marrim përgjigje për të gjitha çështjet e ngritura në këtë hulumtim. 

1.7. RISHIKIMI I LITERATURËS 

 

Kjo pjesë e punimit do të fokusohet në literaturën e botuar, të dhënat dhe hulumtimet e ndryshme 

që kanë lidhje me dukurinë e shkurorëzimit dhe problemeve të ndryshme që kryqëzohen me atë. 

Mirëpo, lypset theksuar se martesa si një akt dhe ceremoni tradicionale, thuajse gjithmonë i ka 

paraprirë themelimit të familjes si institucion. Prandaj dhe thuhet se martesa paraqitet si një 

bazament i familjes, me ç’rast krijohen marrëdhënie specifike, të cilat për nga pasojat e tyre janë 

shumë më komplekse se sa lidhjet e një miqësie. Edhe sipas të drejtës romake martesa është 

përkufizuar si ‘lidhje midis burrit dhe gruas, që e përbën bashkësinë e pandarë të jetës’.1  

Është shumë interesante se në kontekstin shqiptar, për dallim nga legjislacioni kosovar, i cili për 

nocionin shkurorëzim e përdorë shprehjen “shuarja e martesës”, Kodi i Familjes së Shqipërisë 

(KFSH) e përdorë shprehjen “mbarimi i martesës”, gjë që na bën me dije se martesa mbaron “me 

vdekjen e njërit bashkëshort, me shpalljen e vdekjes së njërit bashkëshort ose me zgjidhjen e 

martesës së tyre (Kodi i Familjes i Shqipërisë, Neni 123).2 Por, martesa mund të zgjidhet me 

shkurorëzim vetëm me padi private, të paraqitur në Gjykatë nga ndonjëri bashkëshort, ose të dy 

bashkëshortët bashkërisht mund të parashtrojnë propozim të përbashkët për zgjidhjen e martesës 

jofunksionale me marrëveshje. Zgjidhja e martesës (shkurorëzimi) bëhet në ato raste kur 

plotësohen kushtet ose shkaqet e parashikuara në Ligjin për Familjen të Republikës së Kosovës 

(LFK). 

Pavarësisht se shkurorëzimi si fenomen është një çështje mjaft problematike dhe shkaqet e tij 

mund të jenë më të ndryshme, nga hulumtimet e shumta që janë realizuar është bërë i mundur 

identifikimi i një liste të shkaktarëve më të rëndësishëm siç janë: faktorët social, ekonomik, 

kulturor, madial, fetar, psikologjik etj. Këto hulumtime kanë treguar se në shumicën e rasteve, 

personat e shkurorëzuar kanë qenë viktima të rrethanave të pafavorshme sociokulturore, 

bashkëmoshatarëve xheloz, prindërve të prapambetur, shoqërisë paragjykuese, socializimit të 

gabuar, papjekurisë për një jetë bashkëshortore, si dhe faktorëve tjerë të ngjashëm. 

 
1 Puhan,  Ivo,  E Drejta Romake, Enti i Teksteve dhe i Mjeteve Mësimore KSAK, Prishtinë, 1980, fq. 179. 

2 Kodi i Familjes i Shqipërisë, Ligji nr. 9062, Neni 123, nga datë 08.05.2003. 

Aty ku individi është rritur në një mjedis shoqëror me socializim jo adekuat, edukim të gabuar 

dhe sistem vlerash të përmbysura, gjasat për ndonjë veprim siç është shkurorëzimi janë shumë të 

mëdha. Sipas një Raporti të frekuentuar nga World Youth Report (2003), të rinjtë e sotëm 

ballafaqohen me sfida dhe probleme të ndryshme si: shtimi enorm i popullsisë, mungesa e 

strehimit dhe ndihmave sociale, varfëria, papunësia, nepotizmi, korrupsioni, shthurrja e familjes, 

sistemet arsimore disfunksionale. Kështu, sipas disa hulumtive të tjera, sociologët kanë ardhur në 

përfundim se në mesin e faktorëve që e provokojnë shkurorëzimin, numërohen edhe këta faktorë: 

mentaliteti tradicional patriarkal, edukata patriarkale, emancipimi i pamjaftueshëm, edukata 

seksuale, ndërhyrja e autoriteteve fetare, kushtet ekonomike të vështira, të jetuarit në familje me 

dy-tre gjenerata, si dhe prekja e të rinjve nga droga, alkooli, bixhozi, bastoret etj. Nga e gjithë kjo 

që u tha më lartë mund të vijmë në përfundim se pjekuria psiko-morale e personit, edukata e 

shëndoshë familjare, kushtet socio-ekonomike, mjedisi sociokulturor etj, janë vetëm disa nga 

faktorët determinues, të cilët mund të ndikojnë që individët ta zgjedhin rrugën e dhimbshme të 

shkurorëzimit, në vend të asaj të bashkëjetesës, tolerancës dhe mirëkuptimit, momente këto që 

paraqesin kushte themelore për ndërtimin e një jete të lumtur familjare.  

1.8. QASJA TEORIKE DHE ARSYETIMI I PROBLEMIT 

 

Gjatë studimeve të mia për probleme të ndryshme sociale, kam arritur ta kuptoj se çështja e 

shkurorëzimit është bërë një problem global në rritje, gjë që pasqyrohet edhe në vendin tonë, 

Republikën e Maqedonisë Veriore. Konsultimi i literaturës së ndryshme për këtë problem social 

vetëm që e ka rritur kureshtjen time mbi dilemën: pse disa çifte bashkëshortore zgjedhin të 

shkojnë rrugës së gabuar, duke vendosur ta prishin kurorën martesore, pa u munduar sa duhet ta 

ruajnë atë? Në lexim e sipër kuptova se këto çifte bashkëshortore në fakt nuk donin t’iu ndodhte 

kjo e keqe njerëzore, nuk donin ta jetojnë jetën bashkëshortore me telashe, e as nuk donin të jenë 

ndryshe nga çiftet bashkëshortore normale. Por, çështja qëndronte aty se nuk bëhen përpjekje të 

duhura në momentet e duhura, nga persona dhe institucione të duhura, të cilat do të ofronin 

zgjidhje adekuate për këtë problem të dhembshëm të të jetuarit tonë shoqëror. Kuptimi i 

shkaqeve dhe arsyeve të shkurorëzimeve është hapi i parë në luftimin e suksesshëm të këtij 

fenomeni social, sepse tek e fundit, pa e ditur shkakun e një sëmundje, asnjëherë nuk mund të 

shërohet si duhet ajo. Megjithatë, përpara kësaj faze, njëherë duhet të studiohen edhe kushtet dhe 

rrethanat sociale, ekonomike, kulturore, psikologjike, zakonore etj, të atij areali ku jetojnë dhe 

veprojnë këta njerëz.  

Nisur nga këto të dhëna, ky punim i imi synon kuptimin dhe shpjegimin e situatës në vendin tonë 

për sa i përket përhapjes së fenomenit të shkurorëzimit, shkallës së tij dhe pasojave që ai sjellë në 

familje dhe shoqëri, së bashku me masat dhe veprimet që duhet të ndërmirren për trajtimin 

adekuat të tij. Duke patur parasysh faktin se intervenimi i duhur me kohë është forma më e mirë 

e parandalimit të paraqitjes së çfarëdo qoftë çrregullimi shoqëror, atëherë edhe nevoja për të 

intervenuar në çështjen e shkurorëzimit bëhet e paprolongueshme. Për këtë arsye, ndërhyrja 

efektive e institucioneve dhe personave profesional si psikologëve, sociologëve, punëtorëve 

socialë si dhe këshilltarëve të ndryshëm etj, do të mund të ndihmonte dukshëm në parandalimin 

ose reduktimin e prishjes së kurorave të çifteve bashkëshortore. Fundja, nuk thuhet kot se sa më i 

hershëm të jetë intervenimi për pajtimin e një çifti të pezmatuar, aq më lehtë mund të shpëtohet 

ajo martesë nga shkurorëzimi, sepse është dëshmuar që shpeshherë këta partnerë bashkëshortorë 

janë ndikuar pozitivisht nga faktorët e përmendur këshillëdhënës, duke i dhënë kështu një shansë 

të re ripërtërirjes së një jete harmonike në martesë.  

Është mjaft indikativ momenti se disharmonia martesore në mes të çifteve ndonjëherë zgjatë me 

vite ose edhe dekada me radhë, përpara se kjo mosmarrëveshje bashkëshortore të zgjidhet në 

gjykatë. Ky fenomen i dhembshëm dhe tejet stresant i shkaktuar nga shkaqet sociale, ekonomike, 

psikologjike, fetare, kulturore etj, ndonjëherë as që arrinë në gjykatë, sepse rasti nuk raportohet 

kur duhet e si duhet, gjë që e vështirëson zgjidhjen e problemit duke e zgjatur agoninë e martesës 

disfunksionale. Është botërisht e njohur se nuk ekziston ndonjë formulë magjike që do ta zgjidhte 

këtë problem, i cili jetën e bashkëshortëve mund ta shndërrojë në një dramë të tmerrshme. 

Praktika jetësore ka dëshmuar se për uljen e numrit të shkurorëzimeve, nevojitet ndërmarrja e 

disa masave, programeve dhe politikave përkatëse nga ana e disa institucioneve, organeve dhe 

organizatave, të cilat do të aplikoheshin me kujdes gjithkund ku paraqitet nevoja për këtë gjë.  

KAPITULLI II 

 

2.1. FAMILJA SI BËRTHAMË E SHOQËRISË DHE PJESËT KONSTITUTIVE TË SAJ 

 

Për shumë studiues social familja paraqet dukurinë shoqërore më kryesore, sepse edhe përskaj 

asaj se për këtë institucion shoqëror dihet shumëçka, prapëseprapë studimi i saj do të mbetet 

prore një prej temave kyçe të sociologjisë dhe shkencave tjera sociale. Në këtë punim të masterit 

do të elaborohet edhe çështja e familjes si institucion themelor i shoqërisë, meqenëse ajo paraqet 

njësinë qelizore për organizimin e shoqërisë njerëzore. Ndërkaq pjesë jetike e kësaj është edhe 

çështja e aktit të martesës, sepse siç është e njohur, sikur martesa ashtu edhe vetë prishja e saj 

(shkurorëzimi), paraqesin dy çështje të lidhura ngushtë në mes veti. Në aspektin sociologjik, 

familja konsiderohet grup shoqëror primar, sepse paraqet grupin e parë shoqëror me të cilin 

njeriu ballafaqohet pasi që të vij në botë. Në këtë kuptim vlen të përmendet edhe mendimi i disa 

sociologëve, ku familja përkufizohet si grup shoqëror që ka më tepër tipare sociale e kulturore, 

se sa biologjike dhe ekonomike. Për rëndësinë e familjes në jetën njerëzore kishte shkruar qysh 

herët Aristoteli, i cili në mes tjerash kishte konstatuar se ‘familja është bërthama e shoqërisë’. 

Ndërsa kumbari i sociologjisë Ogyst Konti, shumë shekuj më vonë familjen e quajti ‘si qelizë 

themelore e shoqërisë’. Në këtë frymë flet edhe formulimi shumë i afirmuar për familjen ku 

thuhet se sa më e shëndoshë që është familja në një shoqëri, aq më i shëndoshë është edhe vetë ai 

shtet.  

Për familjen si grup social thuhet se paraqet një kategori historike, sepse ngjashëm me dukuritë e 

tjera shoqërore, paraqitet në një shkallë të caktuar të zhvillimit të historisë njerëzore. Me kalimin 

e kohës familja përjeton ndryshime të ndjeshme, jo vetëm në kuptimin e formës dhe funksioneve, 

por edhe në kuptim të përbërjes dhe organizimit. Ekziston një numër tejet i madh i definicioneve 

mbi familjen, por mjafton t’i përmendimim vetëm disa prej tyre që arrijnë ta pasqyrojnë esencën 

e saj. Kështu për shembull, sipas sociologut Ante Fiamengo familja si grup i veçantë social është 

një unitet, kuadër shoqëror-organizativ, në të cilin kryhen proceset e ndryshme biologjike, 

ekonomike dhe edukativo-kulturore. Ndërkaq Profesor Ali Dida mendonte se familja është formë 

e bashkësisë shoqërore, e cila pos lidhjeve bashkëshortore në kuptimin e lidhjeve seksuale, ka 

edhe funksione të tjera të shumëta. Një definicion tjetër që në pamje duket i thjeshtë, por në fakt 

është mjaft substancial, paraqet përcaktimi i Entoni Gidensit, ku thuhet se “familja është një grup 

që ka përgjegjësi për rritjen e fëmijëve“.3 Ndërkaq, sipas sociologut Sunaj Raimi "familja paraqet 

një grup shoqëror themelor, i cili krijohet si rezultat i bashkimit të dy individëve me gjini (seks) 

të kundërt, qëllimi i të cilit është bashkëjetesa dhe krijimi i pasardhësve”.4 Mirëpo, me rëndësi 

është të dihet se konceptet kyçe si martesa, familja dhe farefisnia, paraqesin tri kategoritë 

themelore të cilat më së miri e pasqyrojnë lidhjen jetike në mes tyre. 

Kur flitet për martesën, duhet thënë se ajo paraqet aktin e miratimit shoqëror të dashurisë mes dy 

personave, nëpërmes të ndonjë ceremonie që legjitimon validitetin e saj shoqëror. Ndërkaq 

farefisnia nënkupton lozën e pasardhësve familjarë, që krijohet si rezultat i marrëdhënieve intime 

në familje. Martesa dhe farefisnia gjenden në një raport interaktiv, me ç’rast krijohen lidhje 

sociale të fuqishme. Për t’u miratuar një martesë nga shoqëria si legale dhe legjitime, ajo lidhje 

doemos duhet të rregullohet me norma shoqërore pozitive. Zakonisht, ky aprovim shoqëror i 

lidhjes bashkëshortore bëhet përmes normave juridike, fetare ose zakonore, duke u përuruar 

ceremonialisht nëpër salla solemne dhe tempuj, ku të sapomartuarit regjistrohen në librin e 

kurorëzimit ose në ndonjë regjistër të klerikut fetar (priftit, hoxhës, rabinit etj). Ndonjëherë 

ndodhë që çifti bashkëjetues të ketë edhe fëmijë, megjithëse ai nuk është kurorëzuar, mirëpo 

martesa bëhet kategori legjitime vetëm nëse kjo lidhje intime ‘zyrtarizohet’ me norma shoqërore 

relevante të atij vendi. Nëpër botë sot ekzistojnë lidhje të ndryshme paramartesore, të njohura si 

martesa eksperimentale ose martesa kohabituese, ku partnerët nuk janë të kurorëzuar, megjithëse 

jetojnë bashkë, ku madje mund të kenë edhe fëmijë. Martesa kohabituese, e cila ndryshe njihet 

edhe si bashkëjetesë çifti, ka për qëllim bërjen e një prove paramartesore përpara kurorëzimit 

eventual, krejt me qëllim që çifti të sigurohet se a janë vërtet për njëri-tjetrin si bashkëshortë. Ky 

tip i martesës kohëve të fundit ka përjetuar një shtrirje në shumë vende të botës për disa arsye: e 

para, kjo bashkëjetesë e mundëson trajnimin teknik të çiftit për një jetë familjare; e dyta, ajo e ul 

shqetësimin nga obligimi prindëror i partnerëve dhe e treta, ajo e neutralizon përgjegjësinë rreth 

trashëgimisë së pasurisë për çiftin.  

 
3 Giddens, Anthony, Sociologjia, Çabej, Tiranë, 2002, fq. 399. 

4 Raimi, Sunaj, Hyrje në Sociologji, Grafoteks, Kumanovë, 2018, fq. 199. 

2.2. FUNKSIONET THEMELORE TË FAMILJES 

 

Gjithmonë kur bëhet fjalë për funksionet themelore të familjes, duhet theksuar se ajo ushtron më 

shumë funksione jetike për njeriun, prej të cilëve më themelore janë tri: funksioni biologjik, 

ekonomik dhe socializues. 1) Funksioni biologjik i familjes qëndron në faktin se në familje bëhet 

shumimi i anëtarëve të rinj të shoqërisë. Kjo tregon se familja është çerdhja ku fillon dhe 

zhvillohet jeta e racës njerëzore, ashtu siç ka qenë në të kaluarën, është sot dhe do të jetë në të 

ardhmen. Mirëpo, e përditshmja jonë ka sjellë edhe disa ndryshime ‘bizare’, sepse fëmijët po 

lindin pa marrëdhënie seksuale të partnerëve, përmes mënyrave artificiale in vitro, bebja prej 

epruvete, klonim. Mirëpo, edhe përskaj këtyre formave teknologjiko-mjekësore për eskivimin e 

krijimit natyror të fëmijëve, familja natyrore, tradicionale mbetet mënyra më e preferuar për 

prodhimin e njerëzve dhe vazhdimin e filiacionit njerëzor. 2) Funksioni ekonomik konsiston në 

sigurimin e mjeteve për ekzistencën e anëtarëve të familjes, ku njerëzit punojnë për ta siguruar 

ushqimin, veshmbathjen, banimin, edukimin dhe mbrojtjen e tyre. Meqë familja paraqet 

bashkësinë e vetme që kujdeset për sigurimin dhe furnizimin me mjete ekzistenciale për anëtarët 

e saj, ajo ndryshe quhet si grup shoqëror prodhues - konsumues. Mirëpo, efikasiteti i funksionit 

ekonomik të familjes vazhdimisht bie, sepse me ndryshimin dinamik të shoqërisë, ndryshon edhe 

funksioni ekonomik i familjes. Për shkak se funksioni prodhues i familjes pa ndalur shkon në 

favor të funksionit konsumues, familja shndërrohet në një grup shoqëror konsumues, për ç’arsy 

edhe shoqëria e kohës sonë po quhet si shoqëri konsumatore. 3) Funksioni socializues ka të bëjë 

me aftësimin e anëtarëve të rinj të familjes, për një jetë të përbashkët shoqërore. Me fjalë tjera, 

socializimi është një trajnim social i njeriut për integrim të individëve në jetën e përbashkët 

shoqërore. Gjatë këtij procesi që zgjat tërë jetën, pjesëtarët e shoqërisë edukohen për një zhvillim 

të shëndosh psikologjik, moral dhe social të tyre, ku familja duhet t’i mësojë këta anëtarë të 

shoqërisë se si duhet të respektohen dhe zbatohen normat e ndryshme shoqërore. Për këtë arsye 

rëndësia e familjes në ndërtimin e personalitetit të njeriut shprehet edhe në thënien: “nëse një 

njeri është i mirë në jetën familjare, ai do të jetë i mirë edhe në jetën shoqërore”. Ndërkaq, kur 

individi rrëshqet nga pista e jetës shoqërore, siç ndodhë me prishjen e martesës, anëtarët tjerë të 

familjes dhe institucionet sociale përkatëse, ndërmarrin masa përmirësuese përmes metodave dhe 

programeve speciale, me të cilat devijuesin duhet ta kthejnë në binarët e jetës së bukur familjare. 

2.3. TEORITË E NDRYSHME PËR FAMILJEN 

 

Çdo herë kur hapet tema e familjes, kuptimit dhe shpjegimit të saj, ekzistojnë më shumë teori 

prej të cilëve si më karakteristike veçohen katër, siç janë: teoria tradicionaliste, funksionaliste, 

interaksioniste dhe evolucioniste. Teoria tradicionaliste në fakt paraqet teorinë më të vjetër për 

familjen, ku ajo kuptohet në mënyrë tradicionale, patriarkale, si një bashkim i dy partnerëve me 

gjini të kundërt. Familja tradicionale e tillë është lavdëruar akoma në veprat e filozofëve si te 

Platoni e Aristoteli, ashtu edhe tek Ogyst Konti. Kjo familje është aprovuar si e moralshme dhe e 

bekuar nga Perëndia edhe në dogmat e feve më krysore si Judaizmi,  Krishterimi dhe Islami. 

Sipas Teorisë funksionaliste, e cila është promovuar nga sociologu Talkot Parsons, familja 

paraqet lidhjen jetike në mes të sistemit të personalitetit dhe sistemit shoqëror. Shoqëria 

njerëzore është një makrosistem i përbërë prej disa mikrosistemeve, ku roli kryesor i familjes 

është përshtatja e individëve brenda sistemit shoqëror, përvetësimi i sistemit të vlerave dhe 

socializimi i pjesëtarëve të shoqërisë. Sipas Teorisë interaksioniste familja praqet një sistem 

dinamik të marrëdhënieve interpersonale në një shoqëri, ku bashkëveprojnë pjesët e ndryshme të 

tërësisë shoqërore. Këtë mendim e ndajnë edhe sociologu i shquar Ernest Berxhisi, sipas të cilit 

“familja është njësi e individëve me veprim reciprok”, dhe Robert Hilli sipas të cilit “familja 

paraqet një arenë individësh që gjenden në ndërveprim”. Ndërsa sipas Teorisë evolucioniste, e 

cila ndryshe quhet si Teoria e Morgan-Engelsit, për arsye se këta dy shkencëtarë janë krijuesit e 

pikëpamjes evolucioniste për familjen, faktorët kryesorë për zhvillimin evolutiv të shoqërisë dhe 

familjes janë marrëdhëniet ekonomike, mënyra e prodhimit dhe zhvillimi i veglave të prodhimit. 

Vlen të theksohet se Engelsi dhe Morgani, zhvillimin e shoqërisë njerëzore e kuptonin si një 

proces evolutiv universal, i cili në mënyrë të pandërprerë ndryshon, duke filluar nga etapa e 

egërsisë dhe barbarisë, e deri tek ajo e qytetërimit.  

2.4. EVOLUIMI DHE FORMAT E FAMILJES 

 

Në shkencat sociale është e njohur se ekzistojnë disa periodizime për zhvillimin e shoqërisë 

njerëzore, ku si më i pranuar llogaritet ai i hulumtuesit amerikan Luis Morgan, sipas të cilit 

shoqëria njerëzore ka kaluar nëpër tri faza zhvillimore kryesore, siç ishin: egërsia, barbaria, 

civilizimi. Këtyre tri fazave të zhvillimit shoqëror i përgjigjen tri format e martesës: martesa 

grupore, martesa e çifteve dhe martesa monogamike. Martesa grupore e krijon familjen 

promiskuale (promiskuiteti), familjen e afërsisë së gjakut dhe familjen punaluale; Martesa e 

çifteve e krijon familjen sindiazmike; ndërsa Martesa monogamike e krijon familjen 

monogamike. Forma më primitive e familjes është promiskuiteti që paraqitet në fazën e hershme 

të egërsisë, e cila nënkupton lidhjen intime të partnerëve ku marrëdhëniet seksuale janë totalisht 

të lira dhe pa kurrfarë ndalese seksuale mes anëtarëve të atij grupi shoqëror. Në fazën e mesme të 

egërsisë vjen deri te zhvillimi i vetëdijes shoqërore, me çka marrëdhëniet intime fillojnë të 

moralizohen dhe kufizohen, me çka krijohet familja e afërsisë së gjakut, që sjellë ndalimin e 

marrëdhënieve seksuale mes prindërve dhe fëmijëve. Ndërkaq, në fazën e vonshme të egërsisë 

krijohet familja punaluale, që nënkupton atë bashkësi intime ku ndalohen marrëdhëniet seksuale 

mes vëllezërve dhe motrave. Emri i kësaj forme të familjes vjen nga një fis i ishujve të Havajeve 

(Punalua), i cili karakterizohej me këtë tip të marrëdhënieve martesore. E gjithë kjo periudhë 

shoqërore historike që karakterizohet me këto tri forma të familjes quhet matriarkat, sepse rol 

dominant në familje kishte nëna (lat.mater). Me kalimin e kohës sajohet e ashtuquajtura familja 

sindiazmike ose çiftore (gr.sindiazmos - çift), e cila e karakterizon tërë periudhën e barbarisë, ku 

rol dominant kishte babai, për ç’arsye dhe kjo periudhë merr emrin patriarkat (lat.pater-baba). 

Ndërkaq lidhur me fazën zhvillimore të tretë - civilizimin, duhet thënë se atë e karakterizon 

martesa monogamike (lidhja njëmartesore), që nënkupton bashkësinë njëmartesore mes burrit 

dhe gruas. Me këtë martesë sajohet familja monogamike, ku afirmohen marrëdhëniet 

bashkëshortore të tipit partneriteti një plus një, që paraqiste lidhjen intime të një burri me një 

grua. Mirëpo, në periudhën e civilizimit përveç martesës monogamike shpesh haset edhe martesa 

poligamike, ku mund ta kemi formën e poligjinisë, si martesë e një burri me disa gra dhe atë të 

poliandrisë, si martesë e një gruaje me disa burra. Në rastet e poligjinisë në Afrikë çdonjëra nga 

gratë ka një shtëpi të veten, ku burri i viziton ato me radhë; përderisa rastet e poliandrisë i gjejmë 

në Tibet dhe zonat kodrinore të Indisë Veriore, ku vërehet martesa e disa vëllezërve me një grua 

të vetme. Vlen të përmendet edhe forma bashkëshortore e quajtur bigami, që nënkupton martesën 

e një burri me dy gra, ose të një gruaje me dy burra. Interesante janë edhe dy dukuritë e tjera 

martesore, të njohura si levirat dhe sororat, ku levirati paraqet martesën e burrit me gruan e 

vëllait të ndjerë (kunatën), ndërsa sororati paraqet martesën e burrit me motrën e gruas së ndjerë 

(balldëzen). Një tjetër fenomen shoqëror që lidhet me martesën dhe familjen është edhe i 

ashtuquajturi incest - tabu, që nënkupton ndalimin e marrëdhënieve seksuale e martesore në mes 

të anëtarëve më të afërt të gjakut.5 

Ndërkaq që familja monogamike sot na shfaqet në disa forma dhe atë si: familje e madhe, familje 

tradicionale, familje nukleuse etj. Ndër këto forma si më e vjetër paraqitet familja e madhe, që 

ndryshe quhet si bashkësi shtëpiake meqenëse aty jetojnë bashkë disa gjenerata, kanë mbiemër të 

përbashkët dhe pronë të përbashkët. Në familjen tradicionale që ndryshe njihet si e zgjeruar, 

pjesëtarët e familjes tradicionalisht, brez pas brezi, i nënshtrohen autoritetit të më të vjetërve në 

familje. Si formë më e re e familjes monogamike konsiderohet familja nukleuse (bërthamë) ose 

konjugale, sepse përbëhet nga dy gjenerata familjarësh: prindërit dhe fëmijët e tyre. Por, për 

dallim nga familja e madhe dhe ajo tradicionale, që ishin shoqëri prodhuese-konsumuese, familja 

konjugale më tepër është shoqëri konsumuese, ku vie në shprehje pavarësimi i gruas dhe 

fëmijëve nga burri. Disa autorë këtë lloj familje ndryshe e quajnë si familje egalitare (barabarëse) 

sepse përveç dy bashkëshortëve, të barabartë janë edhe fëmijët e tyre. Për shkak të këtyre 

raporteve familjare demokratike, që kanë mundësuar një funksionim familjar të lakmueshëm, kjo 

formë e jetës familjare është bërë ndër më të përhapurat në botën e civilizuar.  

Mirëpo megjithatë, sot institucioni familje gjendet në një udhëkryq ekzistencial dhe krizë të 

thellë socio-morale, gjë e cila më shumë vërehet në vendet e zhvilluara industriale të botës. Dhe 

kjo gjë e ngre alarmin e rrezikshmërisë për gjithë shoqërinë njerëzore, sepse siç dihet mirëqenia 

socio-morale e familjes prore ka qenë thelbësore për zhvillimin e gjithmbarshëm të shoqërisë 

njerëzore. Një rrezikshmëri të tillë e kishte kuptuar edhe Perandori romak Augusti, i cili kishte 

shkruar se “degjenerimi moral i familjes dhe shoqërisë romake, ishte shkaktari kryesor për 

 
5 Mladenović, Marko, Uvod u Sociologiju porodice, Savremena administracija, Beograd, 1975, fq. 84-86. 

dobësimin e Perandorisë Romake të famshme”.6 Kjo duhet të jetë një mesazh i fuqishëm për të 

gjithë neve, që edhe përskaj shumë problemeve shoqërore të modernitetit, ruajtja dhe zhvillimi i 

familes si institucion qenësor i ekzistencës njerëzore, duhet të mbetet detyrë e shenjtë për të 

gjitha gjeneratat derisa të ketë jetë në këtë planet.  

 

 

 

 

 

 

 

 

 

 

 

 

 

 

 

 

 

 
6 Mladenović, Marko, Uvod u Sociologiju porodice, Savremena administracija, Beograd, 1975, fq. 99. 

2.5. INSTITUCIONI I MARTESËS NDËR SHEKUJ 

 

Sikur edhe në fazat më të hershme të ekzistencës njerëzore anekënd rruzullit tokësor, edhe në 

botën antike çështja e martesës llogaritej si fondamentale për ekzistencën e racës njerëzore. Kjo 

gjë mund të ilustrohet edhe nëpërmes të një fragmenti sarkastik të filozofi të madh antik Sokratit, 

i cili në stilin e tij të famshëm i porosiste të rinjtë kështu: “Ju, të rinjtë, duhet të martoheni 

gjithsesi, meqenëse, nëse gjeni ndonjë partnere të mirë, mund të bëheni të lumtur, e nëse jo, 

atëherë mund të bëheni filozof”! Mirëpo, kur flitet për institucionin e martesës në lashtësi, 

interesante është të analizohet ajo në kohën e Romës së Lashtë, sepse siç dihet, marrëdhëniet e 

tilla martesore dhe familjare më së miri ishin të përpunuara në kuadër të së drejtës qytetare 

romake. Në këtë kod civil romak bashkësitë ishin egzogame, ku meshkujve u lejohej të 

martoheshin vetëm me vajza të lindura jashtë rrethit të familjes, ndërsa vajzave të martoheshin 

me meshkuj të grupeve të tjera familjare7. Në bazë të së drejtës romake, një martesë mund të 

lidhej akoma në pubertet, ku meshkujt duhet të kishin së paku moshë katërmbëdhjetëvjeçare, 

ndërsa femrat së paku moshë dymbëdhjetëvjeçare. Me dispozitat e atëhershme, martesa ishte e 

përkufizuar si ‘lidhje midis burrit dhe gruas, që përbën bashkësinë e pandashme jetësore’. Me 

rastin e një lidhje martesore shtroheshin dy çështje fondamentale: e para, në cilat kushte vajza 

mund ta braktiste familjen e babait dhe të bëhej pjesëtare e familjes së burrit; dhe e dyta, çfarë 

pozite juridike kishte gruaja në familjen e re. Përkitazi me çështjen e parë ekzistonin disa kushte, 

me ç’rast kërkohej pëlqimi i kryefamiljarit, ndërsa më vonë edhe pëlqimi i bashkëshortëve. 

Ndërkaq lidhur me çështjen e dytë, gruaja pas martesës bëhej person ‘alieni juris’, e cila në 

mënyrë të ngjashme me personat tjerë në këtë pozitë, direkt u nënshtrohej urdhërave të ‘pater 

familias’.  

  Mbas rënies së Perandorisë Romake, kisha në bashkëpunim me shtetin hartuan ligje mjaft 

rigoroze, qëllimi i të cilëve ishte moszgjerimi i bërthamës familjare, një shqetësim që kishte 

marrë përmasa të mëdha për shkak të shkatërrimit së Perandorisë Romake, gjë që i kishte 

fuqizuar klanet e ndryshme në Europën e atëhershme. Mirëpo, me kalimin e kohës bëhet 

reformimi i këtyre normave të rrepta fetare, gjë që pretendentëve martesor iu krijonte kushte më 

 
7 Puhan, Ivo, E Drejta Romake, Enti i Teksteve dhe i Mjeteve Mësimore KSAK, Prishtinë, 1980, fq. 179. 

të volitshme për martesë. Me këto reforma i kushtohej vëmendje e veçantë edhe vullnetit të 

personave që lidhnin martesë, që ata lirshëm ta shprehnin dëshirën e tyre për partner/e. Të sjellim 

ndërmend këtu edhe faksin se me normat e fesë krishtere, vjen deri te promovimi i një 

pikëpamjeje konservative për ruajtjen e martesës dhe bashkësisë familjare si një shenjtëri e 

dhënë prej Perëndisë. Kështu kisha, si institucioni më i lartë përgjegjës për martesën, 

vazhdimisht miratonte ligje dhe praktika, të cilat kishin për qëllim shfarosjen e martesave 

fisnore. Duke filluar nga shekulli i katërt, ajo dekurajonte çdo praktikë me adoptimin, 

poligaminë, shkurorëzimin dhe incestin. Kështu, kisha ua mori prindërve të drejtën që t’i ruanin 

lidhjet fisnore ndërmjet martesave të parapërcaktuara, duke ndaluar martesat për të cilat nusja 

nuk ishte dakord8. Diku pas gjysmës së dytë të periudhës mesjetare, bërthama familjare ishte 

ngushtuar ashtu që përfshinte vetëm burrin, gruan dhe fëmijët, e cila praktikë ishte dominuese në 

Europën Qendrore dhe Perëndimore. Duke filluar që nga vitet 800 e më tej, ligjet që rregullonin 

institutin e martesës kishin për qëllim pengimin e zhvillimit të vetëdijes kritike kolektive dhe të 

ideve politike demokratike. Pas viteve 1100, fuqia e Perandorive europiane ishte zhvilluar në një 

pikë të atillë, ku kisha dhe shteti nuk e shihnin si jetike kontrollin e tepërt mbi institutin e 

martesës. Në këtë periudhë mund të vihen re edhe fillimet e formës së martesës me konsensus, 

me ç’rast mosha mesatare e martesës shënoi një rritje të vazhdueshme, duke filluar nga shekulli i 

gjashtëmbëdhjetë, edhe atë si pasojë e stabilizimit të numrit të popullsisë pas murtajës së zezë 

dhe mungesës së mundësisë për punësim9. Si rezultat i këtyre zhvillimeve shoqërore, në dekadat 

e fundit të shekullit XVI, mosha mesatare e martesës ishte 25 vjeç për femrat, ndërsa 27 vjeç për 

meshkujt.  

Në shekullin XVII dhe XVIII, mendimtarët progresiv të asaj kohe e afirmuan idenë se kuptimi i 

jetës qëndronte te gjetja e lumturisë, përderisa martesat e lumtura e ndihmojnë shumë këtë gjë. 

Kjo filozofi jetësore filloi të përhapet edhe nga revolucioni industrial dhe rritja e shtresës së 

mesme në shoqëri. Me fjalë tjera, rritja ekonomike që erdhi si pasojë e revolucionit industrial dhe 

përhapja e liberalizmit mundësoi që meshkujt e rinj të zgjidhnin një partnere të dëshiruar, duke 

paguar harxhimet e dasmës edhe nëse prindërit e tyre nuk ishin dakord për këtë lidhje. Kështu, 

pasi që tani popullata e gjerë filloi të kishte më shumë ndikim mbi institucionin e martesës, kjo u 

 
8 Turner, S., The New Blackwell Companion to the Sociology of Religion, Wiley-Blackwell, 2010, fq. 23. 

9 Djupe & Gilbert, The political Influence of Churches, Cambridge University Press, 2008, fq.135. 

mundësoi atyre që të fillojnë ta kërkojnë edhe të drejtën për shthurrjen e martesës, atëherë kur 

ajo nuk funksiononte si duhet, duke i bërë partnerët të palumtur, me ç’rast shkurorëzimi filloi të 

trajtohet si një fenomen që në ato situata e merr kuptimin e ‘të keqes së domosdoshme’. 

Me kalmin e viteve, diku nga vitet 1900, e drejta familjare pësoi një ndryshim radikal, sidomos 

në shtetet që sot janë anëtare të Unionit Europian. Menjëherë pas mbarimit të Luftës së Parë 

Botërore, në shtetet si Italia, Franca, Gjermania dhe Mbretëria e Bashkuar, një pjesë e popullsisë 

filloi të organizohet, duke kërkuar një trajtim të barabartë për gratë, të cilat deri atëherë ishin 

krejtësisht të pafavorizuara nga këndvështrimi juridik, lidhur me procedurat e shkurorëzimit.10 

Në këtë periudhë vihet re se dispozitat ligjore që i përkitnin procesit të shkurorëzimit, filluan të 

zhvillohen në dy mënyra kryesore. Së pari, ligjvënësit i lehtësuan këto procedura, duke i 

përcaktuar shkaqet e ndryshme për shkurorëzim, të cilat deri në atë kohë ishin përjashtuar nga 

kisha dhe shteti. Së dyti, u morën masa adekuate për parandalimin e diskriminimit të grave. Ky 

ndryshim esencial mund të shihet edhe në kornizën ligjore të këtyre vendeve të lartëpërmendura. 

Kështu p.sh, në Gjermani prej vitit 1900 palët në martesë mund të aplikonin për shkurorëzim 

vetëm në raste kur bashkëshortja kishte kryer tradhti. Ngjashëm me këtë, sipas Aktit të vitit 

1857, edhe në Britani bashkëshortët mund të aplikonin për shkurorëzim vetëm nëse bëhej fjalë 

për tradhti, derisa grave u imponoheshin kushte më të rënda ligjore, të cilat kërkonin të provohej 

se bashkëshorti ishte sjellë në mënyrë absolutisht të pamoralshme.11 Në Itali futja e konceptit të 

shkurorëzimit erdhi si rezultat i një beteje të gjatë midis kishës dhe shtetit, e cila kishte vazhduar 

mbi 100 vjet. Kah fundi i shekullit XX formati juridik që e rregullonte procesin e shkurorëzimit 

kishte ndryshuar rrënjësisht, duke përshtatur parimin liberalist se palët mund të shkurorëzohen 

nëse bien dakord ose nëse martesa e tyre nuk funksionon. Pas vitit 1980 u zhvillua një debat i 

gjerë mbi detyrimet e prindërve ndaj fëmijëve dhe të drejtat e fëmijëve, pas të cilit shtetet 

europiane nënshkruan Konventën Ndërkombëtare për Të Drejtat e Fëmijëve, ku u përcaktuan 

detyrimet e prindërve ndaj fëmijëve dhe garantimi i të drejtave të fëmijëve të tyre. Këto të drejta 

e përfshinin të drejtën për edukim, të drejtën e sigurimit të mjeteve të jetesës, të drejtën për t’u 

siguruar fëmijëve rritjen e shëndoshë në komunitet etj. Të gjitha këto parime juridike, më vonë u 

aplikuan dhe në dispozitat juridike të së Drejtës Familjare në shtetet europiane. 

 
10 Turner, S., “The New Blackwell Companion to the Sociology of Religion”, Wiley-Blackwell, 2010, fq. 29. 

11 Ibidem, fq. 35. 

2.6. Ç’ËSHTË SHKURORËZIMI DHE PSE NDODH? 

 

Një numër i madh i librave, revistave dhe burimeve për këshillimin martesor i dedikohen temës 

së përgatitjes për martesë dhe përmirësimit të martesës. Nga një kërkim i realizuar në web faqen 

www.amazon.com ka rezultuar me më shumë se 20.000 libra tema e të cilave ishte për tejkalimin 

e problemeve martesore dhe përmirësimin e komunikimit në martesë. Prandaj, përpara se të 

fillojmë të japim ndonjë përkufizim shkollor për fenomenin e shkurorëzimit, njëherësh duhet 

rikujtuar se martesa si akt i lidhjes së dy individëve me gjini të kundërt i paraprinë institucionit 

familje. Martesa shfaqet si bazë e familjes dhe krijon marrëdhënie të cilat, për nga pasojat e tyre, 

janë shumë më komplekse se sa lidhjet e miqësisë. Në martesë lindin fëmijë për të cilët çifti 

bashkëshortor (prindërit) duhet kujdesur me përkushtim dhe dashuri. Por, brenda martesës mund 

të lindin edhe konflikte, të cilat duhet zgjidhur me ndërhyrjen e organeve shtetërore12. Për të mos 

ardhur deri te ky akt i padëshiruar për çdo individ, familje dhe shoqëri, duhet kuptuar se kurora 

martesore nuk është sikur blerja e këpucëve ose çorapëve, që nëse nuk i pëlqejnë njeriut, mund 

t’i ndërrojë në çdo kohë. Kurora është një kontratë shpirtërore, e cila i lidh dy persona me qëllim 

të bashkëjetesës si miq ose dashnorë gjer në vdekje. Nga kjo mund të konkludojmë se marrja e 

një vendimi për prishje të kurorës, nuk është një gjë e thjeshtë e as diçka që lehtë kapërcehet, por 

një ngjarje që len shumë pasoja shpirtërore dhe materiale në individn dhe familjen e tij.  

Shikuar në aspektin semantik, nocioni i shkurorëzimit është i lidhur me çështjen e ndërprerjes së 

një marrëdhënie intime në mes të dy bashkëshortëve. Ajo në fakt nënkupton procesin e prishjes 

së martesës, duke përfshirë anulimin ose riformatimin e përgjegjësive morale dhe ligjore të 

bashkëshortëve. Vlen të theksohet se ligjet e shkurorëzimit ndryshojnë në mënyrë të veçantë nga 

shteti ne shtet, por në shumicën e rasteve çështja e tyre shqyrtohet dhe zgjidhet në gjykatë ose në 

ndonjë institucioni tjetër juridik. Shkurorëzimi në sociologji dhe jurisprudencë konsiderohet si 

një fenomen shumë i lashtë, për të cilën gjë filozofi françez Volteri ironizonte se ‘shkurorëzimi 

kishte lindur shumë pak kohë pas martesës’. 

Gjatë kësaj procedure të përcjellur me emocione, shqetësime, tensione etj, përcaktohet 

kujdestaria ndaj fëmijëve (nëse i kanë), vizitat ndaj fëmijëve, koha e prindërimit, ndarja e 

 
12 Popovci, Syrja,  Përmbledhje Punimesh, Fakulteti Juridik në Prishtinë, Rilindja, Prishtinë, 1977, fq. 6. 

http://www.amazon.com/

pasurisë, borxhi ndaj njëri-tjetrit. Por, asnjëherë nuk duhet harruar se gjatë kësaj golgote 

familjare tejet të dhimbshme, ata që më së shumti e pësojnë ndarjen e prindërve gjithmonë janë 

fëmijët e pafajshëm, gjë që shkurorëzimin e bën një proces shumë traumatizues. Shkurorëzimi si 

akt i tillë pa dyshim se ka një ndikim të rëndësishëm te bashkëshortët, fëmijët dhe familjet e tyre 

të gjera. Megjithatë, nuk mund të thuhet se ai në çdo rast është vetëm një gjë e keqe, sepse nëse 

trajtohet siç duhet, shkurorëzimi mund të paraqes fundin e një drame, por edhe fillimin e një jete 

të re dhe të lumtur. Kur çiftet ndjejnë se i kanë konsumuar të gjitha format dhe mënyrat për 

ruajtjen e martesës së tyre të tronditur, ata në fund mund ta marrin vendimin për ndërprerjen e 

asaj lidhjeje. Në këto situata të vështira duket sikur shkurorëzimi paraqet të vetmen rrugëdalje, 

megjithëse nganjëherë me nguti merren këto vendime, sepse jo rrallëherë çifti bashkëshortor 

pendohet për këtë gjë.  

Kur flitet për arsyet e shkurorëzimit, si një nga arsyet më të shpeshta pse njerëzit shkurorëzohen 

është se njëri bashkëshort bëhet viktimë prej ndonjë lloji të abuzimit fizik, psikik, moral, 

ekonomik etj. Shumë viktima të këtyre abuzimeve në familje në fillim përjetojnë dhunë psikike, 

e cila zakonisht fillon me një formë kontrolli mbi bashkëshorten/in, si p.sh, të kontrollit të 

celularit, kontrollit  financiar, kontrollit se me kë kalon kohën në kafe etj. Këto mosbesime, 

dyshime, xhelozi dhe grindje shumë shpejt konvertohen në forma të dhunës psiko-fizike, të cilat 

ndonjëherë rezultojnë me skuqje të fytyrës ose mavijosje të trupit, që më vonë të mbarojnë me 

ndonjë gjymtyrë të thyer ose edhe lëndim me pasoja të rënda shëndetësore. Dhe kur 

bashkëshortët rrezikojnë të arrijnë në këto situata të shëmtuara familjare,  shkurorëzimi është 

rruga e vetme për shmangien e pasojave të apostrofuara. 

Abuzimi me substancat narkotike është një tjetër arsye për çka partnerët e kërkojnë 

shkurorëzimin. Zakonisht, abuzimi me substancat narkotike nuk është i pranishëm në fillimin e 

marrëdhënies së tyre bashkëshortore, por ai shfaqet dhe përshkallëzohet me kalimin e kohës. Një 

bashkëshort që vuan nga çështjet e varësisë nga substancat narkotike gjithmonë mund t’i 

rrezikojë burimet financiare të çiftit, dhe me këtë edhe vetë sigurinë e fëmijëve. Këtu si një shkak 

tjetër i shkurorëzimit duhet të ceket edhe abuzimi me pije alkoolike, i cili gjithashtu mund të 

sjellë prishjen e harmonisë familjare, shfaqjen e traumave shpirtërore si dhe ushtrimin e dhunës 

psiko-fzike ndaj çiftit bashkëshortor, ku ndonjëherë pa asnjë faj më së shumti e pësojnë fëmijët. 

Bërtimat ose fyerjet ndaj bashkëshortit/es duhet të hiqen nga skenari i të jetuarit tonë të 

përditshëm, sepse këto e cenojnë ashpër shëndetin e marrëdhënieve bashkëshortore. Po ashtu 

është punë e keqe edhe kur çiftet grinden dhe ndërpresin komunikimin me njëri-tjetrin, sepse kjo 

gjë mund t’i rrisë tensionet, inatet dhe neurozat, të cilat jo rrallëherë derivojnë në aktin e 

shkurorëzimit. Mungesa e komunikimit të sinqertë e të kulturuar në mes të partnerëve 

bashkëshortorë, është një shkas shumë i rëndësishëm për një martesë të pasuksesshme, sepse 

mënyra e gabuar e komunikimit dhe sjelljet mospërfillëse të çiftit, shumë shpejt mund të çojnë në 

shfaqjen e pakënaqësisë dhe të zhgënjimit për të dy, gjë që e shtron rrugën drejt situatës së rëndë 

të quajtur shkurorëzim. Nga ana tjetër, komunikimi respektabil dhe dashamirës paraqet themelin 

e një martese harmonike dhe stabile. Kur dy njerëz kanë vendosur ta ndajnë jetën e tyre së 

bashku, ata duhet të jenë të gatshëm që të flasin me mirëkuptim edhe në rastet kur u shfaqen 

probleme të caktuara, e jo veteëm kur janë në gjendje të favorshme.  

2.7. TRAJTIMI I SHKURORËZIMIT SIPAS PRIZMIT FETAR 

 

Në këtë titull do të orvatemi t’i shtjellojmë edhe qasjet e disa feve (religjioneve) më 

karakteristike lidhur me fenomenin e shkurorëzimit, së bashku me rrethanat dhe dispozitat fetare 

se kur dhe si mund të bëhet një prishje e martesës, nëse mund të bëhet ajo përgjithësisht. Sa herë 

kur flitet për trajtimin e shkurorëzimit nga prizmi fetar, vlen të potencohet se të gjitha fetë e 

njohura deri më tani kanë dallime të ndjeshme në qëndrimet e tyre karshi shkurorëzimit. Të 

gjitha fetë e shfaqura nëpër histori, që nga lashtësia e deri më tani, karakterizohen me perceptime 

dhe interpretime të veçanta ndaj fenomenit të shkurorëzimit, të cilat si të tilla janë të lidhura në 

mënyrë organike me kulturën, mentalitetin, vendbanimin, ekonomizimin e asaj shoqërie. Përveç 

kësaj, është interesant të ceket se pavarësisht faktit se a bëhet fjalë për fetë politeiste a 

monoteiste, universale a nacionale, të mëdha a të vogla, të gjitha këto religjione në një formë ose 

tjetër, merren me fenomenin e shkurorëzmit, gjë që tregon se shkurorëzimi është prezent te të 

gjitha shoqëritë njerëzore dhe në të gjitha periudhat kohore, pavarësisht prej formës së fesë që e 

praktikojnë. 

               2.8. SHKURORËZIMI SIPAS DHJATËS SË VJETËR DHE DHJATËS SË RE 

 

Sikur edhe të gjitha fetë e tjera, ashtu edhe feja judaiste dhe e krishtere kanë qasjen e tyre të 

veçantë për fenomenin e martesës dhe shkurorëzimit. Siç dihet, martesa paraqet një çështje 

shumë të rëndësishme në jetën private dhe shoqërore të doktrinave të këtyre feve monoteiste. 

Tani, parashtrohet pyetja: vallë çka shkruajnë Talmudi dhe Bibla për martesën dhe 

shkurorëzimin? Një hulumtim elektronik në internet ka nxjerr në pah më shumë se 500 referenca 

të Dhjatës së Vjetër dhe asaj të Re për fjalët ‘martesa’,‘shkurorëzimi’,‘burri’ dhe ‘gruaja’! Sipas 

disa analizave statistikore, një martesë bashkëkohore ka mundësi të përfundojë me shkurorëzim 

me rreth 43 % të rasteve. Hulumtimet e realizuara nga studiuesi Glenn T. Stanton (Drejtor i 

Global Insight dhe Analist i lartë për martesën dhe seksualitetin me fokus në familje), kanë 

dëshmuar se të krishterët që rregullisht shkojnë në kishë, kanë 35 % më pak shkurorëzime se sa 

çiftet laike. Këtë gjë Stanton e ka paraqitur në librin e tij “Çështjet e martesës: arsyet për të 

besuar në martesë në shoqërinë postmoderne”, ku mes tjerash nënvizon se ‘angazhimi fetar në 

nivele të larta kontribuon te suksesi martesor". 

Sa i përket martesës, doktrina krishtere atë e sheh si një marrëveshje të besëlidhjes për jetën 

familjare, prandaj ajo nuk duhet të thyhet në asnjë rrethanë, sepse prishja e kurorës shkel këtë 

besëlidhje të shenjtë. Shkurorëzimi nuk është dëshirë e Perëndisë, por atëherë kur rrugët e tjera 

për ruajtjen e martesës dështojnë plotësisht, ai mbetet rrugëzgjidhja e vetme. Megjithëse 

shkurorëzimi është një akt i padëshiruar nga Perëndia, ai nuk është mëkat i pafalshëm, ashtu që 

të gjithë personat e shkurorëzuar që janë penduar, duhet të falen dhe të lejohen të rimartohen. Në 

një fjali të Biblës, (Gjoni 7: 53–8: 11), Jezu Krishti thotë: “Një grua e kapur për tradhti 

bashkëshortore bën një mëkat, por një veprim të tillë mund ta dënojë vetëm një njeri që nuk ka 

mëkatuar fare”! Pastaj, aty thuhet se “shkurorëzimi nuk duhet të ndodhë, por kur të ndodhë, Zoti 

ende të do, prandaj afroju Atij dhe gjërat e mira do të pasojnë”. Bibla u drejtohet burrave kështu: 

“Trajtojeni gruan me mirëkuptim, ndërsa jetoni së bashku. Ajo mund të jetë më e dobët se ti, por 

ajo është partneri yt i barabartë në dhuratën e Perëndisë për jetë të re. Nëse nuk e trajton atë siç 

duhet, lutjet tuaja nuk do të dëgjohen” (1 Pjetrit 3: 1-5, 7, NLT). 

https://sq.eferrit.com/cila-eshte-definicioni-biblik-i-marteses/
https://sq.eferrit.com/cfare-eshte-bibla/
https://sq.eferrit.com/blasfemi-kunder-frymes-se-shenjte/

Vlen të theksohet se Judaizmi si një fe e moçme e lejon shkurorëzimin qoftë edhe pa asnjë shkak 

të arsyshëm. Te Dhjata e Vjetër (Besëlidhja e Vjetër) Moisiu i jep të drejtën bashkëshortit ta 

shkurorëzojë gruan e tij edhe në rastin kur ajo më nuk i pëlqen atij: “Kur dikush martohet dhe 

jeton me të si me grua, por pastaj ajo nuk i pëlqen më, sepse ka gjetur diçka të pahijshme në të, i 

shkruan vërtetimin e lëshimit, ia jep në dorë dhe e dëbon prej shtëpisë” (Ligji i Përtërirjes, 24: 1-

4). Vargjet e mësipërme kanë shkaktuar shumë debate ndërmjet dijetarëve judaikë, për shkak të 

mospajtimit në interpretimin e fjalëve “nuk i pëlqen” dhe “të pahijshme” të përmendura në 

vargje. Talmudi regjistron opinionet e tyre të ndryshme: “Shkolla e Shamait mban qëndrimin që 

një burrë nuk mund ta shkurorëzojë gruan e tij derisa nuk e gjen fajtore për sjellje jo të mira 

seksuale, ndërsa shkolla e Hilalit thotë që ai mund ta shkurorëzojë atë edhe nëse ajo i ka thyer 

thjesht një pjatë atij. Rabini Akiba thotë se ai mund ta shkurorëzojë atë edhe sikur thjesht të gjejë 

një tjetër grua më të bukur se ajo” (Gittin, 90 a - b). Megithatë, edhe përskaj këtyre normave 

morale-fetare, disa personazhe biblikë kanë bërë kurorëshkelje, shkurorëzim ose të dyja, si bie 

fjala Mbreti i Madh David dhe Samsoni, por Zoti tha qartë se këto paraqesin mëkate. 

  Jehova pret nga të martuarit t’i qëndrojnë besnikë betimit martesor, meqë kur ai bashkoi në 

martesë burrin dhe gruan e parë, kishte thënë: “Burri do të lidhet ngushtë me gruan e vet, dhe ata 

do të bëhen një mish i vetëm”. Më vonë edhe Jezu Krishti e përsërit këtë pohim, duke shtuar: 

“Atë që Perëndia e ka bashkuar, asnjeri të mos e ndajë” (Zanafilla 2:24; Mateu 19:3-6). Pra, 

Jehova dhe Jezusi e shohin martesën si një lidhje për gjithë jetën, e cila mbaron vetëm kur vdes 

njëri nga bashkëshortët (1 Korintasve 7:39).  Në një varg të Biblës së Shenjtë, që është akoma 

pjesë e Dhjatës së Vjetër, në mes tjerash thuhet se Zoti e urren shkurorëzimin: 'Ta shkurorëzosh 

gruan tënde do të thotë ta mbytësh atë me mizori… prandaj ruaje zemrën tënde, mos u trego i 

pabesë me gruan tënde” (Malakia, 2:16). Dhjata e Re ndjek mendimin e Shamaitëve, ndërsa Ligji 

Judaik ka ndjekur mendimin e Hilalitëve dhe të R. Akiba, duke i dhënë bashkëshortit të drejtën 

dhe lirinë e shkurorëzimit të gruas së tij pa patur ndonjë shkak të dukshëm.  

Sipas Talmudit ‘në qoftë se një burrë merr një grua dhe jeton me atë për dhjetë vjet, e ajo nuk i 

lind fëmijë, ai duhet ta shkurorëzojë atë” (Yeb. 64 a). Ndërsa gratë mund ta fillojnë 

shkurorëzimin vetëm nëse ekziston ndonjë arsye e fortë ekzistencialiste, ku bashkëshorti është 

me defekte fizike, është i paaftë ose nëse nuk i plotëson përgjegjësitë e tij bashkëshortore. Gjyqi 

mund ta mbështesë pretendimin e gruas për shkurorëzim, por nuk mund ta prishë martesën, sepse 

https://www.jw.org/sq/biblioteke/bibla/nwt/libra/zanafilla/2/#v1002024
https://www.jw.org/sq/biblioteke/bibla/nwt/libra/mateu/19/#v40019003-v40019006
https://www.jw.org/sq/biblioteke/bibla/nwt/libra/1-korintasve/7/#v46007039


38 
 

atë mund ta zgjidh vetëm burri, duke i dhënë gruas së tij letrën e shkurorëzimit. Ai mund të 

martohet me një tjetër grua ose edhe të jetojë me çdo beqare jashtë kurore dhe të ketë fëmijë prej 

saj (këto fëmijë konsiderohen të ligjshëm sipas Ligjit Judaik). Nga ana tjetër, gruaja e braktisur 

nuk mund të martohet me ndonjë burrë tjetër derisa ajo është përsëri e martuar ligjërisht dhe nuk 

mundet që të jetojë me ndonjë burrë tjetër, sepse ajo do të quhet një shkelëse kurore dhe fëmijët 

e saj nga ky bashkim do të ishin të paligjshëm për dhjetë breza. Një grua në një pozicion të tillë 

quhet agunah, që d.t.th grua e mbërthyer me zinxhirë. Në SHBA sot gjenden përafërsisht rreth 

1.000-1.500 gra hebreje që janë agunot (në shumës agunah), derisa në Izrael numri i tyre mund të 

jetë më i lartë se 16.000. Nisur nga këto rregulla arkaike, burrat mund t’iu shkëpusin me mijëra 

dollarë grave të tyre të zëna në kurth në shkëmbim të shkurorëzimit judaik. 

2.9. SHKURORËZIMI SIPAS FESË ISLAME 

 

Islami si fe qëndron në mes të Krishterimit dhe Judaizmit dhe e respekton aktin e shkurorëzimit. 

Sipas Islamit “familja është një institucion hyjnor, origjina e së cilës është që nga krijimi i njeriut 

të parë”.13Martesa në Islam është një lidhje e shenjtë, që nuk duhet të prishet, përveçse për arsye 

shumë të veçanta. Edhe pse shkurorëzimi sipas Sheriatit konsiderohet si një akt ligjor, ai 

prapëseprapë është më i papëlqyeshmi nga të gjitha veprat e tjera. Me fjalë të tjera, edhe pse 

Islami e lejon shkurorëzimin, ai me çdo mënyrë mundohet ta pengojë atë. Përkitazi me këte 

hazreti Sadiku r.a. ka thënë: ”Martohuni, por mos u shkurorëzohuni, sepse shkurorëzimi e 

tronditë arshin (fronin) e Allahut... Allahu e do një shtëpi që është e mbushur me martesa, ndërsa 

nuk e do atë shtëpi të cilën e ka zbrazur shkurorëzimi”. Pejgamberi s.a.v.a me një rast tjetër 

thotë: ”Aq shumë Xhibrili ma ka tërhqur vërejtjen për shkak të grave, saqë mendova se njeriu 

nuk ka të drejtë të ndahet prej tyre, përveç nëse ato shkelin kurorën”. Shkurorëzimi në Islam pra 

lejohet vetëm në rrethana të veçanta dhe të patjetërsueshme, si një mënyrë për t’i eliminuar 

konfliktet dhe vuajtjet e një çifti bashkëshortor, por vetëm atëherë kur absorbohen të gjitha 

mundësitë për arritjen e një pajtimi për vazhdimin e jetës bashkëkohore. Madje edhe në 

legalizimin e shkurorëzimit, Islami mban llogari për ruajtjen e kompaktësisë së familjes, duke e 

vështirësuar rrugën e keqpërdorimit të kësaj mundësie. Në drejtësinë islame, ekzistojnë 

udhëzime se si duhet vepruar në rast të mosmarrëveshjes mes dy bashkëshortëve. Islami të dy 

bashkëshortëve ua pranon të drejtën për ndërprerjen e marrëdhënieve martesore, duke ia dhënë të 

drejtën burrit për Talak (shkurorëzim). Mirëpo, gjithmonë shkurorëzimi është opsion i fundit, 

prandaj para këtij vendimi duhet kërkuar zgjidhje përmes ndërmjetësve, njerëzve autoritativ, 

ligjëruesve fetarë etj. E gjithë kjo bëhet për shkak të ruajtjes së familjes dhe shfrytëzimit të të 

gjitha mundësive për pajtimin e bashkëshortëve dhe vazhdimin e kurorës së tyre, me qëllim që 

mos ta pësojnë fëmijët e tyre të pafajshëm. Megjithëse në Sheriatin Islam janë paraparë ndalesa 

martesore, ku ndalohet shikimi i femrave të huaja dhe pjesëve të turpshme të trupit të femrës, 

prapëseprapë personave që duan të lidhin martesë, iu lejohet që para fejesës ta shohin njëri-

tjetrin. Kjo tregon se pëlqimi për martesë nga partneret e ardhshëm është krucial, posaçërisht kur 

 
13 Kutub, Muhammed, Dilemat rreth Islamit, Logos, Prishtinë, 2001, fq. 24 

kësaj i shtohet edhe hadithi i Profetit Muhammed a.s. ku thuhet se “Gruaja e martuar që ka qenë 

e martuar ka më shumë të drejtë për veten e saj se tutori (kujdestari), përderisa prej beqares 

kërkohet pëlqimi i saj, gjë që mund të jetë edhe heshtja”. Pëlqimi i personave që pretendojnë të 

lidhin martesë është i lirë dhe nuk mund të imponohet nga askush, gjë që parashihet edhe me 

dispozita juridike civile ku thuhet se “martesa nuk do të jetë e plotëfuqishme, nëse pëlqimi është 

arritur përmes kushtëzimit, kërcënimit, lajthimit, ose jashtë vullnetit të lirë të bashkëshortëve të 

ardhshëm”. Kur profeti Muhamed u njoftua nga një i ri se ishte fejuar, Ai i tha: “Shko dhe shihe 

atë, sepse kështu dashuria do të jetë më e gjatë”.14 Nga krejt kjo që u tha mund të kuptohet se 

njësoj sikur në të drejtën laike, ashtu edhe në të drejtën e Sheriatit, është e rekomandueshme që 

para lidhjes së martesës mes partnerëve të ardhshëm të ekzistojë një pëlqim i sinqertë mes tyre. 

Mirëpo siç përmendëm, ndonjëherë zgjidhja e kurorës është e pashmagshme, andaj edhe Islami e 

mundëson atë. Por, nëse burri e prish martesën duke e shkurorëzuar gruan e tij, Kurani 

vendosshmërisht ia ndalon burrit që t’i marrë mbrapsht dhuratat e tij të martesës, pa marrë 

parasysh sa të shtrenjta ose të vlefshme janë ato, përveçse në rastin kur gruaja zgjedh që vetë ta 

ndërpresë martesën: “E juve (burrave) nuk iu lejohet t’u merrni asnjë send nga ajo që u keni 

dhuruar (si nikah), përveç se kur që të dy frikësohen se nuk do të mund t’i ruajnë dispozitat e 

Allahut (në bashkëshortësi)”, - thuhet në suren e dytë të Kuranit, ajeti 229. Këtu vlen të 

theksohet se për ndryshim nga Judaizmi, Islami si fe i garanton gruas të drejtën ta zgjidhë 

martesën brenda asaj që quhet Khula’. Sipas dispozitave islame gruaja muslimane mund ta 

përfundojë martesën brenda Khula’ dhe ajo mund ta japë kompensimin për shkurorëzimin. Një 

grua muslimane nuk mund të mbahet e lidhur kurrë me një burrë kokëfortë, të drejta këto që i 

bindën gratë hebreje që jetonin në shoqëritë e hershme islamike në shek. VII, të kërkonin për të 

marrë letrat e shkurorëzimit prej burrave të tyre hebrenj në gjyqet muslimane. Me qëllim që t’i 

japin fund këtyre praktikave, rabinët i dhanë të drejta dhe privilegje të reja grave hebreje, në 

përpjekjen për të dobësuar apelin e gjyqeve muslimane. Grave hebreje që jetonin në vendet e 

krishtera nuk u është ofruar ndonjë privilegj i ngjashëm, qysh kur ligji roman i shkurorëzimit i 

praktikuar nuk ishte më i ndryshëm se sa ligji judaik.15 

 
14 Kutub, Muhammed, Dilemat rreth Islamit, Logos, Prishtinë, 2001, fq. 34. 

15 Amram, David, W. Ligji judaik i shkurorëzimit sipas Biblës dhe Talmudit, Filadelfia: Edward Stern & CO, Inc., 

1896, fq. 125-126 

Tani të përqëndrohemi pak në çështjen se si Islami e dekurajon ndodhjen e shkurorëzimit. Profeti 

Muhammed iu tha besimtarëve kështu: “Ndërmjet veprave të lejuara, shkurorëzimi është më i 

urryeri te Zoti... ndërkaq që muslimanët më të mirë janë ata që janë të mirë për gratë e tyre”. Nga 

këto porosi pra mund të shihet se Islami është një fe praktike, e cila i njeh mirë rrethanat që 

sjellin shkurorëzimin, andaj dhe vepron me këshilla, hadithe e dispozita konkrete të parandalimit. 

Kur’ani ofron mjaft këshilla praktike për të dy bashkëshortët, burrin dhe gruan, varësisht se cili 

është në gabim. Për bashkëshortin, gruaja e të cilit me sjellje të keqe po i kërcënon martesën, 

Kur’ani jep katër tipe këshillash të detajuara si më poshtë: “... Gratë e mira janë respektuese, janë 

besnike ndaj sekreteve; dhe nëse keni dro kryelartësisë e tyre atëherë: (1) këshilloni, (2) largoni 

nga shtrati, (3) rrihni lehtë, nëse nuk ndikojnë këshillat ose largimi; por nëse ju respektojnë, 

atëhere mos u sillni keq ndaj tyre; (4) nëse i frikësoheni ndarjes së burrit dhe gruas, dërgoni një 

ndërmjetësues nga familja e tij dhe një nga familja e saj; nëse ata të dy kanë për qëllim pajtimin, 

Allahu ju mundëson afrimin mes tyre” (Nisa, 34-35). Nga fjalitë e mësipërme mund të kuptohet 

se të rrahësh një grua kryeneçe është një masë ekstreme, e cila mund të aplikohet vetëm atëherë 

kur një grua nuk e ndryshon sjelljen e saj të pahijshme. Pëndryshe, Profeti i Islamit e ka dënuar 

çdo lloj dhune të pajustifikuar ndaj grave, duke i porositur burrat kështu: “Ata që rrahin gratë e 

tyre, nuk janë më të mirët ndërmjet jush”. Ndërkaq, për gruan që sillet keq me burrin e vet, 

Kurani udhëzon që gruaja të kërkojë pajtim me burrin e saj (me ose pa praninë e familjes). Por, 

disa dijetarë muslimanë kanë sugjeruar që gjyqi t’i zbatojë masat e abstenimit nga seksi dhe 

rrahjes edhe kundër bashkëshortit, në vend të gruas. Pra, gjyqi fillimisht i tërheq vërejtjen burrit 

kryeneç, pastaj i ndalon atij shtratin e gruas dhe si përfundim ekzekuton një rrahje simbolike. 

Nga e gjithë kjo që shtruam mund të kuptohet lehtë se Islami çifteve muslimane të martuara iu 

ofron rrugëdalje të ndryshme për shpëtimin e martesës së tyre të rrezikuar. Nëse njëri nga 

partnerët vë në rrezik lidhjen martesore, Kurani e këshillon partnerin tjetër për veprimet e duhura 

që duhet t’i ndërmarrë, me qëllim që të shpëtohet kjo lidhje e shenjtë, e bekuar nga Allahu. E 

nëse të gjitha këto masa prapë dështojnë, atëherë Islami i lejon partnerët të ndahen paqësisht e 

miqësisht. 

Kështu, nëse do t’i përmblidhnim të gjitha këto analiza në një porosi të vetme drejtuar të gjithë 

çifteve bashkëshortore, atëherë do të krijonim këtë apel: për hirë të dashurisë ndaj Allahut dhe 

për fëmijët tuaj të pafajshëm, bëhuni të mëshirshëm ndaj njëri-tjetrit. Mos i stërmadhoni 

problemet tuaja të thjeshta dhe mos u bëni këmbëngulës në grindjet tuaja! Mos e përbuzni dhe 

mos e ofendoni njëri-tjetrin. Mendoni në ardhmërinë tuaj dhe të fëmijëve tuaj. Mos harroni se 

fëmijët tuaj mbështeten te ju dhe lumturinë e kërkojnë prej jush. Keni mëshirë ndaj tyre dhe mos 

ua shkatërroni jetën, sepse ata janë qenie të pafajshme. Nëse nuk i përfillni dëshirat e tyre të 

brendshme dhe nëse ua theni zemrat e vogla, nuk do të jeni në gjendje t’iu ikni pasojave të 

fatkeqësisë dhe zemërimit të tyre. Dhe kjo gjë nuk do të ju lejojë kurrë që të jetoni të kënaqur 

dhe të lumtur. Andaj, duajeni njëri-tjetrin, respektohuni mes veti, kujdesuni për familjen, 

prindërit dhe fëmijët tuaj, sepse jo vetëm që kështu do të ndjeheni të lumtur, por edhe se Zoti 

kështu do të jetë i kënaqur me ju.16 

 

 

 

 

 

 

 

 

 

 

 

 

 

 

 
16 Gjerësisht shih: Vërbani, Musli, ‘Shkurorëzimi dhe iddeti’, Kaçanik, 2017, marrë nga: 

https://vdocuments.mx/download/dr-musli-verbani-shkurorezimi-dhe-iddeti / si dhe Kurdiq, Shefik, ‘Martesa dhe 

marrëdhëniet intime në Islam’, Sira, marrë nga 

http://files.psikologjiaislame.webnode.com/2000002020fff810f9a/Martesa%20dhe%20marr%C3%ABdh%C3%ABn

iet%20intime%20n%C3%AB%20islam%20%24.pdf / 

https://vdocuments.mx/download/dr-musli-verbani-shkurorezimi-dhe-iddeti%20/
http://files.psikologjiaislame.webnode.com/2000002020fff810f9a/Martesa%20dhe%20marr%C3%ABdh%C3%ABniet%20intime%20n%C3%AB%20islam%20%24.pdf
http://files.psikologjiaislame.webnode.com/2000002020fff810f9a/Martesa%20dhe%20marr%C3%ABdh%C3%ABniet%20intime%20n%C3%AB%20islam%20%24.pdf

KAPITULLI  III 

 

3.1. SHKAQET DHE PASOJAT E SHKURORËZIMIT 

 

Gjithmonë kur flitet për martesën dhe shkurorëzimin si dukuri shoqërore, me rëndësi është të 

përmendet neni 16, alinea 1, e Deklaratës Universale për të Drjetat e Njeriut, ku nënvizohett se: 

1. Burrat dhe gratë e moshës madhore kanë të drejtë të lidhin martesë dhe tё krijojnё familje, pa 

kurrfarë kufizimesh nё pikёpamje tё racёs, tё shtetësisë ose tё fesё. Ata kanë të drejta të 

barabarta ndaj martesёs, gjatё martesёs dhe nё kohёn kur ajo prishet.17 Nga fjalia e fundit më 

lartë mund të kuptohet se edhe e drejta e prishjes së martesës paraqet një element të rëndësishëm 

nga fusha e të drejtave universale të njeriut. Mirëpo, anipse shkurorëzimi në shumë shoqëri dhe 

kultura ligjërisht është i lejuar, ai prapëseprapë mbetet një akt i shëmtuar, andaj dhe njerëzit 

porositen t’i largohen sa më tepër që kanë mundësi. Por fatkeqësisht, në shoqëritë bashkëkohore 

ky fenomen i padëshiruar sikur është bërë një veprim tepër i natyrshëm, me çka themelet e 

bashkëshortësisë familjare aq shumë janë tronditur, saqë në institucionin kurorë (martesë) tani 

më ka mbetur shumë pak besim.  

Kur flitet për shkaqet dhe rrethanat, të cilat në mënyrë të drejtpërdrejtë çojnë drejt aktit të 

shkurorëzimit, si më të shpeshta llogriten këta faktorë: konfliktet mes bashkëshortëve, tradhtia 

bashkëshortore, dallimet socio-ekonomike të familjeve mes vete, diferenca e madhe në moshën e 

partnerëve, martesat e imponuara patriarkale të vajzave që detyrohen të martohen ende pa arritur 

moshën e pjekurisë etj. Këtu bëjnë pjesë edhe faktorët e ndryshëm të natyrës ekonomike, të cilët 

i rreken shkurorëzimit për përfitime materiale ose për regullimin e dokumetacionit për pension, 

trashëgimi, shtetësi etj, në disa shtete të pasura evropiane. Nisur nga këto shkaqe nëpër botë 

ndodhin me qindra e mijëra raste dhe shembuj të shkurorëzimeve të bashkëshortëve, të cilat 

qartazi referojnë për shkaqet dhe pasojat e këtij fenomeni të dëmshëm social. Shumica e rasteve 

të shkurorëzimit nuk janë të bazuara në arsye të shëndoshë, por në disa arsye të papjekura, banale 

 
17 Deklarata Universale për të Drejtat e Njeriut, neni 16, alinea 1, marrë nga linku më poshtë 

https://web.archive.org/web/20180328223249/http://www.unmikonline.org/regulations/unmikgazette/03albanian/Ah

ri/AUniversalDeclarationHumanRightsfinal.pdf, me datë 16.11.2021. 

https://web.archive.org/web/20180328223249/http:/www.unmikonline.org/regulations/unmikgazette/03albanian/Ahri/AUniversalDeclarationHumanRightsfinal.pdf
https://web.archive.org/web/20180328223249/http:/www.unmikonline.org/regulations/unmikgazette/03albanian/Ahri/AUniversalDeclarationHumanRightsfinal.pdf


44 
 

e bizare, të cilat ndonjëherë dalin edhe qesharake. Burri ose gruaja, nga prepotenca, egoizmi ose 

naiviteti, mund ta hiperbolizojnë problemin e krijuar bashkëshortor, i cili megjithëse në fillim 

mund të jetë fare i thjeshtë, ata e stërmadhojnë atë duke vendosur pretekste jo racionale për 

shkëputjen e kurorës. Mjafton që t’i përmendim vetëm disa prej tyre, të cilat gjatë hulumtimit 

tonë i kemi rastisur, duke shfletuar gazeta, revista, libra e monografi të shumta. Të tilla raste janë 

këto: Vajza e mitur braktis prindërit e vet, duke iu bashkangjitur me dëshirë bashkëshortit të saj, i 

cili është burrë i martuar me fëmijë. Një zonjë njëzetepesë vjeçare pasi e luti bashkëshortin e vet 

t’i ftojë prindërit e saj në një darkë të përbashkët, të cilën gjë ai nuk e pranoi, ajo denoncoi një 

aktpadi për shkurorëzim. Një burrë ndahet nga gruaja e vet, sepse ajo kishte lindur gjashtë vajza. 

Gruaja vendosi të ndahet prej burrit, sepse nuk donte të punonte për përmirësimin e kushteve të 

vështira jetësore. Një burrë tjetër vendosi të ndahet nga bashkëshortja e vet, sepse dëshironte të 

martohej me një plakë pasanike. Një grua tjetër kishte vendosur të ndahej nga burri i saj, sepse ai 

i fshihte paratë e fituara nga ajo. Rasti tjetër është për një burrë që me pëlqim të bashkëshortes së 

tij, martohet me një grua gjermane për letra shtetësie, por pasi e rregullon këtë status, ai nuk i 

kthehet më bashkëshortes në vendlindje, duke e lënë të jetojë pa kurrfarë të ardhura me fëmijët. 

Mirëpo, vlen të dihet se bashkëshortët që dëshirojnë të shkurorëzohen, duhet t’i kenë parasysh dy 

gjëra jetike: e para, të gjithë bashkëshortët që kërkojnë shkurorëzim, në shumë raste dëshirojnë 

që sërish të martohen, por shpeshherë harrojnë se pas shkurorëzimit këta persona nuk gëzojnë 

ndonjë imazh të mirë për martesën e ardhshme. Njerëzit atë e konsiderojnë si person egoist, 

tekanjoz dhe të pabesueshëm. Pasi të merr vesh për martesën e mëparshme të burrit pretendent, 

gruaja mund të dyshojë në besnikërinë dhe karakterin e këtij partneri. Ndërsa gruaja e 

shkurorëzuar edhe më vështirë mund të ketë sukses për një martesë të sërishme, për arsye se 

meshkujt përgjithësisht më pak shprehin interesim për gruan e shkurorëzuar, duke dyshuar në 

ndershmërinë dhe fisnikërinë e saj. Prandaj, gruaja e shkurorëzuar mund të mbetet e vetmuar gjer 

në fund të jetës së vet, gjë që mund ta hedh atë edhe në depresion të thellë. Vërtetë është një gjë e 

shumë e vështirë kur gruaja mbetet krejt e vetmuar, për ç’arsye dhe disa gra të vetmuara ose të 

braktisura më tepër e dëshirojnë vdekjen, se sa të jetojnë një jetë me mërzi dhe margjinalizim.  

Mirëpo, ç’është e vërteta, një gjë e tillë pak e shumë vlen edhe për mashkullin e shkurorëzuar, 

sepse edhe nëse ka sukses në martesën e sërishme, ai asnjëherë nuk mund të jetë i sigurt që 

gruaja e tij e dytë do të jetë më e mirë se e para. Ajo bile mund të jetë edhe më e keqe se ajo e 

para. Meshkujt e këtillë shpeshherë i nënshtrohen shkurorëzimit edhe me gruan e dytë, duke e 

kërkuar atë të parën. Por, zakonisht për një veprim të tillë bëhet tejet vonë. Një rast i tillë tregon 

për një plak shtatëdhjetë vjeçar, i cili para gjyqit kishte deklaruar kështu: ”Kam patur një jetë të 

mirë atëherë kur u martova me gruan e parë, përafërsisht para pesëdhjetë vjetëve. Por, nuk kaloi 

shumë kohë pas kësaj, kur ajo filloi të sillet keq me mua, andaj dhe u ndava prej saj. Më vonë 

jam martuar edhe disa herë, por vërejta që gruaja ime e parë kishte qenë më besnike se këto 

tjerat. E takova atë dhe e luta që të martohemi përsëri. Ajo, e lodhur nga vetmia dhe martesat 

tjera jofunksionale pranoi, dhe tani kemi vendosur që përsëri të vëmë kurorë”. Një burrë tjetër 

ishte ndarë nga bashkëshortja e dytë, sepse ajo nuk mund të kujdesej për dy fëmijët e tij, të cilët i 

kishin mbetur nga martesa e parë. Ai përsëri martohet me gruan e parë, prej të cilës ishte ndarë 

para disa viteve.  

Për këto arsye, një çift bashkëshortor i cili kërkon ndarje, patjetër duhet seriozisht të mendojë 

edhe për fëmijët e vet. Mirëqenia e fëmijëve gjen prehje në atë familje ku të dy prindërit jetojnë 

bashkë dhe së bashku kujdesen për ata. Pas shkurorëzimit fëmijët bëhen shumë të shqetësuar dhe 

të dezorientuar. Nëse vetëm babai kujdeset për ta, atyre do t’u kufizohej dashuria e nënës. Ata po 

ashtu, nuk mund të çojnë jetë të lumtur me njerkën e tyre. Zakonisht, njerkat jo vetëm që janë të 

paafta të sillen me ata sikur nëna të vërteta, por edhe nevojat elementare të këtyre fëmijëve mund 

t’i konsiderojnë si një ngarkesë. Disa njerka i mospërfillin dhe keqtrajtojnë këta fëmijë (të 

ashtuquajtur pajstorkë), duke i rrahur ose poshtëruar deri në demoralizim, ndërkaq që baballarët 

e tyre, të frikësuar nga shkurorëzimi tjetër i mundshëm, nuk guxojnë të reagojnë dhe t’i mbrojnë 

fëmijët e tyre të abuzuar. Një nuse pesëmbëmbëdhjetë vjeçare e cila tentoi të bënte vetvrasje, në 

spital kishte deklaruar kështu: ”Prindërit e mi janë ndarë kur kam qenë pesë vjeçe, ndërsa pas një 

viti, babai u martua përsëri, dhe ne mandej jetonim së bashku. Njerka ime më rrihte, bile disa 

herë më pat djegur me shufër të nxehtë metali. Babai edhe pse ishte njeri i pasur, nuk më lejoi të 

vazhdoj shkollimin. Përafërsisht para një muaji më detyroi të martohem për një burrë pesëdhjetë 

vjeçar”. Një gocë katërmbëdhjetë vjeçare ishte varë në shtëpinë e saj, ku jetonte me dy vëllezërit 

e saj. Njëri nga dy vëllezërit kishte deklaruar: ”Prindërit tanë janë shkurorëzuar para tre vitesh. 

Nëna jonë u martua për një burrë tjetër, ndërsa babai vdiq para dy muajsh. Dje në ora 6.30 kur 

erdha në shtëpi, e gjeta motrën time të varur”. Një grua i ndihmoi burrit të saj të dytë ta lidh për 

krevati pajstorkun e tij tetë vjeçar, ku pasi mbyllën dyert shkuan të shetisin. Mirëpo, kur u kthyen 

në shtëpi, gjetën fëmijën e karbonizuar, sepse në shtëpi ishte shkaktuar zjarr”. Në rrethana kur 

nëna detyrohet të marrë përgjegjësinë mbi familjen e vet, atëherë ajo zen vendin e një babai që 

duhej të kujdesej për ta. Nisur nga disa situata të tilla, njerku mund të bëhet shkaktar i dramave 

dhe tragjedive në një familje. Shkurorëzimi shkatërron bashkësinë familjare, duke bërë që 

fëmijët të enden pa patur ndonjë vendstrehim të përhershëm dhe të rahatshëm. Këta fëmijë 

vuajnë shumë nga moskujdesja dhe egoizmi i prindërve të tyre. Vlen të përmendet edhe rasti i 

katër fëmijëve të moshës trembëdhjetë, dhjetë, shtatë dhe katër vjeçare që shkuan në stacionin 

policor, ku djali më i madh kishte rrëfyer kështu: ”Para një kohe prindërit tanë u shkurorëzuan, 

sepse ata grindeshin ditë e natë për çdo gjë. Tani kur më në fund u shkurorëzuan, asnjëri nga ata 

nuk deshti ta marrë përgjegjësinë mbi ne”. Fëmijët e privuar nga një familje funksionale dhe nga 

një atmosferë familjare e ngrohtë shpeshherë e humbasin rrugën jetësore të duhur, duke u 

shndërruar kështu në delikuentë potencial. Mungesa e edukimit, socializimit dhe këshillimit të 

ngrohtë dhe të drejtë të një personi adekuat, mund të shkaktojë një kompleks inferioriteti te një 

minoren, gjë që i çon shpeshherë këta individë kah depresioni dhe vetëvrasja. Të gjithë këta 

shembuj të ilustruar, na bëjnë të qartë se çiftet bashkëshortore që nuk janë tolerant dhe të 

arsyeshëm, shumë lehtë mund të bien në kurthin e rrezikshëm të shkurorëzimit, ku e mbarë 

familja do të përballet me të gjitha pasojat e lartëpërmendura. Prandaj një çift, i cili mendon për 

ndarje, nuk guxon të shpejtojë në këtë vendim shumë të ndjeshëm individual dhe familjar. Për 

këtë arsye dhe ju sugjerohet të gjithë bashkëshortëve të konfliktuar që paraprakisht me maturi 

dhe tolerancë t’i analizojnë pasojat e rënda në ardhmërinë e tyre, dhe pasi t’i konsumojnë të 

gjitha mundësitë e ruajtjes së kurorës dhe familjes së tyre, si opsion të fundit ta kenë këtë akt të 

hidhur tejet stresues me trauma të shumta. 

 

 

 

 

 

 

 



47 
 

3.2. NDIKIMI I FAKTORËVE SOCIAL NË SHKURORËZIMIN E ÇIFTEVE 

 

Sipas Deklaratës së Përgjithshme për të Drejtat e Njeriut “Familja është njёsi e natyrshme dhe 

thelbёsore e shoqërisë dhe ka të drejtën e mbrojtjes nga shoqëria dhe shteti“ 18.  Mirëpo, në këtë 

bashkësi familjare jo gjithmonë arrihet jetëgjatësia e jetës bashkëshortore, meqë aty shpesh 

hasim edhe faktorë të ndryshëm social, të cilët lidhjen e çojnë drejt shkurorëzimit. Kur flasim për 

fenomenin e shkurorëzimit, duhet të kemi parasysh se faktorët që e shkaktojnë ndarjen e 

bashkëshortëve dhe shpërbërjen e familjes janë nga më të ndryshëm, me ç’rast asnjë çift nuk e 

kalon martesën në mënyrën e njëjtë dhe secili ka mënyrën e të jetuarit, por ka qasje të ndryshme 

ndaj problemeve që i hasin, gjë që gjithsesi ndikon në bindjen e bashkëshortëve se a do të 

qëndrojnë akoma së bashku, a do të ndahen. Ndër shkaqet më të rënda të shkurorëzimit është 

abuzimi, ku si formë më e shpeshtë shfaqet abuzimi seksual, fizik dhe ai psikologjik.  

Abuzimet nga burri ose gruaja janë një sferë shumë e gjerë e shqetësimit për shumë çifte 

bashkëshortësh. Këto abuzime vijnë në forma dhe intensitete të ndryshme, të cilat ndryshojnë 

nga çifti në çift dhe nga familja në familje. Shkurorëzimi gjithmonë lë pasoja të rënda, sepse vetë 

prishja e martesës dhe e familjes përjetohet shumë rëndë, meqë aty shfaqet depresion, ankth, 

agresivitet, pesimizëm, ekskomunikim, agresivitet social, gjë që i bënë personat e ndarë nga 

partneri/ja të ndihen të dobët fizikisht dhe emocionalisht, duke i çuar disa edhe drejt vetëvrasjes. 

Dhe gjatë gjithë kësaj golgote individuale dhe familjare, më se keqi që e pësojnë janë fëmijët, të 

cilët nuk duan ta humbin asnjërin prind. Kjo situatë e re me shumë brenga dhe shqetësime, këtyre 

fëmijëve iu sjell implikime negative psikologjike, morale e sociale të konsiderueshme, meqë 

tanimë jeta atyre fillon t’iu bëhet më ndryshe se siç e kanë patur më herët në kohën e harmonisë 

familjre. Tani, derisa prindërit e shkurorëzuar atyre u qëndrojnë të ndarë, ndërsa fëmijët herë 

janë me njërin prind, e herë me tjetrin, por asnjëherë bashkë sikur dikur, gjë që pa dyshim ndikon 

në stabilitetin e tyre moral dhe emocional, si dhe në vetë devijimin eventual. Secili person duhet 

ta kuptojë se për të mbijetuar familja dhe shoqëria nga sfidat e ndryshme të kohës, lypsen vlera të 

larta njerëzore, për të cilat brenda katër mureve të shtëpisë kompetent dhe përgjegjës janë çiftet 

 
18 Deklarata Universale për të Drejtat e Njeriut, neni 16, alinea 3, marrë nga linku më poshtë 

https://web.archive.org/web/20180328223249/http://www.unmikonline.org/regulations/unmikgazette/03albanian/Ah

ri/AUniversalDeclarationHumanRightsfinal.pdf, me datë 16.11.2021. 

https://web.archive.org/web/20180328223249/http:/www.unmikonline.org/regulations/unmikgazette/03albanian/Ahri/AUniversalDeclarationHumanRightsfinal.pdf
https://web.archive.org/web/20180328223249/http:/www.unmikonline.org/regulations/unmikgazette/03albanian/Ahri/AUniversalDeclarationHumanRightsfinal.pdf

bashkëshortore, sepse nga ata varet mirëqenia dhe lumturia brenda e familjes. Këto çifte 

bashkëshortësh jetën e tyre familjare vetë duhet ta nxjerrin në binar të drejtë, duke e rregulluar 

jetën e tyre autonome, pa u ndikuar nga pjesa tjetër e familjes, shokët, kolegët e punës ose 

opinioni publik, i cili gjithmonë bën përpjekje të përzihet në jetërat e njerëzve që iu krijojnë 

hapsirë atyre. Këto çifte të reja duhet të vendosin vetë për gjithçka të rëndësishme në jetën e tyre, 

pa u ndikuar nga njerëzit e tjerë përreth. Është një gjë botërisht e njohur se raportet mes burrit 

dhe gruas nuk janë të lehta për menaxhim, por edhe të vështira nuk janë, nëse ato dinë t’i 

menaxhojmë me mençuri, tolerancë e mirëkuptim. Duhet shumë angazhim që këto marrëdhënie 

dhe trajtime mes çifteve të jenë gjithmonë pozitive dhe të sinqerta. Por, edhe nëse ato ndonjëherë 

destabilizohen, nuk duhet kërkuar menjëherë zgjidhjen tek akti i shkurorëzimit, por kjo gjë duhet 

të bëhet vetëm kur të shterrojnë të gjitha mundësitë, shanset dhe energjitë të cilat e synojnë 

shpëtimin e martesës dhe të familjes si një bashkësi e bekuar biosociale.  

Sipas disa statistikave, në shumë shtete europiane shkalla e shkurorëzimit ka pësuar një ngritje, 

që për disa studiues është rezultat i një lloj ‘emancipimi seksual’, ku të rinjtë gjithnjë e më pak 

marrin përgjegjësi për veten dhe krijimin e familjes së re, ndryshe nga gjeneratat e mëhershme 

kur i riu që përfundonte shkollimin dhe gjente punë, menjëherë krijonte familjen e tij. Kjo 

praktikë tani më ka ndryshuar, sepse të rinjtë duan ta jetojnë jetën në mënyrë liberaliste dhe 

hedoniste, ku edhe kur e sigurojnë punën dhe banesën, nuk duan të marrin përgjegjësi në 

përkujdesjen e partnerit/es si dhe fëmijëve. Si shoqëri në tranzicion ne jemi ndikuar nga të gjitha 

zhvillimet që e prekin jetën tonë familjare, që rezulton me krijimin e femrave dhe meshkujve të 

rebeluar, të cilët nuk duan t’i konformohen normave shoqërore për martesat tradicionale, të cilat i 

konsiderojnë si mengene për shtrëngimin e jetesës së lirë të njerëzve. Këtu duhet përmendur 

edhe avansimin e të drejtave të grave, të cilat dukshëm kanë ndikuar në vendimet e disa grave që 

më lehtë ta zgjidhin një lidhje kurore (martesë), në rastet kur e shohin se ajo lidhje nuk mund të 

mbahet gjallë më, andaj dhe fillojnë të kërkojnë rrugë për ndonjë lidhje të re bashkëshortore. 

Mirëpo, kjo dukuri nuk ndodh shpesh te burrat, sepse ata mundohen të mbajnë edhe lidhje të 

jashtëligjshme martesore, duke u munduar që njëkohësisht ta ruajnë statusin e tyre martesor, gjë 

që grave iu ndihmon më lehtë ta realizojnë procedurën e shkurorëzimit. Andaj dhe duhet të jemi 

të vëmendshëm e të kujdesshëm kur marrim vendime drejt martesës, duke e dhënë maksimumin 

nga vetja për të krijuar një familje të shëndoshë e të lumtur, fillimisht për veten, e pastaj edhe për 

partnerin/en, familjen dhe fëmijët, të cilët pa dyshim se e meritojnë të jenë të lumtur. Ndërkaq 

fëmijët do të jenë të lumtur gjithmonë, kur ata i shohin ashtu edhe prindërit e tyre, duke 

bashkëjetuar në harmoni dhe mirëkuptim mes vete, gjë e cila do të mundësonte që edhe vetë 

shoqëria të jetë më e shëndoshë, më kohezive dhe më funksionale.  

3.3. NDIKIMI I FAKTORËVE EKONOMIK NË SHKURORËZIMIN E ÇIFTEVE 

 

Problemet socio-ekonomike me të cilat ballafaqohet vendi dhe shoqëria jonë, siç janë: zhvillimi i 

ngadalshëm ekonomik, paqëndrueshmëria politike, papunësia, asistencat sociale, gjyqësia e 

korruptuar, edukata e kompromituar etj, paraqesin vetëm disa nga shkaktarët e shkurorëzimit të 

çifteve. Duke i parë sfidat me të cilat po ballafaqohet ekonomia jonë, me përqindje të lartë të 

papunësisë e të varfërisë, dështimit të bizneseve të vogla si dhe mungesës së perspektivës së 

programeve zhvillimore të qeverisë etj, në këto elemente shoh edhe premisa të krijimit të 

parakushteve për prishjen e komoditetit të familjeve e për rrjedhojë edhe destabilizimin e tyre 

psiko-emocional.  

 Sipas disa analizave të bëra, çiftet që u martuan dhe më pas përfunduan në shkurorëzim, gjithnjë 

e më shumë janë të dëshpëruar në shoqërinë e sotme, sepse e kane kaluar kohën me njeriun e 

gabuar dhe siç thonë amerikanët, ‘koha është gjithçka në jetë’. Shumica prej këtyre personave 

zgjedhin shkurorëzimin si zgjidhje përfundimtare për të anuluar ligjërisht përgjegjësitë e 

martesës, për shkak se ata nuk janë në gjendje të mbajnë marrëdhënien e tyre martesore për 

shkak të problemeve të caktuara ekonomike. Për këtë arsye, problemet financiare, stresi në jetën 

moderne dhe mungesa e komunikimit të shëndoshë konsiderohen si tre shkaqet kryesore të 

shkurorëzimit. Vështirësitë financiare janë një nga arsyet kryesore të shkurorëzimit. Çiftet 

bashkëshortore shpeshherë përballen me grindje të vazhdueshme për shkak të zvogëlimit të 

sasisë së të ardhurave te partneri tjetër, ose edhe të humbjes së vlerës së aseteve që ata i kanë. 

Kështu, ata fillojnë ta kuptojnë realitetin e hidhur se më tej çifti nuk mund ta vazhdojë jetesën 

martesore me pritshmëritë e tyre të imagjinuara, sepse situatat e reja financiare të krijuara, nuk e 

lejojnë këtë luks.  

Çiftet shpesh përfundojnë në mosmarrëveshje për gjendjen fianciare. Në shumë raste njëri nga 

partnerët nuk është gjithmonë i kënaqur me mënyrat e shpenzimeve të individit ose partnerit 

tjetër. Kjo mund të rezultojë në përleshje masive. Sikurse dihet mjetet financiare kanë rëndësi të 

madhe në një lidhje, por shpeshherë ndodh që me të ardhurat, të cilat i ka çifti nuk u mjaftojnë 

atëherë ata nuk pajtohen dhe pasojnë debatet dhe konfliktet lidhur me mospërmbushjen e 

nevojave nga njëra ose pala tjetër. 

Në disa raste tjera, çiftet i shmangen çështjes financiare, duke e ditur se kjo do të çonte në një 

debat te madh, por edhe në ndonjë konflikt. Kjo mund të bëhet jashtëzakonisht e dëmshme për 

një martesë. Shpeshherë çiftet supozojnë se nuk do të jenë në gjendje të bëjnë kompromis për 

shpenzimet. Kështu, çdo partner thjeshtë vazhdon të njëjtën sjellje, duke shpenzuar në të njëjtën 

mënyrë dhe duke e përkeqësuar situatën. Ndonjëherë, debatet e njëpasnjëshme të shkaktuara për 

para, ndodhin për shkak të çështjeve ndërpersonale në marrëdhënie. Cila do qoftë arsyeja, efektet 

e konfliktit për gjendjen financiare mund të jenë të gjera, megjithëse ndonjëherë infiltrohen edhe 

probleme tjera. Paratë dhe stresi janë çështje që kryqëzohen mes veti, me ç’rast përveç nënës dhe 

babait, nga ato kaplohen edhe fëmijët. Prandaj, ndërhyrja e një ndërmjetësi dashamirës ose i një 

këshilltari profesional shpeshherë është dëshmuar si punë e duhur për tejkalimin e problemeve. 

Sipas një hulumtimi amerikan, themeli i martesave të forta te të gjitha marrëdhëniet është besimi 

dhe respekti reciprok. Tradhtia financiare, ashtu si tradhtia seksuale, mund ta gërryejë besimin e 

çifteve duke e çuar martesën e tyre drejtë dështimit. Studimet kanë treguar se shumë raste të 

shkurorëzimeve janë shkaktuar nga lojërat e fatit. Në këto raste meshkujt janë ata që luajnë lojëra 

të fatit, ku pasi t’i humbin paratë vijnë nervoz në shtëpi, duke shkaktuar grindje, panikë e stres, 

elemente këto që e paralajmërojnë shfaqjen e skenave të dhunës në familje. Mbajtja sekrete e 

llogarive bankare dhe pasurive tjera që përdoren për qëllime të fshehta, mund të krijojnë tensione 

serioze në një martesë, andaj dhe ato duhet të zgjidhen përpara se çështja të vijë në pikën kritike.  

Në shumicën e rasteve shkurorëzimet kanë ndikuar mjaft negativisht te partnerët e konfliktuar, 

duke i bërë ata të bien në depresion e izolim, duke humbur interesimin për shoqërim dhe familje. 

Çdo marrëdhënie shoqërore ka ulje-ngritjet e saj, me ç’rast faktorë të caktuar mund të shkaktojnë 

goditje shumë të dhembshme në një marrëdhënie. Edhe komunikimi joadekuat paraqet një shkak 

për prishje të martesës, andaj dhe psikologët çifteve iu sugjerojnë përmirësimin e komunikimit të 

çrregulluar, duke gjetur kështu mënyra më të këndshme të bashkëpunimit, me çka do të mund të 

tejkalohej edhe konflikti i tyre eventual. Programet e edukimit martesor, të cilat në mes tjerash 

mësojnë edhe për komunikimin e mirëfilltë, dëgjimin efektiv dhe ballafaqimin kulturor me 

konfliktin, kanë vërtetuar se kjo mënyrë e trajnimit social mund të sjellë deri te një reduktim i 

konsiderueshëm i rreziqeve të shkurorëzimit. 

Hulumtimet e shumta për proceset e shkurorëzimeve kanë dëshmuar se gratë pësojnë dhimbje të 

mëdha gjatë kësaj kohe, megjithëse grave të shkurorëzuara ligji më shpesh ua jep kujdestarinë. 

Në një shoqëri ku gratë e shkurorëzuara trajtohen në mënyrë të keqe, ato detyrohen të bëhen 

nënë e baba për fëmijët e tyre, duke u kujdesur për shumë punë. Të mos harrojmë se shumica e 

grave të shkurorëzuara nuk kanë të ardhura të rregullta dhe financiarisht varen nga bashkëshortët 

e tyre para shkurorëzimit. Për këtë arsye ato duhet të punojnë edhe jashtë shtëpisë, pa lënë pas 

dore përkujdesjen ndaj fëmijëve të tyre, gjë që është shumë e vështirë për t'u realizuar. Të 

ballafaquar me këso sfida, gratë e këtilla shndërrohen në mizogjine, sepse fillojnë t’i urrejnë të 

gjithë burrat, e kjo mund të ketë efekte shumë negative në mënyrën se si ato gra-nëna i rrisin 

fëmijët e tyre. 

3.4. ROLI I MEDIES NЁ SHKURORЁZIMIN E ÇIFTEVE 

 

Roli i medies në informimin dhe edukimin e individit ka qenë dhe mbetet shumë i madh. Mediet 

anekënd botës kanë afirmuar të ashtuquajturin ‘kult të heronjve’, që edhe përskaj sfidave jetësore 

si shkurorëzimi, ata në jetën publike e mediale vazhdojnë të paraqiten sikur të jenë tërësisht të 

lumtur. Nëpër filma artistik dhe seriale televizive, çiftet e shkurorëzuara shfaqen të buzëqeshura, 

sikur asgjë shqetësuese nuk iu ka ndodhur, gjë që transmeton një mesazh të gabuar te rinia: edhe 

nëse iu ndodh ndonjëherë shkurorëzimi, ai s’iu lë asnjë pasojë në jetë. Jo rrallëherë shkurorëzimi 

në televizion portretizohet sikur një aventurë jetësore, që njeriut i jep mundësi të takojë partner/e 

tjetër, me çka do të fitonte eksperiencë dhe do ta pasuronte jetën e tij. Sot thuajse nuk ka serial 

televiziv pa ndonjë skenë shkurorëzimi, gjë që krijon iluzionin se kjo është një dukuri normale e 

të jetuarit modern. Prania e shkurorëzimeve nëpër këto seriale që kohëve të fundit kanë fituar 

shikueshmëri të madhe, e bën këtë fenomen të duket si një element i patjetërsueshëm i të jetuarit 

bashkëkohor. Në të gjitha serialet sot, qofshin ato latino-amerikane, turke apo shqiptare, temë 

boshte janë marrëdhëniet e tendosura familjare, aventurat e paskrupullta, flirtimet skandaloze si 

dhe ndarjet përplot me tensione e dramacitet. Në to jeta pasqyrohet herë me luks çoroditës, herë 

me kriza psiko-morale, herë me hare dhe aventurë, e herë me lotë dhe vuajtje, gjë që zakonisht 

përfundon me skandale, konflikte dhe shkurorëzime traumatike. Në disa seriale shkurorëzimi 

paraqitet si reagim ndaj ‘martesës monotone’, e ndonjëherë si një mënyrë rebeluese e daljes nga 

‘burgu martesor’ dhe gjendja e status quo-së së rënduar. Kompromitimin e martesës e ndihmojnë 

edhe tekstet muzikore perverse të disa ‘artistëve’, ku promovohet aventura, flirti, nonshalanca, 

mospërfillja e partnerit/es, devalvimi i martesës dhe tallja me jetën bashkëshortore. Martesa në 

këtë sens shihet si pengesë, kufizim lirie dhe shtim i panevojshëm i përgjegjësive në jetë. Kështu 

inaugurohet flirti, aventura dhe bashkëjetesa si forma ideale të dëfrimit dhe hedonizmit rinor. 

Këtu vlen të përmenden edhe emisionet e tipit Reality Show si ‘Big Brother’, ‘Përputhen’, ‘Its 

my Love’ etj, ku të rinjtë ëndërrojnë të futen si lojtarë, megjithëse qëllimi i këtyre emisioneve 

televizive është sigurimi i shikueshmërisë dhe varësisë mediale. Të gjitha këto shfaqje mediatike 

populiste viktimat e lojës së tyre i sfidojnë me motive të arritjes së famës dhe disa shpërblimeve 

me vlerë 100.000 euro, të cilat rezultojnë si mënyra perfide për kompromitimin e stabilitetit të 

jetës martesore dhe familjare, gjë e cila kohëve të fundit vazhdimisht po gjendet në rrezik. 

3.5. NDIKIMI I MJEDISIT SHOQËROR NË SHKURORËZIME 

 

Shoqëria dhe mjedisi shoqëror në të cilën një individ i caktuar jeton, duket të ketë mjaft ndikim 

në sjelljet e atij individi. Kështu një person, shoqëria e të cilit jeton në konformitet me ligjet dhe 

normat shoqërore, ku seriozisht respektohen të drejtat e secilit individ, ka gjasë të madhe që edhe 

vetë tërësisht t’i ngjasojë asaj shoqërie. Ndërsa një person i cili është i rrethuar me shoqërinë që 

nuk i dënon dukuritë negative që sjellin deri te shkurorëzimi, ka më tepër gjasa që një ditë edhe 

vet të përfshihet në këte dukuri. Nga disa biseda të zhvilluara me pleq e plaka, mësuam se ndër 

‘damkat’ më të mëdha që në të kaluarën mund ta godisnin dikë ishte shkurorëzimi. Ai bartte 

reperkusione të rënda dhe të vështira, jo vetëm për moralin e familjes, por edhe të farefisit. Sipas 

këtyre pleqëve, megjithëse shkurorëzimet atëherë ndodhnin rrallë, ato në vete ngërthenin pasoja 

të pariparueshme si për gruan, ashtu edhe për burrin. Atëbotë shkurorëzimet lidheshin më shumë 

me nderin e femrës, ku si më të shpeshta ishin shkurorëzimet e ‘natës së parë’, për shkak të 

rasteve kur femra nuk dilte e virgjër. Në rastet e tilla femra e lëshuar atë natë stigmatizohej si e 

pamoralshme dhe shumë zor mund të rimartohej. Në të shumtën e rasteve ato mbeteshin tërë 

jetën në derën e babës dhe për to nuk interesohej askush. Por, keq bëhej edhe për burrin, sepse 

edhe ai më vështirë mund të merrte nuse, përveç ndonjërës të cilës i kishte vdekur burri. Sipas 

këtyre burimeve, si shkaqe të shkurorëzimeve kanë qenë edhe magjitë, që nëpër popull njihen si 

‘sehire’. Ka patur raste kur persona të ndryshëm janë zënë në flagrancë duke bërë magji, qëllimi i 

të cilëve ka qenë ndarja e dhëndrit nga nusja, sidomos në natën e parë të martesës. Më të rralla 

kanë qenë shkurorëzimet e shkaktuara nga grindjet mes familjeve të miqësuara, për faktin se në 

traditën zakonore shqiptare, gjithnjë ka qenë i fuqishëm nderi dhe respekti përpara miqëve. Pra 

kujdesi në mes familjeve të miqësuara ka qenë përherë në nivel të lartë. Sot me ndryshimet e 

mëdha shoqërore që po ndodhin anembanë botës, njëkohësisht po shkërmoqen edhe zakonet 

tradiconale (shqiptare). Në këtë kontekst, shkaqet, pasojat dhe rrethanat e shkurorëzimit nuk janë 

më si dikur. Të pakta janë shkurorëzimet e tipit të ndarjes në natën e parë martesore për shkak të 

mungesës së virgjërisë. Këtë transformim liberal e ka mundësuar lidhja e çiftit nga dashuria, jeta 

e përbashkët paramartesore, mundësia e qepjes së himenit te gjinekologu, shuarja e kompleksit të 

virgjinitetit te djemtë etj. Mirëpo, sot shumë shkurorëzime bëhen edhe për arsye materiale, mode, 

lirie, luksi, life style, ekstravagance, ideologjie, e të ngjashme.  

3.6. TRADHTIA BASHKËSHORTORE SI SHKAK I SHKURORËZIMIT 

 

Filozofi i shquar Vil Durant në librin e tij “Magjia e Filozofisë” duke folur mbi tradhtinë 

bashkëshortore dhe shthurrjen morale të shoqërisë bashkëkohore perëndimore në mes tjerash 

shkruante kështu: “Në këtë atmosferë humb edhe turpi, i cili më herët ka zbukuruar 

njeriun,ndërsa gratë nën vellon e barazisë me meshkujt, hyjnë në lidhje të pakufishme 

jashtëmartesore dhe kjo bëhet si diçka e zakonshme”. Sot ka më pak prostituta nëpër rrugë, jo për 

shkak të policisë, por për shkak se kanë humbur punën, duke iu falënderuar grave të cilat këtë e 

bëjnë pa para”.19 Psikologu Dale Carnegie duke folur mbi tradhtinë bashkëshortore, përmend 

shifrat e një fondacioni amerikan, i cili gjatë një hulumtimi anonim ka nxjerrë në pah se rreth 50 

% e meshkujve amerikanë i kanë tradhtuar gratë e tyre ndonjëherë, e disa prej tyre edhe përherë. 

Ndërkaq që të tjerët nuk kanë tradhtuar nga frika e ndonjë sëmundjeje, skandali apo s’kanë patur 

ndonjë rast për këtë. Mirëpo, ç’është e vërteta, gjatë një përgjimi disa mujor të telefonave të 

grave të Nju Jorkut, është konstatuar se shumë gra kishin tradhtuar burrat e tyre. “Psikologu 

amerikan Xhon Gejli, më shumë se pesëdhjetë vjet është marrë me problemet e tradhtisë së 

bashkëshortëve. Në studimin e tij, shihet se detyra e tij nuk është që të caktoj mesataren se sa 

femra bëjnë tradhti, por përse e bëjnë atë? Sipas mendimit të tij, tradhtia e femrave dhe të 

meshkujve bëhet me arsyetimin e nevojës erotike, materiale dhe nevoja psikologjike. Psikologu 

Gejli thekson se tradhtia e femrës dhe e mashkullit dallohen mes veti. Tradhtia që lajmërohet te 

femrat dhe meshkujt, Gejli e arsyeton në këtë mënyrë: Meshkujt bëjnë tradhti sepse dëshirojnë 

partneren që dallohet prej bashkëshortes së tyre. Femra nuk kërkon të ketë dashuri me 

mashkullin që dallohet prej bashkëshortit të saj, ajo në tradhti kërkon ‘diç’ që nuk mund ta gjej 

në martesën e saj. Për ta fituar atë ‘diç’, ajo pajtohet që të ketë dashuri me partnerin e ri. Në këtë 

mënyrë bashkëshorti kërkon femrën që nuk është e atij, e që me te do të ketë dashuri. Për këtë 

arsye ai ndaj saj shpreh dashurinë e "fshehur", duke i blerë dhurata të çmueshme apo duke e 

ndihmuar materialisht. Ai në këtë mënyrë është në gjendje të sakrifikoj çdo gjë deri sa të vij te 

qëllimi i caktuar: të ketë dashuri fizike me atë femër. Në anën tjetër bashkëshortja, gati asnjëherë 

në tradhti nuk kërkon vetëm marrëdhënie seksuale, por ajo tenton të ketë ‘diç të ndryshme’. Por 

 
19 Sejid. Musava Lari, Islami dhe civilizimi perëndimor, Drita e Jetës, Prizren, 2015, fq.  31-32. 

nëse vjen deri te marrëdhënia seksuale jashtëmartesore, atëherë ajo ndodh për arsye se “atë ‘diç’ 

që e dëshiron ajo, mund t’ia jep ai. Në shumicën e rasteve marrëdhëniet seksuale për femrën 

paraqesin vetëm mjet për arritjen e atij qëllimi që në të vërtetë kërkon”20. Më 28 prill të këtij viti 

(2021) Statista Research Department publikoi një Listë ranguese të shkallës së shkurorëzimeve 

në vendet e Europës, e cila si e tillë është paraqitur më poshtë.     

                                   

                                21 

 
20 Çesko, Enver, ‘Trathtia në jetën bashkëshortore’, Qendra Kosovare për Psikoterapi Pozitive, publikuar më 17.XI-

2012 në https://telegrafi.com/tradhtia-ne-jeten-bashkeshortore/  

21 https://www.statista.com/statistics/612207/divorce-rates-in-european-countries-per-100-marriages/  

https://telegrafi.com/tradhtia-ne-jeten-bashkeshortore/
https://www.statista.com/statistics/612207/divorce-rates-in-european-countries-per-100-marriages/

3.7. VIKTIMAT E SHKURORËZIMIT 

 

Mendohet se martesat funksionale janë të mira edhe për shëndetin mendor dhe atë fizik të 

çifteve, por ato janë gjithashtu të mira edhe për vetë fëmijët e tyre, sepse rritja në një familje të 

lumtur i mbron fëmijët nga problemet mendore, fizike, sociale dhe arsimore. Mirëpo, familja si 

një çerdhe e jetës së përbashkët nuk është një institucion statik. Në dekadat e fundit, normat e 

martesave kanë rënë, shkurorëzimet janë rritur, përderisa karakteristikat përcaktuese të martesës 

kanë ndryshuar. Edhe familjet moderne vazhdojnë të vuajnë nga shkurorëzimi, njësoj sikur edhe 

ato mijëra vite më parë. Por, të mos harrojmë se shkurorëzimi, i cili është fenomen shumë i 

zakonshëm në shoqëritë e sotme, në fakt paraqet fajtorin kryesor për shkatërrimin e familjeve. 

Megjithëse në disa raste shkurorëzimi është zgjidhja e vetme që një familje të shlirohet nga 

dramat dhe të jetojë në paqe, çifti bashkëshortor duhet menduar shumë herë përpara se të marrë 

një vendim të tillë. Shkurorëzimi është gjithmonë një përvojë e tmerrshme në jetën e një personi, 

por edhe të familjes së tij të ngushtë e të gjerë. Kur prindërit fillojnë procedurën e shkurorëzimit, 

fëmijët nuk janë të informuar si duhet, as me shkaqet, e as me pasojat e kësaj, por ata këtë gjë e 

kuptojnë diku nga përfundimi i aktit të ndarjes. Kjo situatë e re mund të çojë në shfaqjen e 

problemeve te fëmijët që kanë të bëjnë me perceptimin e jetës së përditshme, e sidomos të jetës 

bashkëshortore dhe familjare. Ndikimi i rëndë që ka shkurorëzimit në familje është shumë më i 

ashpër për fëmijët e asaj familje, se sa për vetë prindërit. Ka shumë rrethana ose situata të cilët te 

fëmijët ndikojnë fuqishëm në botëkuptimin e tyre, opinionin, qëndrimin për martesën apo 

familjen, me ç’rast këta fëmijë kanë vështirësi të përditshme për ta përballuar presionin, talljen 

dhe përbuzjen e moshatarëve të tyre. Të rriturit dhe prindërit ndonjëherë harrojnë se sa e vështirë 

është të jesh një fëmijë i cili vazhdimisht ballafaqohet me stigmatizime dhe presione të ndyshme 

në një shoqëri paragjykuese. Kjo situatë konfuze dhe shumë stresante bën që këta fëmijë fatkeq 

të evoluojnë në persona pa vetëbesim dhe pa vetëvlerësim, duke rrezikuar që edhe në të ardhmen 

të jenë persona anksioz, skeptikë, inferiorë dhe indolentë karshi shanseve të tyre për një martesë 

të suksesshme dhe themelim të familjes personale, e cila duhet të ishte një çerdhe e ngrohtësisë 

dhe lumturisë së mundshme të kësaj bote.  

KAPITULLI IV 

 

4.1. E DREJTA MARTESORE DHE ÇËSHTJA E SHKURORËZIMIT NË DISA VENDE 

TË UNIONIT EUROPIAN 

 

Në këtë pjesë të punimit të masterit kemi dhënë edhe legjislacionin e disa vendeve të Unionit 

Europian, prej ku mund të shihet qartë se si është rregulluar me ligj çështja e lidhjes së martesës, 

prishjes së saj, mënyrës së përkujdesjes ndaj fëmijëve si dhe të ndarjes së pasurisë së 

(ish)partnerëve bashkëshortorë. Kjo problematikë e të drejtës martesore në rregullativën juridike 

të Unionit Europian i përfshinë çështjet si martesa, shkurorëzimi, birësimi i fëmijëve dhe çështje 

të tjera, të cilat lidhen me përgjegjësinë e prindërve mbas shkurorëzimit.22 Qëllimi i 

institucioneve të Unionit Europian është të përcaktojë dispozita ligjore të përbashkëta në lidhje 

me të drejtën martesore, në mënyrë që qytetarët europian të gëzojnë një mbrojtje ligjore të 

përshtatshme në rastet, kur jetojnë në vende të ndryshme të Unionit Europian (European 

Parliament “Citizen’s Rights and Constitutional Affairs –Which basis for Family Law? The Way 

Forward” Note from the European Parliament, 2012). Mirëpo, duhet cekur se këto dispozita 

ndryshojnë ndër vendet e ndryshme anëtare të Unionit Europian, meqenëse rregullimi i të drejtës 

martesore lidhet ngushtë me historinë, kulturën dhe zhvillimin socio-ekonomik të shteteve 

anëtare. 

Definimi i të drejtave dhe obligimeve që i përkasin fushës së të drejtës martesore, është 

kompetencë e vendeve të ndryshme, anëtare të Unionit Europian. Sa i përket të drejtës familjare, 

është dëshmuar se praktika ligjore e vendeve të caktuara ndryshon në disa aspekte bazike, 

përfshirë këtu çështje si të drejtat dhe obligimet e çiftit të martuar, si dhe ato që lidhen me 

rregullimin e pronësisë në rastet kur bashkëshortët kërkojnë shkurorëzim, rolin e tyre si prindër, 

për mbiemrin martesor etj. Një çështje tjetër midis vendeve të ndryshme të Unionit Europian ka 

të bëjë me marrëdhëniet mes martesave fetare dhe civile, sepse në disa vende martesat fetare 

konsiderohen të barabarta me martesat civile, kurse në disa tjera nuk është ashtu. Çështja tjetër 

 
22 Choudry & Herring, “European Human Rights and Family Law”, Bloomsbury UK, 2010, fq. 321. 

lidhet me mundësisë e martesës për çiftet me gjini të njëjtë, sepse shtetet si Belgjika, Franca, 

Gjermania, Irlanda, Norvegjia, Portugalia, Spanja dhe Anglia ligjërisht i lejojnë këto martesa 

homoseksuale. Megjithëse përcaktimi i rregullativës së të drejtës martesore është punë e shteteve 

anëtare të UE, në rastet kur në një procedurë shkurorëzimi përfshihen bashkëshortë me etnitete të 

ndryshme, si p.sh., kur një shtetase austriake, e martuar me një shtetas gjerman, kërkon të 

shkurorëzohet. Për këto raste, organet legjislative të Unionit Europian kanë përcaktuar procedura 

ligjore të posaçme që i rregullojnë të drejtat dhe obligimet e secilës palë, të cilat janë të përfshira 

në Rregulloren Brussels II (Council Regulation (EC), No 1347/2000, On jurisdiction and the 

recognition and enforcement of judgments in matrimonial matters and in matters of parental 

responsibility for children of both spouses). 

 

 

 

 

 

 

 

 

 

 

 

 

 

 



60 
 

4.2. E DREJTA MARTESORE NË FRANCË 

 

Ligji më i rëndësishëm i së Drejtës Civile franceze është Kodi Civil Francez, bazën e të cilit e 

përbën E Drejta Romake, E Drejta Zakonore Franceze, si dhe E Drejta Kanonike Mesjetare, e 

lidhur me rregullimin e raporteve familjare. Ky Kod Civil ndryshe njihet si Kodi i Napoleonit, i 

cili ka pasur një ndikim të madh në miratimin e Kodit Civil Francez (2016), e që pati ndikim të 

madh në nxjerrjen e kodeve të më vonshme në shtetet e Evropës dhe jashtë saj. Në revolucionin 

francez ka qenë parashikuar barazia e burrit dhe gruas, barazimi i fëmijëve martesorë dhe 

jashtëmartesorë, ndërkaq Kodi Civil parashikon nënshtrimin e gruas në raport me burrin (Neni 

213). Kodi Civil flet për pushtetin e burrit e jo të prindërve. Fëmijët jashtëmartesorë ishin në 

gjini vetëm me nënën, nëse babai nuk i pranonte vullnetarisht, sepse vërtetimi i atësisë ishte i 

ndaluar (Neni 340). Megjithëse Kodi Civil formalisht është ende në fuqi, ai me kohë ka pësuar 

shumë ndryshime, të cilat lidhen me të drejtën familjare, burimet e të cilës janë të kodifikuara. 

Të gjitha çështjet e lidhura me martesën, shkurorëzimin, përgjegjësitë prindërore, përkujdesjen e 

fëmijëve dhe pronësisë, pra rregullohen me dispozitat e Kodit Civil Francez. Gjykata Kryesore 

gëzon juridiksion mbi çështjet si përgjegjësia e prindërve, shkurorëzimi, gjykimet rreth mbiemrit, 

të drejtat dhe obligimet e bashkëshortëve, partneritetet civile, të drejtat dhe obligimet rreth 

fëmijëve si dhe ndarjen e pasurisë dhe pronësisë familjare (Kodi Civil Francez, fq.121). Sa i 

përket aspektit të pasurisë pas shkurorëzimit, bashkëshortët mund të zgjedhin midis dy modeleve 

pasurore. Modeli i parë bazohet mbi një parim ku bashkëshortët kanë pronësi të përbashkët të 

pasurive dhe pronave. Ndërsa sipas modelit të dytë, pas shkurorëzimit të bashkëshortëve, secilit i 

rikthehet pronësia e pasurive që ka qenë përpara lidhjes së martesës së tyre, ashtu që pasuritë e 

fituara pas martesës llogariten si pronësi e përbashkët dhe ndahen në mënyrë të barabartë. Sipas 

Ligjit francez, funksioni kryesor i autoriteti prindëror është mbrojtja e fëmijëve, andaj dhe kjo i 

obligon bashkëshortët që pas shkurorëzimit të kujdesen për shëndetin, sigurinë dhe edukimin e 

fëmijëve.  

4.3. E DREJTA MARTESORE NË GJERMANI 

 

Në Gjermani dispozitat kryesore të cilat e shtjellojnë objektin e martesës dhe të drejtat e 

bashkëshorteve përmbahen në seksionet 1291-1921 të Kodit Civil Gjerman. Të gjitha çështjet 

familjare janë të përcaktuara në Nenin 111 të Ligjit mbi marrëdhëniet familjare. Gjykata 

kompetente për këto çështje është Gjykata e Qarkut e Shkallës së Parë, sipas Nenit 23a të Ligjit 

mbi Sistemin Gjyqësor. Të gjitha çështjet martesore gjykohen nga një Gjykatës i vetëm, ku 

pjesëmarrja e publikut në gjykim është e ndaluar. Për sa i përket procedurës së shkurorëzimit, 

viteve të fundit legjislacioni gjerman ka krijuar disa procedura të përshpejtuara, ku kërkuesi 

duhet të përfaqësohet nga një avokat sipas Nenit 114 të Ligjit mbi Marrëdhëniet Familjare. 

Aplikimi për shkurorëzim, duhet t’i shpreh disa të dhëna si emrat dhe adresat e palëve, emri dhe 

adresa e gjykatës kompetente, arsyen e marrjes së vendimit për  ndarje, si edhe emrin dhe datën e 

lindjes së fëmijëve të mitur dhe adresën e tyre. Procedurat ligjore për përkujdesjen e fëmijëve 

dhe të drejtat e vizitës fillojnë me një aplikim pranë gjykatës kompetente, ku në gjykim duhet të 

dëgjohen prindërit e fëmijëve dhe autoritetet, të cilat përkujdesen për mirëqenien e fëmijëve. 

Legjislacioni gjerman mbi shkurorëzimin njeh vetëm një arsye, që gjendet në Nenin 1565 të 

Kodit Civil Gjerman, e ku thuhet se bashkëshortët mund të aplikojnë për shkurorëzim vetëm 

nëse nuk ekziston fare mundësia e pajtimit të tyre. Edhe pse në shikim të parë Kodi Gjerman mbi 

këtë çështje duket si më i cunguar se ai francez, duhet cekur se sipas Nenit 1566 të Kodit Civil, 

ka disa prezumime për dështimin e një martese, si bie fjala kur çifti është ndarë fizikisht nëse 

njëri nga bashkëshortët ka probleme mendore ose në rast tradhtie bashkëshortore. Por, këto 

prezumime ligjore e bëjnë Kodin Gjerman shumë të ngjashëm me atë francez.23 Edhe modeli i 

pronësisë është identik me atë francez, i cili i lejon bashkëshortëve zgjedhje të konsiderueshme 

në mënyrën se si do të ndahen pasuritë (German Constitutional Court, 1 BvR 3247/09, English 

translation, Judgment of 2013). Ligji gjerman bazohet edhe mbi parimin se çdo pronë e fituar 

përpara martesës i kthehet pronarit të mëparshëm, kurse pasuritë e fituara bashkërisht gjatë 

martesës, ndahen në mënyrë të barabartë. Koncepti i përgjegjësive prindërore përdorej vetëm në 

disa Nene specifike në Ligjin Gjerman, por në saje të Rregullores Brussels II, ky koncept i 

 
23  I. Sammut, Family Law in the EU’s Acquis Communitaire:Where is it Going, University of Malta, Malta, 2006, 

fq. 86. 

praktikës gjyqësore viteve të fundit ka ndryshuar mjaft, ku pas shkurorëzimit prindërit janë 

njësoj përgjegjës për mbrojtjen, edukimin, sigurinë dhe zhvillimin e fëmijëve, si edhe për 

sigurimin e mjeteve financiare për jetesën e tyre. 

4.4. E DREJTA MARTESORE NË ITALI 

 

Kodi Civil Italian shkurorëzimin e mundëson pas vdekjes së njërit prej bashkëshortëve dhe në 

rastet e parashikuara me Ligj (Neni 149 KCI). Ndarja e bashkëshortëve mund të bëhet me 

marrëveshje ose me procedurë gjyqësore (Neni 150 KCI). Shkurorëzimi gjyqësor mund të bëhet 

kur jepen prova të ndarjes, pavarësisht nga vullneti i bashkëshortëve, fakte të cilat e bëjnë të 

pamundur vazhdimin e bashkëjetesës, ose që u shkaktojnë dëme edukimit të fëmijëve. Por, 

pajtimi eventual i bashkëshortëve mund ta stopojë padinë e shkurorëzimit të kërkuar. Në rast të 

ndarjes, fëmijët e mitur kanë të drejtën e mbajtjes së marrëdhënieve kontinuitive me të dy 

prindërit, ndërkaq që Gjykata ia beson fëmijët për rritje dhe edukim vetëm njërit prej prindërve, 

duke kundërshtuar kështu kujdesin e përbashkët (Neni 155). Dispozitat ligjore i japin 

kompetencë gjyqtarit që pas vlerësimit të rrethanave, të marrë vendim në favor të fëmijëve të 

mitur, ose atyre madhorë që nuk janë ta pavarur ekonomikisht; pastaj të vendosë një 

alimentacion për fëmijët me të meta psiko-fizike. Modeli i të drejtës martesore në shtetin italian 

përmbahet në Librin I, Nenet 1-455 të Kodit Civil, ku mes tjerash trajtohen çështjet si familja, 

martesa, të drejtat dhe obligimet e bashkëshortëve, rregullimi i pronësisë etj. Ndërkaq vetë 

procedura e shkurorëzimit përmbahet në Nenet 150-158 të Kodit Civil, kurse rregullat mbi 

mirëqenien e fëmijëve në Nenet 315-337. Procedurat e shkurorëzimit dhe kujdesit të fëmijëve 

zhvillohen përpara divizioneve të posaçme në Gjykatat e shkallës së parë (M. Panforti & C. 

Valente, “Comparative study on enforcement procedures of family rights”, Department of 

Linguistic and cultural Studies, University of Modena, fq, 45). Një analizë e rëndomtë e këtyre 

standardeve tregon se modeli italian mbi këtë çështje, është i ngjashëm me atë të ligjvënësve 

francezë dhe gjermanë. Brenda kornizës ligjore italiane nuk ekziston përkufizim i qartë i çështjes 

së përgjegjësisë prindërore, megjithëse aty përmbahen të drejta dhe obligime ku prindërit janë 

përgjegjës ndaj fëmijëve. Këto dispozita nga prindërit e shkurorëzuar kërkojnë që të jenë 

bashkëpërgjegjës për mirëqenien shëndetësore, sociale dhe morale të fëmijës, duke marrë 

parasysh dhe mundësitë ekonomike të fëmijëve. Ndërsa gjatë procedurave të ndarjes së pasurive 

të luajtshme e të paluajtshme, gjykata vendos vetëm për kujdestarinë mbi fëmijët, duke i kaluar 

në pronësi shtëpinë familjare bashkëshortit, të cilit i jepet kujdestaria. Ngjashëm me modelin e 

legjislacionit civil francez, në Itali është zbehur ideja e favorizimit të bashkëshortes krahas 

bashkëshortit, nëse ajo ndodhet në ndonjë pozicion më pak të favorshëm pas procedurës së 

shkurorëzimit. Kjo do të thotë se nëse pasuritë dhe pronat janë në pronësinë e përbashkët të të dy 

bashkëshortëve, ato ndahen sipas rregullave të zakonshme mbi ndarjen e pronave të përbashkëta.  

4.5. E DREJTA MARTESORE NË ANGLI DHE UELLS 

 

Për ndryshim nga vendet e tjera anëtare të Unionit Europian, korniza ligjore e të cilave u 

analizua në modelet e mëhershme, në Angli dhe Uells nuk ekziston një model i kodifikuar ligjor. 

Baza e sistemit ligjor në Angli dhe Uells përbëhet nga e drejta zakonore, e cila është zhvilluar 

nga praktika gjyqësore e përfshirë në legjislacion. Akti i Çështjeve Matrimoniale i vitit 1973 

paraqet legjislacionin bazik, i cili rregullon procedurën e shkurorëzimit dhe çështjen e pasurisë. 

Akti i Fëmijëve i vitit 1989 është legjislacioni thelbësor i të drejtës familjare ku përkufizohet 

trajtimi i fëmijëve. Në Nenin 31A IPFA, 1984, përcaktohet se çdo çështje gjyqësore që lidhet me 

martesën dhe shkurorëzimin është kompetencë e Gjykatave të familjes, përderisa korniza ligjore 

për procedurat e shkurorëzimit përmbahet në Aktin Reformues të Shkurorëzimit të vitit 1969. 

Përmbajtjet e këtij Akti janë të rëndësishme për arsye se të gjitha shkaqet e mëparshme për 

shkurorëzim u zëvendësuan me një të vetëm, posaçërisht me prishjen e martesës, gjë që duhet të 

provohet me ekzistimin e njërës prej pesë shkaqeve të parashikuara në këtë Akt. Në lidhje me 

çështjen pasurore, në rastet kur bashkëshortët aplikojnë për procedurën e shkurorëzimit, duhet 

cekur se vetë akti i martesës nuk ka asnjë efekt ligjor mbi pasurinë e bashkëshorteve, kështu që 

çdo pasuri e blerë përpara ose gjatë martesës mbetet në pronësi të bashkëshortit/bashkëshortes që 

e ka blerë atë, përveç në rastet kur bashkëshortët kanë vendosur të blejnë diçka në mënyrë të 

përbashkët. Gjatë procedurave të shkurorëzimit, Gjykatat gëzojnë kompetenca të gjera për 

rishpërndarjen e pasurisë së bashkëshortëve, duke marrë parasysh disa kritere, të cilat garantojnë 

një proces të drejtë. Këto kritere përmbahen në Nenin 25 të Aktit për Shkurorëzim, ku përfshihen 

çështje si situata financiare e bashkëshorteve, nevojat e tyre familjare, standardi i jetesës, mosha 

e bashkëshortëve, kapacitetet e tyre fizike dhe mendore, sjellja e bashkëshortëve gjatë martesës 

dhe kontributet finansiare të secilit prej tyre gjatë jetës bashkëshortore. 

4.6. PROCEDURAT E SHKURORËZIMIT NË RMV 

 

Teksti është bazuar kryesisht në legjislacionin pozitiv të Republikës së Maqedonisë Verioore, 

respektivisht, në Ligjin për Familje (1992) të Republikës së Maqedonisë, duke përfshirë këtu 

edhe ndryshimet dhe plotësimet nga sjellja e tij në Kuvendin e RMV e deri më sot. Sipas këtij 

Ligji, martesa është institucion i rëndësishëm i së drejtës familjare dhe paraqet marrëdhënie të 

jetës së përbashkët e të vazhdueshme midis një burri dhe një gruaje, por në disa shtete edhe midis 

personave me gjini të njëjtë. Sipas legjislacionit tonë në fuqi, martesa është bashkësi jetësore e 

burrit dhe gruas e rregulluar me ligj, ku realizohen interesat e bashkëshortëve, familjes dhe 

shoqërisë. Marrëdhëniet në mes bashkëshortëve themelohen në vendim të lirë të burrit dhe gruas 

për të lidhur martesë, në barazinë ndërmjet tyre, respektim të ndërsjelltë dhe ndihmë reciproke 

(neni 6 i Ligjit mbi familjen të RM-së, Gazeta Zyrtare e RM-së nr.157/2008, në tekstin e 

mëposhtëm LF). Barazia e bashkëshortëve si në rastin e lidhjes së martesës, gjatë martesës, ose si 

në rast shkurorëzimi garantohet me dokumentin më të rëndësishëm ndërkombëtar, Deklaratën 

Universale të të Drejtave të Njeriut (neni 16, alinea 1). Mirëpo, martesa është marrëdhënie e 

vazhdueshme, por jo e përhershme, sepse ajo mund të zgjidhet me vdekjen e njërit nga 

bashkëshortët, me shpalljen e njërit nga bashkëshortët si të zhdukur, me anulimin e martesës dhe 

me shkurorëzimin e saj.  

Nëse analizohet mirë çështja e shkurorëzimit, duke u krahasuar me disa vende tjera, Ligji mbi 

Familjen në Republikën e Maqedonisë Veriore ku përfshihet edhe vetë çështja e shkurorëzimit, 

në përmbajtje është mjaft liberal dhe jep mundësi pragmatike për zgjidhjen e kësaj. Pasojat nga 

akti i shkurorëzimit janë të ndryshme si: përfundimi i martesës dhe bashkëshortësisë, mbiemri i 

bashkëshortit, ndryshimi i mbiemrit nëse e ka marrë ose dhënë mbiemrin e tij, përcaktimi i 

mbështetjes për fëmijët e prindërve të shkurorëzuar, e drejta për të kërkuar alimentacion 

marrëdhëniet pasurore të bashkëshortëve, çështja e trashëgimisë etj. 

Për të filluar procedura e shkurorëzimit të ndonjë çifti bashkëshortor, duhet që partnerët, ose së 

paku njëri prej tyre të jetë shtetas i RMVsë, ndërsa nëse ata i përkasin dy shteteve të ndryshme, 

atëherë përgjegjës për këtë procedurë shkurorëzuese janë gjykatat e të dy shteteve. Përndyshe, 

procedura e shkurorëzimit rregullohet me dispozitat e neneve 228 dhe 260 të Ligjit për Familjen 

në RMV, ku shkëputja e lidhjes martesore mund të bëhet nëpërmes të disa mënyrave dhe atë si: 

1. padi për shkurorëzim me marrëveshje 

2. padi për shkurorëzim për shkak të prishjes së marrëdhënieve bashkëshortore deri në 

mosdurim 

3. padi për shkurorëzim për shkak të ndërprerjes faktike të bashkësisë martesore më gjatë se 

një vit 

4. padi për abrogimin e shkurorëzimit të një martese, të lidhur para se të prishet martesa e 

mëparshme 

5. padi për shkurorëzim të martesësës së lidhur me person me prapambeturi mentale të 

rëndë 

6. padi për shkurorëzim të martesës së lidhur me lajthitje (mashtrim) 

7. padi për shkurorëzim të martesës të bërë me kanosje 

Në bazë të krejtë këtyre premisave juridike me të cilat shkurtimisht e përshkruam procedurën 

e shthurrjes së një martese, lehtë mund të kuptohet se Ligji mbi Familjen në RMV paraqet 

një hartim juridik tejet të avancuar, modern dhe praktik, sepse aty janë parashikuar të gjitha 

shkaqet e mundshme të shkurorëzimit, me ç’rast partnerët bashkëhortorë mund të 

shkurorëzohen në një afat kohor tejet të arsyeshëm pa patur zvarritje të gjata nëpër seancat 

gjyqësore.24 

 

 

 

 

 

 
24 https://www.pravdiko.mk/wp-content/uploads/2015/03/razvod.pdf, shkarkuar më datë 22.12.2021 

 

https://www.pravdiko.mk/wp-content/uploads/2015/03/razvod.pdf

KAPITULLI V 

5.1. FENOMENI I SHKUROREZIMIT NË REPUBLIKËN E MAQEDONISË VERIORE 

STATISTIKAT PËR SHKURORËZIMIN NGA VITI 2010–2020 

Viti 

kalendarik 

2010 2011 2012 2013 2014 2015 2016 2017 2018 2019 2020 

Gjithsej 

shkurorëzime 

1720 1753 1926 2045 2210 2200 1985 1994 1620 1990 1569 

 

 

* Burimi: Enti Statistikor i RMV, nëntor, 2021. 

Nga Tabela e mëspërme mund të shihet se shkalla e shkurorëzimeve në RMV nga viti 2010 dhe 

2011 ishte më e vogël se vitet që pasuan. Kështu që në vitin 2012 kjo shkallë e shkurorëzimeve 

fillon të rritet në 1926 raste, gjë që kulmoi në tre vitet e ardhme, pra në vitet 2013-2015, sidomos 

në vitin 2014 ku kemi 2210 raste. Ndërkaq menjëherë pas kësaj periudhe vërehet një rënie e 

ndjeshme e shkallës së shkurorëzimeve, duke filluar nga viti 2016 ku kemi 1985 raste të 

shkurorëzimeve, e deri te vitet 2017 (1994 raste), 2018 (1620 raste), 2019 (1990 raste) dhe 2020 

(1569 raste). 

5.2. SHKURORËZIMET NGA VITI 2010 DERI 2020 NË RMV SIPAS PËRKATËSISË 

ETNIKE MAQEDONASE 

Viti 2010 2011 2012 2013 2014 2015 2016 2017 2018 2019 2020 

Nacionaliteti: 

Maqedonas 

863 944 1074 1138 1242 1226 1063 1090 933 1162 981 

 

 

Tabela nr.1. 25 

Nga Tabela e mëspërme Nr.1 mund të shihet se shkalla e shkurorëzimeve në RMV sipas 

përkatësisë etnike maqedone në vitin 2010 dhe 2011 ishte më e vogël se vitet që do të pasojnë. 

Kështu që nga viti 2012 dhe 2013 kjo shkallë e shkurorëzimeve fillon të rritet, gjë që kulmon në 

dy vitet e radhës, pra në vitet 2014 (1242 raste) dhe 2015 (1226). Ndërkaq menjëherë pas kësaj 

 
 

25http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/310_VitStat_Ra

z_Nac_ml.px/table/tableViewLayout2/?rxid=a45fe6a3-7409-49cf-a313-5da2d41bb31c, shkarkuar më  05.12.2021. 

 

http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/310_VitStat_Raz_Nac_ml.px/table/tableViewLayout2/?rxid=a45fe6a3-7409-49cf-a313-5da2d41bb31c
http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/310_VitStat_Raz_Nac_ml.px/table/tableViewLayout2/?rxid=a45fe6a3-7409-49cf-a313-5da2d41bb31c

periudhe (vitit 2015) vërehet një rënie e shkallës së shkurorëzimeve, duke filluar nga viti 2016 ku 

kemi 1063 raste të shkurorëzimeve, e deri te viti 2018 (me 933 raste) dhe 2019 (me 1162 raste). 

Është interesante të theksohet se gjatë vitit 2020 në RMV nga etniteti maqedonas janë regjistruar 

më pak raste të shkurorëzimit se viteve të mëhershme (gjithsej 981), gjë që sipas mendimit tonë 

ka të bëjë me periudhën e pandemisë covid-19, kur për shkak të masave kufizuese të rrepta ishin 

bërë më pak martesa, që sigurisht ka ndikuar edhe në uljen e numrit të shkurorëzimeve. Kësaj 

ulje të shifrave të shkurorëzimit i ka kontribuar edhe frika nga infektimi dhe nga vdekja, gjë që 

sipas mendimit tonë ka ndikuar edhe në ato çifte bashkëshortore që ishin në prag të 

shkurorëzimit, por që për shkak të situatës së përgjithshme shëndetësore të pasigurtë, çështjen e 

shkurorëzimit e kishin ngrirë. Pastaj, këtu renditen edhe arsyet e migrimit të kësaj popullate në 

kërkim të një jete më të mirë. 

5.3. SHKURORËZIMET NGA VITI 2010 DERI 2020 NË RMV SIPAS PËRKATËSISË 

ETNIKE SHQIPTARE 

 

Viti 2010 2011 2012 2013 2014 2015 2016 2017 2018 2019 2020 

Nacionaliteti: 

Shqiptar 

456 419 465 459 457 494 471 433 348 431 260 

 

 

Tabela nr. 2. 26 

Nga Tabela e mëspërme nr.2 mund të shihet se shkalla e shkurorëzimeve në RMV sipas 

përkatësisë etnike shqiptare nga viti 2010 dhe 2016 ishte përafërshisht e njëjtë, me dallime të 

vogla. Ndërsa nga viti 2017, 2018, 2019 kjo shkallë e shkurorëzimeve ndjeshëm fillon të bie, gjë 

që mund të shihet edhe në tabelën statistikore të shkurorëzimeve për vitin 2020, ku gjithsej janë 

 
26http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/310_VitStat_Ra

z_Nac_ml.px/table/tableViewLayout2/?rxid=a45fe6a3-7409-49cf-a313-5da2d41bb31c shkarkuar më: 03.12.2021 

 

http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/310_VitStat_Raz_Nac_ml.px/table/tableViewLayout2/?rxid=a45fe6a3-7409-49cf-a313-5da2d41bb31c
http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/310_VitStat_Raz_Nac_ml.px/table/tableViewLayout2/?rxid=a45fe6a3-7409-49cf-a313-5da2d41bb31c

regjistruar 260 raste të shkurorëzimeve. Edhe këtu, ky numër i vogël i shkurorëzimeve te 

komuniteti shqiptar në RMV i dedikohet karantinimit dhe masave rigoroze në periudhën e 

pandemisë Covid-19, ku ishin bërë shumë më pak martesa, gjë që me siguri ka ndikuar edhe në 

numrin e vetë shkurorëzimeve. Pastaj, kjo periudhë kishte sjellur edhe ngrirjen e shumë 

procedurave për shkurorëzim për arsye të traumatizimit të njerëzve nga pandemia e Covidit, që 

në këto vite kishte arritur kulmin e vdekjeve. Padyshim se një faktor tjetër i uljes së numrit të 

martesave si dhe shkurorëzimeve paraqet edhe fenomeni i shpërnguljes së popullatës së RMV në 

vendet e Europës Perëndimore. 

5.4. SHKURORËZIMET NGA VITI 2010 DERI 2020 NË RMV SIPAS PËRKATËSISË 

ETNIKE TURKE 

 

Viti 2010 2011 2012 2013 2014 2015 2016 2017 2018 2019 2020 

Nacionaliteti: 

Turk 

21 27 35 38 35 44 51 30 19 36 32 

 

 

Tabela nr 3. 27 

Nga Tabela e mëspërme nr. 3 mund të shihet se shkalla e shkurorëzimeve në RMV brenda 

përkatësisë etnike turke gjatë viteve 2010 - 2011 ishte më e ulët se vitet tjera. Ndërsa nga viti 

2012, 2013, 2014, 2015 dhe 2016 kjo shkallë e shkurorëzimeve filloi paksa të rritet, gjë që mund 

të shihet edhe në tabelën statistikore të shkurorëzimeve për këtë periudhë kohore. Mirëpo, nga 

viti 2017 e deri më vitin 2020, e sidomos në vitin 2018 ku kishte vetëm 19 raste të 

 
27http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/310_VitStat_Ra

z_Nac_ml.px/table/tableViewLayout1/?rxid=a45fe6a3-7409-49cf-a313-5da2d41bb31c shkarkuar më .02.12.2021 

 

http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/310_VitStat_Raz_Nac_ml.px/table/tableViewLayout1/?rxid=a45fe6a3-7409-49cf-a313-5da2d41bb31c
http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/310_VitStat_Raz_Nac_ml.px/table/tableViewLayout1/?rxid=a45fe6a3-7409-49cf-a313-5da2d41bb31c

shkurorëzimeve, shkalla e shkurorëzimeve të komunitetit turk në RMV kishte pësuar një rritje të 

sërishme. Sigurisht që këto luhatje të rritje-rënieve të rasteve të shkurorëzimeve te ky komunitet 

kishte të bënte edhe me masat rigoroze në periudhën e pandemisë covid-19, ku kishte ndodhur 

reduktimi i martesave, sikurse edhe e shkurorëzimeve. Pastaj një faktor ndikues në këtë dukuri 

ka qenë edhe ikja e rinisë në vendet e Europës perëndimore.   

 

 

 

 

 

 

 

 

 

 

 

 

 

 

 

 

 



75 
 

5.5. SHKURORËZIMET NGA VITI 2010 DERI 2020 NË RMV SIPAS PËRKATËSISË 

ETNIKE ROME 

 

Viti 2010 2011 2012 2013 2014 2015 2016 2017 2018 2019 2020 

Nacionaliteti: 

Rom 

112 115 129 115 137 162 144 189 116 107 91 

 

 

Tabela nr 4. 28 

Nga Tabela e mësipërme nr. 4 mund të vërehet se shkalla e shkurorëzimeve në RMV brenda 

përkatësisë etnike rome gjatë viteve 2010, 2011, 2012 dhe 2013 ishte relativisht e njejtë dhe ajo 

sillej nga 112 në 129 raste brenda një viti. Mirëpo, kjo shkallë filloi paksa të rritet nga viti 2014 

(137 raste), 2015 (162 raste), 2016 (144 raste) dhe 2017 (189 raste), gjë që mund të shihet edhe 

 
28http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/310_VitStat_Ra

z_Nac_ml.px/table/tableViewLayout2/?rxid=a45fe6a3-7409-49cf-a313-5da2d41bb31c , shkarkuar më: 03.12.2021 

 

http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/310_VitStat_Raz_Nac_ml.px/table/tableViewLayout2/?rxid=a45fe6a3-7409-49cf-a313-5da2d41bb31c
http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/310_VitStat_Raz_Nac_ml.px/table/tableViewLayout2/?rxid=a45fe6a3-7409-49cf-a313-5da2d41bb31c

në tabelën statistikore të shkurorëzimeve për këtë periudhë kohore. Ndërkaq në vitet pasues 

shkalla e shkurorëzimeve të komunitetit rom në RMV pësoi një rënie, ku në vitin 2018 kishte 

116 shkurorëzime, në 2019 kishte 107, ndërsa në 2020 kishte 91 raste. Edhe këtu ulja e shifrave 

në dy vitet e fundit mendojmë se kishte të bënte me arsyet e më herët theksuara: masat rigoroze 

në periudhën e pandemisë covid-19 dhe emigrimi i popullatës në vendet perëndimore të Europës.   

5.6. SHKURORËZIMET NGA VITI 2010 DERI 2020 NË RMV SIPAS PËRKATËSISË   

ETNIKE SERBE 

 

Viti 2010 2011 2012 2013 2014 2015 2016 2017 2018 2019 2020 

Nacionaliteti: 

Serb 

3 4 1 2 3 3 5 1 0 3 1 

 

 

 

Tabela nr 5. 29 

Nëse gjykohet për shkallën e shkurorëzimeve në RMV brenda përkatësisë etnike serbe të 

shprehur në Tabelën e mësipërme nr. 5, mund të konstatohet se ajo është me shifra tejet të vogla. 

Mirëpo, kjo gjë s’ka të bëjë me numrin e vogël të shkurorëzimeve të komunitetit serb në RMV, 

 
29http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/310_VitStat_Ra

z_Nac_ml.px/table/tableViewLayout1/?rxid=a45fe6a3-7409-49cf-a313-5da2d41bb31c, shkarkuar më 04.12.2021 

 

http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/310_VitStat_Raz_Nac_ml.px/table/tableViewLayout1/?rxid=a45fe6a3-7409-49cf-a313-5da2d41bb31c
http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/310_VitStat_Raz_Nac_ml.px/table/tableViewLayout1/?rxid=a45fe6a3-7409-49cf-a313-5da2d41bb31c

por me numrin e vogël të kësaj popullate që jeton në RMV. Bazuar në këto premisa të cilat mund 

të shihen edhe në tabelën e dhënë, vërehet një numër i vogël i shkurorëzimeve, i cili në vitin 

2016 shenoi 5 raste, në vitin 2017 shenoi 1 rast, ndërsa në vitin 2018 zero (0) raste. Edhe këtu, 

sikur edhe te tebelat e etnive tjera, ulja e shkurorëzimeve u ndikua nga faktorët e pandemisë 

covid-19, frikës nga infektimi dhe vdekja, si dhe emigrimi i popullatës nëpër vendet perëndimore 

të Europës.   

 

 

 

 

 

 

 

 

 

 

 

 

 

 

 

 

 



79 
 

5.7. SHKURORËZIMET NGA VITI 2010 DERI 2020 NË RMV PËR ETNITË TJERA 

(PAKICË) 

 

Viti 2010 2011 2012 2013 2014 2015 2016 2017 2018 2019 2020 

Nacionaliteti: 

Të tjerë 

51 42 31 76 121 57 40 56 38 50 33 

 

Tabela nr. 6. 30 

Në këtë Tabelë me nr. 6 pasqyrohen të dhënat e shkurorëzimeve për të gjitha minoritetet tjera, të 

cilat në këtë periudhë (2010-2020) kanë jetuar në RMV, ku dhe për arsye të ndryshme kanë 

shkëputur lidhjen martesore, e cila është regjistruar nga organet kompetente. Është interesante të 

ceket se megjithëse në statistikat për këtë grup social hyjnë individë të përkatësive etnike më të 

ndryshme, vërehet se në vitin 2020 kur pandemia me Covid-19 kishte arritur kulmin e saj, numri 

i shkurorëzimeve krahas viteve tjera të shprehura në tabelë, ishte reduktuar në 33 raste. Kjo 

periudhë e vështirë kishte sjellur edhe ngrirjen e shumë procedurave për shkurorëzim për shkak 

të traumatizimit të njerëzve nga vdekjet e shumta që ndodhnin çdo ditë. Por, një rol të caktuar në 

uljen e këtyre shifrave të shkurorëzimeve kishte patur edhe emigrimi i popullatës jashtë vendit. 

 

 

 

 

 

 
30http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/310_VitStat_Ra

z_Nac_ml.px/table/tableViewLayout2/?rxid=a45fe6a3-7409-49cf-a313-5da2d41bb31c, shkarkuar më: 04.12.2021 

http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/310_VitStat_Raz_Nac_ml.px/table/tableViewLayout2/?rxid=a45fe6a3-7409-49cf-a313-5da2d41bb31c
http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/310_VitStat_Raz_Nac_ml.px/table/tableViewLayout2/?rxid=a45fe6a3-7409-49cf-a313-5da2d41bb31c

5.8. INTERPRETIMI I STATISTIKAVE PËR MARTESAT DHE SHKURORËZIMET 

NË REPUBLIKËN E MAQEDONISË VERIORE PËR VITIN 2020 

 

Interpretimet tona të rezultateve statistikore të shprehura në tabelat 1- 6, ku dhe i kemi dhënë 

mendimet tona lidhur me ato, përputhen edhe me shpjegimet e Entit Shtetëror Statistikor, ku 

thuhet se numri i martesave gjatë vitit 2020, krahasuar me vitin paraprak, është ulur për 25.6 % 

dhe arrin në 10 278 martesa. Shumica e martesave, 1 423 ose 13.8 %, u lidhën gjatë muajit gusht, 

ndërsa më së paku kemi gjatë muajit prill, 162 ose 1.6 %. Më së shpeshti kemi kurorëzime në 

martesë të parë, edhe atë me një pjesëmarrje prej 94.1% për femra dhe 92.8% për meshkuj. 

Nga numri i përgjithshëm i kurorëzimeve, burrat kanë një pjesëmarrje më të madhe në martesa të 

dyta me 6.5% dhe të treta me një pjesëmarrje prej 0.6%. Gjatë vitit 2020, numri më i madh i 

kurorëzimeve prej 3 380 ose 32.9 %, janë të lidhura te gratë në moshë prej 20 deri 24 vjeç, 

ndërsa te burrat e moshës nga 25 deri 29 vjeç ishin 3 780 kurorëzime ose 36.8 %. Mosha 

mesatare e martesës është 27.0 vjeç për femrat dhe 29.7 vjeç për meshkujt. 

Numri i shkurorëzimeve gjatë vitit 2020 krahasuar me vitin 2019 shënoi ulje prej 21.2% dhe 

është 1 569 shkurorëzime. Gjatë vitit, më së paku çifte bashkëshortore, 29 ose 1.8%, janë 

shkurorëzuar gjatë muajit prill, ndërsa më shumë, 199 apo 12.7% gjatë muajit korrik. 

Sipas moshës, shumica e shkurorëzimeve ndodhën në të njëjtën grupmoshë nga 35 në 39 vjeç, 

278 ose 17.7% te gratë dhe 262 ose 27.7% te burrat. Sipas kohëzgjatjes, më së shumti 

shkurorëzime, 324 ose 20.7 %, kanë ndodhur prej 5 deri 9 vitet e para pas kurorëzimit.  

5.9. SHKURORËZIMET NË KOMUNËN E KUMANOVËS GJATË 10 VITEVE TË 

FUNDIT (PERIUDHA 2010-2020) 

 

Në bazë të të dhënave statistikore të gjetura, shkurorëzimet në dhjetë vitet e fundit në Komunën e 

Kumanovës variojnë sipas shifrave të mëposhtme: 

Viti 2010 2011 2012 2013 2014 2015 2016 2017 2018 2019 2020 

Gjithsej 124 98 97 89 77 60 52 52 61 19 33 

Tabela nr. 7. 31 

Në Tabelën e mësipërme nr. 7, ku janë të shprehura shifrat e shkurorëzimeve në Komunën e 

Kumanovës për periudhën kohore 2010-2020, mund të vërehet se shkalla e shkurorëzimeve në 

këtë qytet ka patur zhvillime në drejtim të uljes së këtyre rasteve. Kështu, nëse shikohen me 

vëmendje këto të dhëna, viti 2010 ishte një vit me numrin më të madh të shkurorëzimeve në 

Komunën e Kumanovës (124 raste), ndërkaq që vitet tjera që pasuan tregojnë ulje të shifrave të 

 
31http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/320_VitStat_Ra

zGod_ops_ml.px/?rxid=a45fe6a3-7409-49cf-a313-5da2d41bb31c, shkarkuar më: 03.12.2021 

http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/320_VitStat_RazGod_ops_ml.px/?rxid=a45fe6a3-7409-49cf-a313-5da2d41bb31c
http://makstat.stat.gov.mk/PXWeb/pxweb/mk/MakStat/MakStat__Naselenie__VencaniRazvedeni/320_VitStat_RazGod_ops_ml.px/?rxid=a45fe6a3-7409-49cf-a313-5da2d41bb31c


82 
 

këtij fenomeni shoqëror. Nga viti 2011 kur shifrat e shkurorëzimit bien në 98 raste, në vitin 2018 

këto raste reduktohen në 61 sosh. Ndërkaq sa i përket viteve 2019 dhe 2020, vërehet një rënie 

rapide e rasteve të shkurorëzimeve në Kumanovë, ku në vitin 2019 kishte 19 raste, ndërsa në 

vitin 2020 kishte 33 raste. Vlen të theksohet fakti se kjo ulje e shkallës së shkurorëzimeve në 

Komunën e Kumanovës, ka shkuar në përputhje të plotë me tendencat e përgjithshme të uljes së 

rasteve të shkurorëzimit në mbarë Republikën e Maqedonisë Veriore, gjë që mund të vërehet 

edhe në tabelat statistikore të shprehura për shkurorëzimet në Komunën e Kumanovës. Me siguri 

se për shfaqjen e këtyre ndryshimeve ka ndikuar edhe fakti që këto dy vite kaluan nën hijen e 

pandemisë covid-19, ku për shkak të masave rigoroze të karantinimit dhe izolimit, shumë 

martesa të planifikuara nuk kishin mundur të realizohen, gjë që automatikisht i ka ulur edhe 

mundësitë për shkurorëzime eventuale. Pastaj, në këtë kohë të presionit të masave dhe 

protokoleve anticovid, me ç’rast të gjithë njerëzit, përfshi këtu edhe çiftet e konfliktuara të cilët 

mendonin ta ndërprisnin martesën e tyre, të frikësuar nga sëmundja dhe vdekja që i kanosej çdo 

njeriu të kësaj kohe pandemike, si duket ‘e kishin prolonguar këtë gjë për më vonë’. Përveç 

këtyre arsyeve, siç kemi theksuar edhe më herët në analizat tona, një faktor tjetër për reduktimin 

e rasteve të shkurorëzimeve është edhe emigrimi i shtuar i popullatës së RMV nëpër vendet 

perëndimore të Europës, në kërkim të një jete më të mirë.  

Një analizë rreth Raportit  zyrtar të EP Qendra Ndërkomunale për Punë Sociale (EPQNPS) 

Kumanovë, e cila gjendet në kuadër të Ministrisë së Punës dhe Politikës Sociale të RMV32 

Ky Raport ka të bëjë me të gjitha aktivitetet e realizuara nga Enti Publik Qendra Ndërkomunale 

për Punë Sociale Kumanovë, përgatitur në shkurt, 2021 në Kumanovë EPQNPS Kumanovë, e 

cila e mbulon territorin e tri Komunave: Kumanovë, Likovë dhe Staro Nagoriçane, e që 

karakterizohet me një strukturë të ndryshme nacionale, arsimore, moshore, të të punësuarve dhe 

profesioneve të ndryshme. Përndryshe, Komuna e Kumanovës është Komuna më e madhe në 

RMV, në të cilën sipas regjistrimit të fundit të vitit 2002 (rezultatet e regjistrimit të vitit 2021 

akoma nuk janë publikuar) jetojnë 103.205 banorë. Në Komunën e Likovës jetojnë 27.058 

banorë, ndërsa në Komunën e Nagoriçanit jetojnë 4.258 banorë.  

 
32 Fusnota e radhës: Raport zyrtar i EP Qendra Ndërkomunale për Punë Sociale (EPQNPS), Kumanovë, shkurt, 2021. 

Duhet theksuar se EPQNPS në vitin 2019 dhe 2020 ka realizuar aktivitetete më të ndryshme të 

nevojshme për popullatën vendore, ku gjatë procedurës së prishjes së kurorës në vitin 2019 janë 

realizuar 87 këshillime profesionale, ndërsa në vitin 2020 janë realizuar 153 këshillime. Për 

familjet me marrëdhënie të prishura familjare në vitin 2020 janë realizuar rreth 4 mediacione. 

Gjatë kësaj periudhe, përkrahje psiko-sociale për viktimat e dhunës në familje në vitin 2019 iu 

është dhënë 9 personave, ndërsa në vitin 2020 ky shërbim iu është dhënë 17 personave, ashtu që 

marr në përgjithësi, vetëm në vitin 2020 nga kjo Qendër Publike rreth 259 persona nevojtarë 

kanë marr lloje tjera të këshillimeve të specializuara.  

Në Qendrën për Punë Sociale në Kumanovë gjatë viteve 2018, 2019 dhe 2020 është regjistruar 

një numër i konsiderueshëm i procedurave të ndryshme lidhur me martesën dhe çështjet 

familjare. Shikuar përgjithësisht, numri i këtyre lëndëve të lidhura me martesën dhe familjen, të 

protokoluara në këtë institucion social janë si vijon: në vitin 2018 janë regjistruar 308 lëndë, në 

vitin 2019 janë regjistruar 345 lëndë, kurse në vitin 2020 - 371 lëndë. Gjatë këtyre procedurave 

shkurorëzuese janë bërë edhe mjaft orvatje për pajtim të çifteve, me ç’rast në vitin 2018 janë 

regjistruar 174 raste, në vitin 2019 janë 125 raste dhe në vitin 2020 janë 153 raste të pajtimit.  

Ndërsa sa i përket numrit të individëve me marrëdhënie bashkëshortore të çrregulluara, në vitin 

2018 janë regjistruar 29 persona, në vitin 2019 janë 35 persona, e në vitin 2020 janë 38 persona. 

Në kategorinë e viktimave të dhunës në familje në vitin 2018 janë regjistruar 29 persona, në vitin 

2019 janë 67 persona dhe në vitin 2020 janë 71 persona. Ndërkaq sa i përket kategorisë ushtrues 

i dhunës në familje, në vitin 2018 janë regjistruar 27 persona, në vitin 2019 janë 61 persona, si 

dhe në vitin 2020 janë regjistruar 61 persona që kanë ushtruar dhunë në familje. 

Rastet e lëndëve për shkurorëzim të cilat janë protokoluar në Gjyq për vitin 2018, 2019 dhe 2020 

janë si më poshtë: në vitin 2018 janë 140 lëndë, në vitin 2019 janë 125 dhe në vitin 2020 janë 

108 lëndë. Ndërsa numri i lëndëve për shkurorëzim që kanë shkuar në Qendrën për Punë sociale 

është kështu: në vitin 2018 janë 12 lëndë, në vitin 2019 janë 13 lëndë dhe në vitin 2020 janë 10 

lëndë. Nëse analizohet struktura moshore e këtyre personave në procedurë shkurorëzimi, del se 

51 persona të gjinisë mashkullore dhe 51 të gjinisë femërore kanë moshë 30-39 vjeçare, 28 

meshkuj dhe 19 femra janë të moshës 40-49 vjeçare, kurse 14 meshkuj dhe 17 femra janë të 

moshës 20-29 vjeçare.  

Ndërkaq nëse analizohet struktura arsimore e partnerëve bashkëshortorë mund të shihet se te të 

dy gjinitë dominojnë personat me arsimim të mesëm, e më pastaj ata me arsimim fillor. Vetëm 

në vitin 2020, gjatë proceseve të shkurorëzimt, pjesë e procedurës gjyqësore për përkujdesje 

prindërore kanë qenë 173 fëmijë, me ç’rast 70 % e këtyre fëmijëve në përkujdesje iu janë dhënë 

nënave të tyre, ndërsa 30 % e fëmijëve iu janë dhënë baballarëve të tyre. Këtu vlen të analizohen 

edhe rastet e procedurës për përkujdesjeve të fëmijëve jashtëmartesorë, ku nga Qendra për Punë 

Sociale Kumanovë në përkujdesje janë dhënë gjithsej 34 fëmijë. Prej këtyre rasteve të 

regjistruara, 16 prej tyre i takojnë moshës deri në 5 vjet, pastaj 15 fëmijë janë të moshës 6-13 

vjet, ndërsa vetëm 3 fëmijë i përkasin moshës 14-18 vjet. Me këtë rast 26 prej këtyre fëmijëve në 

përkujdesje iu janë dhënë nënave të tyre, ndërsa 8 fëmijë iu janë dhënë baballarëve të tyre.  

Në aspektin e strukturës moshore te rastet e përkujdesjes ndaj fëmijëve jashtëmartesorë, bie në sy 

fakti se mosha dominuese e dy gjinive të prindërve të këtyre fëmijëve sillet nga 20-29 vjet, pastaj 

vjen mosha nga 30-39 vjet, ndërkaq që vetëm 5 fëmijë (3 djem e 2 vajza) i përkasin prindërve me 

strukturë moshore nga 40-49 vjet. Sa i përket nivelit të arsimimit të këtyre prindërve përkujdesës 

ndaj fëmijëve jashtëmartese, bie në sy fakti se nga dy gjinitë e partnerëve bashkëshortorë, pjesa 

më e madhe e tyre janë pa asnjë lloj arsimimi, pastaj vijnë ata me arsimim fillor dhe të mesëm.* 

Në vijim po japim edhe pasqyrën tabelare nga kjo Qendër për punë sociale, ku mund të shihen 

zhvillimet e procedurës së pajtimit dhe përkujdesjes ndaj fëmijëve të prindërve të divorcuar. 

 

 

 

 

 

Numri i 

lëndëve 

                        Lëndët             Të realizuara Planifikuara Dallimi 

2019 2020 2021 2021  

Të bartura 20 47 53 53 / 

Të reja 105 106 120 130 / 

Të orientuar për këshillim   / 0 / / / 

Procedura për pajtim të 

suksesshëm   

1 7 6 9 / 

Të dorëzuara në Gjyq për 

mendim   

125 108 124 125 / 

Ёshtë vepruar sipas kërkesës së  

Qendrës tjetër për Punë Sociale 

13 10 7 / / 

Lëndë në shqyrtim 47 28 173 8 / 

Të mbyllura (pasive) / / 91 / / 

Lëndë aktive / / 55 / / 
* Megjithë faktin se të gjitha të dhënat statistikore të paraqitura në këtë punim janë të siguruara nga institucionet kompetente relevante, në disa 

raste të dhënat e Entit Statistikor të RMV me ato të QNPS nuk përputhen. Por, ne i kemi nxjerrë ato të dhëna ashtu siç janë, sepse i kemi 

konsideruar si të dhëna zyrtare. 

 

     Krahas analizës së këtyre vlerave të mësipërme, dukuria është shtjelluar edhe nga: 

• Mosha e partnerëve   

20-29 vjet = 66 persona 

30-39 vjet = 105 persona  

40-49 vjet = 44 persona 

50-59 vjet = 11 persona 

 

Procedura të zbatuara për pajtim, pa fëmijë   

• Arsimimi i gruas dhe burrit: 

Arsim i lartë = 44 persona  

Arsim i mesëm = 130 persona 

Fillor = 36 persona 

Pa arsimim 6 = persona 

 

• Numri i fëmijëve: 210 fëmijë 

Mosha e fëmijëve: 

0-5vjet = 63 fëmijë 

6-10vjet = 69 fëmijë 

11-14vjet = 48 fëmijë 

15-18vjet  = 30 fëmijë  

 

• Te kush janë sjellur fëmijët:   

Te nëna = 160 fëmijë 

Te babai = 22 fëmijë                          

Tabelari për pasqyrim të ndryshimeve të aktvendimit gjyqësor për përkujdesje 

 

 

 

 

Ndryshime 

të aktve-

ndimit 

gjyqësor 

për përku-

jdesje 

Lëndë 
Të realizuara Planifikuara 

Dallimi 

2019 2020 2021 2021 

Të bartura / / / / / 

Të reja / 5 14 /  / 

Me kërkesë të Qendrës tjetër së 

Punës Sociale 
/ / 1 

/ 
 / 

Raporte të dërguara në gjyq / 5 13 / / 

Lëndë në shqyrtim / 5 14 8 / 

Të mbyllur (pasive) / / 7 / / 

Lëndë aktive 

31.12.2021 

/ / 6 / / 

Përveç analizës së mësipërme, kjo çështje është analizuar edhe nga aspekti i moshës, arsimimit, 

përkatësisë etnike të prindërve:  

• Mosha e prindërve:                                                                                                                           

20 -29vjet = 3 persona                                                                                                                           

30-39 vjet = 14 persona                                                                                                     

40-49vjet = 11 persona 

• Arsimimi i prindërve: 

Fillor = 6 persona 

I mesëm = 20 persona  

I lartë = 2 persona 

 

• Përkatësia etnike e prindërve: 

24 persona të nacionalitetit maqedonas 

2 persona të nacionalitetit shqiptar 

2 persona të nacionalitetit rom  

 

• Numri, gjinia, mosha, arsimimi, përkatësia etnike e fëmijëve   

Numri i fëmijëve = 22 vetë 

 

• Gjinia e fëmijëve = 15 femra e 7 meshkuj 

 

• Mosha e fëmijëve:  

0-5 vjeç = 2 persona 

6-10 vjeç = 9 persona 

11- 14vjeç = 6 persona 

15- 18vjeç = 5 persona 

 

• Nacionaliteti i fëmijëve: 

16 fëmijë të nacionalitetit maqedonas 

7 fëmijë të nacionalitetit shqiptar 

1 fëmijë i nacionalitetit rom 

 

• Kujt i janë besuar fëmijët: 

14 fëmijë babait dhe 6 fëmijë nënës 

 

• Numri i kërkesave të parashtruara nga ana e prindit = 13 

• Numri i aktvendimeve gjyqësore të verifikuara dhe të ndryshuara = 10 

• Numri i personave të dërguar për këshillim  

Tabelari për masat e përkohshme gjyqësore për përkujdesje 

 

 

 

Masa e 

përkohshme 

gjyqësore 

për 

përkujdesje 

 

Lëndët 
Të realizuara Planifikuara 

Dallimi 

2019 2020 2021 2021 

Të bartura / / / /  

Të reja / 1 5 /   

Raporte të dërguara në gjyq / 1 5 /  

Lëndët në shqyrtim / 1 5 /  

Të mbyllura (pasive) / / 2 /  

Lëndë aktive 

31.12.2021 

/ / 3 /  

 

Kjo dukuri është analizuar edhe për nga:   

• Mosha e nënës dhe e babait:  

20-29 vjeç = 2 persona 

30-39 vjeç = 4 persona 

40-49 vjeç = 2 persona 

 

• Arsimimi i nënës dhe babait:    

I mesëm = 7 persona 

I lartë = 1 person 

 

• Numri i fëmijëve: 

7 persona 

 

• Mosha e fëmijëve: 

0-10  vjeç = 5 persona 

11-18 vjeç = 2 persona 

 

• Kujt i janë besuar fëmijët: 

3fëmijë - babait 

2 fëmijë - nënës 

Për 2 fëmijë lënda është në procedurë 

• Numri i kërkesave të parashtruara sipas prindërve   

5 persona 

• Numri i vendimeve të sjellura dhe të hedhura poshtë të masave të përkohshme gjyqësore 

për përkujdesje    

2 persona 

 

• Ankesa e tërhequr nga Gjyqi:    

Masa e lejuar e përkohshme = 1 

Ankesa në procedurë = 1 

 

Tabelari për personat me marrëdhënie të prishura martesore me partnerin   

 

 

 

 

 

 

 

Numri i 

lëndëve 

Lëndët 
Të realizuara Planifikuara 

Dallimi 

2019 2020 2021 2021 

Të bartura 8 / / / / 

Të reja 27 / 3 /  / 

Të dërguar në këshillim 0 / / / / 

Lëndë në shqyrtim 0 / 3 / / 

Të mbyllur (pasive) 38 / 3 / / 

Lëndë aktive 

31.12.2021 

/ / / / / 

 

Më poshtë është analiza e dukurisë për nga:    

• Mosha dhe gjinia e partnerëve:   

Deri në 45 vjet = 3 persona 

Deri në 35 vjet = 3 persona 

 

• Përkatësia etnike = maqedonase 

• Vite në martesë / bashkim jashtëmartesor 

Deri në 3 vite = 1 person 

Deri në 10 vite = 2 persona 

• Fëmijë në familje: 

5 persona 

Tabela për fëmijët të cilëve i rregullohen marrëdhëniet me prindërit me të cilët nuk jetojnë, ose 

me të afërmit e ngushtë 

 

 

 

Mundësia e 

rregulluar 

me marrë-

veshje për 

t’u parë me 

prindin 

Lëndët 
Të realizuara Planifikuara 

Dallimi 

2019 2020 2021 2021 

Të bartura 0 0 0 0 / 

Të reja 0 0 / 0  / 

Të orientuar për këshillim 0 0 / 0 / 

Lëndë në shqyrtim 0 0 / 0 / 

Të mbyllur (pasiv) 0 0 / / / 

Lëndë aktive 

31.12.2021 

/ / / / / 

 

     

Tabela statistikore lidhur me respektimin e marrëveshjes për t’u parë me prindin  

 

 

Mundësia 

e 

rregulluar 

me 

marrëveshje 

për t’u 

parë me të 

afërmit e 

ngushtë 

Lëndët 
Të realizuara Planifikuara 

Dallimi 

2019 2020 2021 2021 

Të bartura 0 0 / 0 / 

Të reja 0 0 / 0  / 

Të dërguar për këshillim 0 0 / 0 / 

Lëndë për shqyrtim 0 0 / 0 / 

Të mbyllur (pasive) 0 0 / / / 

Lëndë aktive 

31.12.2021 

/ / / / / 

Krahas analizave të mësipërme, dukuria është analizuar edhe nga aspekti i respektimit të 

marrëveshjes për t’u parë me prindin  

 

 

 

Mundësia 

për t’u 

parë me 

prindin e 

rregulluar 

me vendim 

Lëndët 
Të realizuara Planifikuara 

Dallimi 

2019 2020 2021 2021 

Të bartura 5 7 6 6 / 

Të reja 41 44 23 40  / 

Të dërguar për këshillim / 4 / / / 

Lëndë për shqyrtim 7 6 29 4 / 

Të mbyllur (pasive) 42 45 6 42 / 

Lëndë aktive 

31.12.2021 

/ / 15 / / 

 

Përskaj analizave të mësipërme, dukuria është analizuar edhe për nga mosha, gjinia, arsimimi, 

përkatësia etnike e fëmijëve dhe prindërve 

• Mosha e prindërve: 

20-29 vjeç = 10 persona 

30-39 vjeç = 20 persona 

40-49 vjeç = 16 persona 

 

• Arsimimi: 

Fillor = 6 persona 

I mesëm = 39 persona 

I lartë = 1 person 

 

• Përkatësia etnike e prindërve:   

Maqedonas = 40 persona 

Shqiptarë = 6 persona 

 

• Mosha e fëmijëve: 

0-5 vjeç  = 14 persona 

6-14 vjeç = 27 persona 

• Arsimimi i fëmijëve: 

14 fëmijë të moshës parashkollore   

27 fëmijë në shkollimin fillor 

 

• Përkatësia etnike e fëmijëve:  

Maqedonas = 33 persona 

Shqiptarë = 8 persona 

 

• Marrja e masave të mbikëqyrjes nga e drejta e prindërimit   

1 vetë 

• Orientimi drejt këshillmoreve të specializuara / burimeve të tjera   

• Aktpadi penale dhe aktgjykime të parashtruara kundër prindit për mosrespektimin e 

vendimit gjyqësor 

• Një aktpadi e parashtruar nga ana e prindit tjetër   

• Ankesa të parashtruara, të aprovuara dhe të refuzuara: 

2 ankesa të refuzuara dhe 5 kërkesa të tërhequra 

 

Tabela pasqyron mundësinë për t’u parë me të afërmit e ngushtë, rregulluar me vendim 

 

 

 

Mundësia 

për t’u 

parë me të 

arërmin e 

ngushtë e 

rregulluar 

me vendim 

Lëndët 
Të realizuara Planifikuara 

Dallimi 

2019 2020 2021 2021 

Të bartura 0 0 0 0 / 

Të reja 0 2 3 3  / 

Të orientuar drejt këshillimit 0 0 / / / 

Lëndë në shqyrtim 0 0 3 1 / 

Të mbyllur (pasive) 0 2 / 2 / 

Lëndë aktive 

31.12.2021 

/ / 3 / / 

 

Përveç analizave të mësipërme, dukuria është analizuar edhe për nga:   

 

• Respektimi i vendimit për t’u parë – të gjitha vendimet respektohen 

• Ankesa të parashtruara, të miratuara dhe të refuzuara 

• Të tjera 



92 
 

Tabela e rasteve të dhënies në përkujdesje të fëmijëve jashtëmartesorë 

 

 

 

 

 

Numri i 

lëndëve 

Lëndët 
Të realizuara Planifikuara 

Dallimi 

2019 2020 2021 2021 

Të bartura 0 0 5 5 / 

Të reja 11 32 40 25 / 

Të dërguar për këshillim / 0 / / / 

Lëndë në shqyrtim 0 32 45 30 / 

Të mbyllura (pasive) / / 32 / / 

Lëndë aktive 

31.12.2021 

/ / 13 / / 

 

 

Përskaj analizës së lartëpërmendur, dukuria është analizuar edhe sipas moshës, arsimimit, 

përkatësisë etnike të prindërve dhe fëmijëve   

 

• Mosha e prindërve:   

20-29 vjeç = 48 persona 

30-39 vjeç = 32 persona 

40-49 vjeç = 10 persona 

 

• Arsimimi i prindërve: 

Fillor = 50 persona 

I mesëm = 40 persona 

 

• Përkatësia etnike e prindërve:  

Maqedonas = 10 persona 

Shqiptarë = 10 persona 

Romë = 70 persona 

 

• Mosha e fëmijëve: 

0-5 vjeç = 28 persona 

6-14 vjeç = 16 persona 

15-18 vjeç = 2 persona 

• Arsimimi i fëmijëve: 

Fëmijë të moshës parashkollore = 28 persona 

Fëmijë të arsimit fillor = 18 persona 

 

• Përkatësia etnike e fëmijëve: 

Maqedonas = 11 persona 

Shqiptarë = 6 persona 

Romë = 29 persona 

 

• Kujt i janë besuar fëmijët: 

Babait = 21 fëmijë 

Nënës = 25 fëmijë  

 

• Numri i kërkesave të parashtruara për ndryshim të vendimit për mirëbesim = 16 kërkesa 

• Numri i kërkesave të refuzuara / tërhequra = 5 

Kërkesë për ndërprerje të procedurës = 1   

• Ankesa të parashtruara, të miratura dhe të refuzuara 

Tabela lidhur me personat minoren të cilët i kanë mbushur 16 vjet dhe duan të lidhin martesë   

 

 

 

 

 

Numri i 

lëndëve 

Lëndët 
Të realizuara  Planifikuara 

Dallimi 

2019 2020 2021 2021 

Të bartura 0 0 0 0 / 

Të reja  0 3 3 5  / 

Mendimi i kërkuar nga gjyqi 0 3 3 5 / 

Të dërguar për këshillim 0 0 / 0 / 

Të mbyllur (pasive) 0 / 3 / / 

Lëndë aktive 

31.12.2021 

/ / / / / 

 

• Dukuria është analizuar edhe për nga mosha e burrit dhe gruas: 

Mosha e gruas - 2 persona 17 vjeçarë dhe 1 person me 15 vjeçarë 

Mosha e burrit - 1 person me 26 vjeçarë, 1 person me 20 vjet dhe 1 person me 19 vjeçarë 

 

• Përkatësia etnike e burrit dhe e gruas:  

4 persona të nacionalitetit maqedonas 

5.10. PROGRAMET REHABILITUESE PER ÇIFTET PARA AKTIT TË 

SHKURORËZIMIT 

 

Nga e gjithë ajo që u tha deri më tani, shihet qartë se problemi i shkurorëzimeve nëpër botë po 

bëhet gjithnjë e më i komplikuar dhe më gjithëpërfshirës, ndërkaq mënyrat e parandalimit të tij 

ose janë të vështira për t’u aplikuar, ose nuk planifikohen fare.  Shumë vende në zhvillim kanë 

bërë pak ose aspak për t’i parandaluar këto dukuri shqetësuese, ku ndonjëherë edhe programet 

ndërkombëtare janë treguar të pamjaftueshme për këtë gjë. Nga kjo indiferencë pra buron edhe 

alarmi dhe shqetësimi global që më në fund duhet të bëhet diçka për evidentimin, ekzaminimin 

dhe parandalimin e këtyre dukurive stresuese në shoqëri, të cilat seriozisht e kanosin mirëqenien 

e shoqërisë, ose siç thoshte Platoni në kohën e tij ‘e dëmtojnë shëndetin sociomoral të polisit’. 

Nisur nga këto konstatime, bëhet e qartë se intervenimi adekuat dhe me kohë i të gjithë faktorëve 

të përmendur më herët, mund të jetë dhe çelësi i parandalimit ose zvogëlimit të shkurorëzimeve, 

së bashku me disa probleme përcjellëse me të. Intervenimi i duhur në rastet e shkurorëzimit është 

shumë i nevojshëm që të ndodhë në kohë dhe vend të duhur, pasi që moszgjidhja e problemeve të 

tilla në moshën rinore, rrezikojnë që të kthehen në një shkallë më të egër me kalimin e viteve. 

Prandaj, duke i ditur të gjitha këto pasoja eventuale, shumë qeveri të vendeve të zhvilluara kanë 

hartuar politika sociale dhe programe speciale për parandalimin ose reduktimin e rasteve të 

shkurorëzimeve. 

Pas shumë vitesh grumbullimi të rrëfimeve rreth mënyrave më të mira dhe më të këqija për 

trajtimin e martesës, ndarjes dhe shkurorëzimit, redaktorët në ‘Divorce Magazine’ kanë vendosur 

të ofrojnë disa nga dhjetë këshillat e tyre më të mira për parandalimin e shkurorëzimit. Këto 10 

këshilla pragmatike për të cilat besohet se mund të ndihmojnë në parandalimin ose zgjidhen e 

problemeve bashkëshortore që e kanosin një lidhje martesore, janë të paraqitura si më poshtë: 

1.Gjeni kohë çdo ditë për ta sforcuar dashurinë me bashkëshorten ose bashkeshortin tuaj. Një çift 

mund t’i përmirësojë ndjeshëm shanset e tyre për sukses në martesë, duke ia kushtuar vetëm 15 

minuta në ditë ekskluzivisht njëri-tjetrit. Për shembull, ju mund të zgjoheni pak më herët dhe të 

kaloni kohën shtesë në shtrat, duke u përqafuar, duke bërë dashuri dhe duke riafirmuar dashurinë 

tuaj për njëri-tjetrin. Planifikoni çdo ditë kohë për biseda domethënëse me njëri-tjetrin, duke u 

dëgjuar me të njëjtin intensitet si kur jeni takuar. Kënaquni duke u prekur, përqafuar dhe treguar 

dashuri. Tregoni njëri-tjetrit si ndjeheni në martesën tuaj, bisedoni lirshëm për planet tuaja në 

martesë dhe në jetë.  

2.Rregullisht jepni komplimente bashkëshortes/bashkëshortit tuaj, si privatisht ashtu edhe 

publikisht. Edhe nëse partnerja/partneri juaj ngushtohet ose stepet nga kjo gjë, satisfaksioni nga 

komplimentimi i sinqertë gjithmonë është i këndshëm. 

3.Duajeni bashkeshorten ose bashkëshortin tuaj ashtu siç ajo/ai dëshiron që ta doni. Ne shpesh 

bëjmë gabim duke supozuar se gjërat që neve na prekin zemrën, në të njejtën mënyrë ndikojnë 

edhe te partnerja jonë. Për shembull, ju mund të mendoni se trëndafilat e kuq janë dhurata 

perfekte, por për bashkëshortin tuaj ato asocojnë humbje parash apo një sulm alergjie. Andaj 

zbuloni çfarë dëshiron bashkëshortja/i juaj dhe më pas jepini atë me dashuri. Pra, mos harroni: 

dhurata më e bukur është ajo që e dëshiron bashkëshortja/i juaj, e jo ajo që ju dëshironi që ai/ajo 

ta ketë. 

4.Kujdesuni për pamjen tuaj dhe të bashkëshortes/it tuaj. Mos i vishni pantallonat djersitëse ose 

pulovrën e prishur që ai/ajo e ka mëri. Gjeni një palë rroba tjera që i bëjnë përshtypje të bukur 

partneres/it tuaj. Gjithashtu, kujdesuni për shëndetin tuaj dhe të asaj, duke përfshi këtu edhe 

ushqimin dhe sportimin në natyrë. 

5.Qëndroni besnik në martesë. Për rëndësinë e këtij konstatimi flet Dr. Finnegan Alford-Cooper 

në librin ‘For Keeps: Marriages that Last a Lifetime’, 1998, i cili pas anketimit të 576 çifteve që 

kishin qenë të martuar për më shumë se 50 vjet, zbuloi se 95 % e bashkëshortëve ranë dakord se 

besnikëria bashkëshortore ishte thelbësore për një martesë të suksesshme, ndërsa 94 % prej tyre 

ishin dakorduar se martesa është një angazhim afatgjatë për një person. Me këtë rast hulumtimi 

kishte treguar se 90 % e këtyre ‘të burgosurve të përjetshëm’ kishin deklaruar se edhe pas 50 e 

më shumë vitesh, ata akoma ishin të lumtur me martesën e tyre. 

6.Bëni së bashku gjërat të cilat ju lidhin, ju plotësojnë dhe lumturojnë. Shkoni në piknik së 

bashku, lozni bowling apo letra bixhozi, vallëzoni me muzikën që pëlqeni, dilni në sheti me 

biçikletë, shikoni ndonjë film të bukur, vizitoni dikë që e doni dhe që ju do. Nëse keni fëmijë, 

përveç qëndrimit me ta dhe plotësimit të dëshirave të tyre, ndonjëherë dilni vetëm ju dy si 

bashkëshortë, që të kënaqeni me njëri-tjetrin, sepse paralelisht me rritjen e fëmijëve, duhet 

kuptuar se plakeni edhe ju. Një faktor tjetër i martesave të lumtura afatgjate është ajo se disa 

bashkëshortë rregullisht bëjnë gjëra të përbashkëta, të cilat iu duken emocionuese dhe argëtuese.  

7.Kaloni një kohë të caktuar ndaras nga njëri-tjetri, në takime me shoqërinë, me shoqet/shokët e 

vjetër, sepse çdokush ka nevojë për një dimension tjetër të miqësisë. Gjithashtu, ju nuk duhet të 

doni gjithçka që partnerja/partneri juaj do, por duhet t'ia lejoni asaj/atij lirinë për ta ushtruar 

hobin e preferuar që e bën të plotësuar dhe të gezuar. Kështu, ju ndiqni një kurs qeramike, ndërsa 

bashkëshorti juaj një kurs për hokej apo, ju luani bridge e partneri juaj le të mbledh pulla.  

8.Jini miq me partneren/partnerin tuaj, sepse sipas një hulumtimi të Profesorit të psikologjisë 

John Gottman, të shprehur në librin e tij "Shtatë parimet për funksionimin e martesës", çelësi i 

lumturisë dhe suksesit martesor është miqësia. Si aspekte më të rëndësishme të miqësisë janë: 

afërsia e sinqertë, shfaqja e dashurisë, respekti për njëri-tjetrin dhe mbështjetja e ndërsjelltë.  

9.Përditësoni kushtet apo arsyet e dashurisë tuaj. Sipas Stacy D. Phillips, avokate e divorcit nga 

Los Angeles, për zgjatjen e martesës nuk mjaftojnë vetëm shenjat e dashurisë si lulet, karamelet, 

kartolinat dhe dhuratat, të cilat janë shenja të mrekullueshme të dashurisë, por çiftet duhet t’i 

shprehin qartazi bazat e marrëdhënies bashkëshortore të tyre në një kontratë vjetore të feskuar. 

Nuk duhet harruar se shumica e shkaqeve të shkurorëzimeve bëhen për arsye të seksit dhe 

parave, gjë që e imponon nevojën imediate për rishikimin dhe përditësimin e arsyeve të martesës. 

10. Çdo ditë thuani njëri-tjetrit "TË DUA". Është shumë e rëndësishme që ky togfjalësh romantik 

të përdoret në çdo vend dhe moment, madje edhe kur nuk jemi fortë në disponim për ta shqiptuar 

atë. Thënia e këtyre dy fjalëve të bukura dhe shprehja e gjesteve të dashurisë, gjithmonë do ta 

ngrohë zemrën e bashkëshortes/bashkëshortit tuaj. Ky formulim magjik duhet të shprehet sa më 

shpesh, sepse ai është ushqim i dashurisë.33 

 

 

 

 

 

 
33 ’10 tips for preventing divorce’, 13.01.2003, https://www.today.com/health/10-tips-preventing-divorce-i283608, 

shkarkuar më 22.12.2021. 

 

https://www.today.com/health/10-tips-preventing-divorce-i283608


97 
 

KAPITULLI VI 

 

6.1. KONKLUZIONE DHE REKOMANDIME 

 

Sikur edhe në shumë dimensione të tjera të jetës shoqërore në të cilat RMV ka nevojë për 

përmirësim dhe implementim të politikave sociale, edhe në çështjen e parandalimit të 

shkurorëzimeve duket se lë mjaft për të dëshiruar. Fuqizimi i bashkëpunimit ndërmjet 

trekëndëshit: çifti bashkëshortor - prindërit e tyre - insitucionet këshilluese, paraqet një nga 

faktorët kryesor në të cilën shteti dhe shoqëria civile do të duhej të angazhoheshin më tepër. Kjo 

marrëdhënie bashkëpunimi trepalëshe duhet të jetë një mekanizëm vetëdijësues për të gjitha 

familjet dhe çiftet me martesa të debalansuara, sepse praktika ka treguar se bashkëveprimi i 

këtyre tre faktorëve ka ndikuar shumë në parandalimin e shkurorëzimit ose amortizimin e 

pasojave të rënda të saj. Zgjidhjet për problemin e shkurorëzimit mund të jenë më të ndryshme, 

por këto zgjidhje janë ngushtë të lidhura me shkaktarët e saj. Sipas disa analizave të bëra për këtë 

problem, papjekuria e partnerëve bashkëshortorë, moskomunikimi i ngrohtë, xhelozia, fanatizmi 

fetar, jotoleranca, mungesa e komunikimit kulturor, problemet finansiare, përjashtimi i prindërve 

nga kjo, janë disa nga shkaktarët më kryesor për shkurorëzim. Kështu, familja si institucioni 

themelor për harmoninë familjare, duhet të bëhet një fole ku fëmijët mësojnë për të drejtat e tyre, 

por edhe obligimet e respektimit të të tjerëve, me çka sigurohet mundësia për të jetuarit shoqëror 

në harmoni me ligjet dhe normat relevante në atë shoqëri. Vetëm në këtë mënyrë mund të 

kontribuohet në shmangien nga shkurorëzimi dhe dukuritë shoqërore e tjera negative.  

Me të drejtë thuhet se individi, komuniteti dhe institucionet përkatëse duhet të ndërmarrin masa 

efektive për intervenimin e duhur në edukimin përkatës lidhur me ruajtjen e martesës dhe vlerave 

të familjes. Hulumtimet kanë treguar se këshillimi/socioterapia konsiderohet si një ndër zgjidhjet 

e mira për të ndihmuar për këtë problem. Shoqëria jonë në RMV duhet të bëjë më të mirën që 

mundet kur është fjala për edukimin dhe informimin e drejtë të qytetarëve për shkaqet dhe 

pasojat e shkurorëzimit, që ata të vetëdijësohen para se të ndodhë kjo ngjarje e mërzitshme.  

Duhet të mësojnë që të bëhen qytetarë të ndërgjegjshëm, të respektojnë liritë dhe të drejtat e 

tjetrit, duke e kuptuar drejt se liria e tyre përfundon aty ku fillon liria e tjetrit. Familja si 

institucioni i rëndësishëm duhet të jetë vatër e dashurisë, respektimit, solidaritetit, por asnjëherë 

bazë mbi të cilën mund të ndërtohen ndjenja si mosdurimi, mospërfillja, arroganca, jotoleranca 

ose dhuna, ngase familja është vendi i parë ku fëmija do të mësojë sipas modelit. Familja 

gjithmonë do të jetë shembulli më i mirë si duhet fëmija ta zgjedh rrugën e drejtë, siç mund ta 

zgjedh edhe rrugën e gabuar. Edhe institucionet shkollore duhen të shërbejnë si vatër e dijes dhe 

mençurisë, për përballimin e çdo sfide dhe situate jetësore. Mediet në përgjithësi duhet të japin 

programe ku tregohen pasojat e rënda të shkurorëzimit, e jo atë ta paraqesin si një dukuri e 

zakonshme e botës moderne. Vetëm në këtë mënyrë mund të themi se kemi kontribuar në 

socializimin dhe edukimin e drejtë të fëmijëve tanë për një jetë të shëndoshë shoqërore.  

Mirëpo, meqenëse numri i çifteve të reja të prekura nga dukuria e shkurorëzimit, si në vendin 

tonë, ashtu edhe në botë, akoma po paraqet një problem tepër shqetësues, shoqëritë dhe qeveritë 

duhet t’i rrisin iniciativat, angazhimet dhe masat adekuate për mbrojtjen e vlerave tradicionale 

siç është martesa dhe familja. Kjo duhet të bëhet përmes involvimit me kohë të faktorëve si 

prindërve, mësimdhënësve, këshilltarëve, por edhe personave profesionistë siç janë psikologët, 

sociologët, pedagogët, punëtorët socialë, të cilët me përvojën e tyre jetësore dhe profesionale do 

të mund të ndihmonin në menaxhimin dhe reduktimin e këtyre dukurive shoqërore të 

padëshiruara. Mirëpo, nëse nuk ndërmerren masat adekuate me kohë, duhet ditur se veprimet dhe 

vendimet e këtyre çifteve për shkurorëzim do të jenë bazë mbi të cilën do të lindin edhe shumë 

probleme të tjera, të cilat përveç se do të reflektohen në zhvillimin dhe mirëqenien individuale, 

familjare e shoqërore, ato do të mund ta pengojnë edhe zhvillimin dhe përparimin e vendit në 

përgjithësi. Jo rrallëherë në këso rrethana të martesave të plasaritura, bashkëshortët e 

shkurorëzuar bien në depresion, bëhen agresiv, antisocial, braktisin punën, pinë alkool, drogë, 

luajnë bixhoz etj, të cilat veprime ndonjherë përfundojnë edhe me vetëvrasje. Fatkeqësisht, një 

zhvillim jetësorë me probleme specifike e kanë edhe fëmijët e këtyre çifteve të shkurorëzuara, të 

cilët për shkak të familjeve të tyre disfunksionale ose të ndara, nga moshatarët e tyre bulizohen, 

tallen, përbuzen, rrahen e margjinalizohen. Kështu, duke e humbur interesimin për mësim, por 

edhe vullnetin për jetë, këta fëmijë shpeshherë i futen ujërave të devijimeve shoqërore, duke u 

përfshirë në kriminalitet, prostitucion, narkomani, vrasje etj. Prandaj, për ta zhdukur ose zbutur 

këtë problem shoqëror, nevojitet intervenimi efektiv dhe efikas i të gjithë faktorëve të 

lartëpërmendur, në të kundërtën, shkalla e shkurorëzimit mund të vazhdojë të rritet edhe më 

tutje, duke e rrezikuar harmoninë familjare dhe mirëqenien tonë sociale, të cilët pa dyshim 

paraqesin faktorët kryesorë për arritjen e lumturisë së përgjithshme në vendin ku jetojmë. Andaj, 

ndjeshmëria e këtij problemi shoqëror ka bërë që secili prej nesh të ndalet dhe të mendojë për 

ndërmarrjen e masave të duhura lidhur me shkurorëzimin. Duhet pranuar se barra për 

parandalimin e shkurorëzimit bie mbi supet e secilit prej nesh, si dhe mbi institucionet përkatëse 

të cilat duhet të gjejnë strategji për rritjen e bashkëpunimit me familjet dhe institucionet 

edukative-arsimore në parandalimin e fenomenit të shkurorëzimit. Në veçanti duhet bërë orvatje  

për ruajtjen e stabilitetit të familjeve tona, të cilat siç e dimë, janë foletë e vetme për ndërtimin 

dhe edukimin e shëndoshë të çdo individi, sepse këtu jepen mësimet e para dhe modelet e vërteta 

për atë që secili prej nesh e ëndërron - martesën harmonike dhe familjen e lumtur. 

